
Tazwart tamatut 

Tazrawt-a d tin yerzan taɣult n tesnilest, annar n tseknawalt, imi taseknawalt terza 

asebdded n yisegzawalen. Deg leqdic-a nefren asentel n usebdded n usegzawal n yiɣersiwen 

yettwassnen deg temnaḍt n At Yidiri yellan deg tɣiwant n Tewrirt Yiɣil, Tawinest n Udekkar, 

dɣa iswi n tezrrawat-a d agmar n yirman n yiɣersiwen deg temnaḍt-a akken ad nebnu 

asegzawal. 

Ma nger tiṭ ɣer wayen yemmugen d isegzawalen uzzigen deg tmaziɣt, ad nerr tamawt 

ɣef lexṣas meqqren deg unnar-a amaynut. Ayen kan yerzan tamegdawalt, ar ass-a ulac akka 

asegzawal ummid i d-ijemɛen timeslayin n tmurt n Leqbayel. 

Ma nemmeslay-d ɣef yisegzawalen uzzigen, ineggura-ya d wid i izerrwen awalen n 

yiwet n taɣult kan am usegzawal n tesnilest i d-xedmen iselmaden n tutlayt d yidles n tmaziɣt 

Agraw IYM.  (2020) ; Asegzawal ameẓẓyan n tesnilest n tmaziɣt. 

Rnu ɣer waya, ad naf daɣen isegzawalen yemmugen s snat n tutlayin (Taqbaylit- 

Tafransist / Tafransist-Taqbaylit), neɣ ugar n snat (Tafransist- Taqbaylit- Tagnizit). 

 Gar leqdicat i yemmugen yakan deg taɣult-a ad d-nebder : 

− Boutenzal Souad d Halimi Amira, (2020), Asebdded n usegzawal n yiɣersiwen deg 

temnaḍt n Tezmalt. 

− Mersel Ourda d Aroudj Rima, (2020-2021), Asebdded n usegzawal n yiɣersiwen 

deg temnaḍt n Ticci. 

− Kernou Louise d Hocine Fairouz, (2020-2021), Abrid s asebded n usegzawal n 

yifrax deg temnaḍt n At Ɛebbas. 

Ssebba i daɣ-yeǧǧan ad nefren asentel-a acku ulac leqdicat ɣef temnaḍt-a deg wayen 

yerzan taɣult n tseknawalt. 

Tazrawt-a d tin yerzan taɣult n tesnilest, annar n tseknawalt, imi taneggarut-a terza 

asebdded n yisegzawalen. Deg leqdic-a nefren asentel n usebdded n usegzawal n yiɣersiwen 

deg temnaḍt n At Yidiri yellan deg tɣiwant n Tewrirt Yiɣil, tawinest n Udekkar. 

Iswi agejdan n tezrawt-a, d asebded n usegzawal n yiɣersiwen iweḥciyen akked 

imrebbiyen deg taddart n At Yidir deg tɣiwant n Tewrirt n Yiɣil, lfayda-s d asnerni n umawal 

n tutlayt n tmaziɣt. 

Dɣa Tazrawt-a tebḍa ɣef kraḍ n yiḥricen : 

Aḥric amezwaru : d aḥric n tesnarrayt, deg-s ad nemmeslay ɣef wammud d temnaḍt 

ansi i d-newwi ammud akked usissen n yimsulɣa, ad nemmeslay ɣef ugmar n wammud.  

Aḥric wis sin : d aḥric n teẓri, ad nesbadu kra n wawalen (ismawen) yerzan leqdic-

nneɣ wa ad ten-id-nessegzi s kra n yimedyaten…..   

Aḥric wis kraḍ : d aḥric n tesleḍt, deg-s ad tili tɣessa n tbadutin akked tɣessa n 

tewwura (anda ad nexdem tasleḍt) deg-s ad d-naf ammud-nni i d-negmer, d yisallen akk 

yerzan iɣersiwen.

I. Iferdisen n tesnarrayt 

I.1. Asissen n unnar  

Nerza ɣer taddart n At Yidir i d-yezgan deg tɣiwant n Tewrirt n Yiɣil tawinest n 

Udekkar (Tuqbal), deg waɣir n Bgayet. Taddart-a tebɛed ɣef temdint azal n 60km, zin-t-as-d 

tudrin, ad naf deg ugafa (Tizi n Lqerr), deg unẓul (At Mɛemmer), seg usammer (Agemmun n 

At Ɛmer, Iksilen) seg tama n umalu Grunya akked Yilel Agrakal.  

I.2. Asissen n tarrayt n tegmert n wammud  

Deg wayen yerzan tarrayin n ugmar n wammud, nheyya-d kra n tugniwin n 

yiɣersiwen, neffeɣ ɣer unnar anda nesteqsa kra n yimdanen, neḍfer tarrayt n udiwenni  

nesteqsa-ten amek i as-qqaren i yal aɣersiw deg temnaḍt-a akked ma llan kra n yisallen fell-as 

(d acu-t uɣersiw-a ? ma d aweḥci neɣ d imrebbi ? adeg n tudert ? lawan i d-itteffeɣ deg wass 

neɣ deg yiḍ ? d acu ittett ? amek temmug tfekka-s ? Ṣṣut-is ma yettwassen ?).  

Nebda leqdic-nneɣ ass  05/ 03/2022   yekfa  ass n 15/05/2022 

I.3. Asissen n yimsulɣa  

Imsulɣa llan 05 gar-asen irgazen, tilawin, wid yeɣran d wid ur neɣṛi, rnu ɣer waya d 

imezdaɣ inasliyen n taddart n At Yidir 

Isem d nekwa Tuzzuft Awitay Taɣuri Ixeddim 

Ḥamid S. Awtem 65 n yiseggasen Ur yeɣri ara D afellaḥ 

Ṭawes S. Tawtemt 50 n yiseggasen Ur teɣri ara D tafellaḥt 

Lwennas B. Awtem 45 n yiseggasen Yeɣra D aselmad 

Muḥmed A. Awtem 70 n yiseggasen Ur yeɣri ara Yettrebbi 

lmal 

Karima H. Tawtemt 55 n yiseggasen Teɣra D tamejjayt 

I.4. Asissen n wammud  

Ammud-nneɣ d win yerzan irman (ismawen) n yiɣersiwen yettwassnen deg temnaḍt n 

At Yidir, llan wid i ileḥḥun ɣef ukuẓ n yiḍaren gar-asen imrebbiyen d iweḥciyen, wid 

yettidiren deg waman, wid iḥebbun. Negmer-d 60 d irem.  

I.5. Asissen n tarrayt n tesleḍt  

Ad neddem ismawen n yiɣersiwen i d-newwi seg tefṛansist (d ammud adda) ad asen-d 

nefk ismawen-nsen akken i ten-id-newwi seg unnar, syin akkin ad ten-id-nesbadu s yisallen n 

yimsulɣa. akked yisallen i d-newwi seg tansa n Google.  

Deg wayen yerzan tulmisin i sɛan yiɣersiwen-a nekkes-itent-id seg tansa n Google yecban 

tigi : 

• Acḥal i yezmer ad yidir ? 

• Melmi i tezmer ad terfed ? 

• Acḥal i tettaṭṭaf urfad-is ? 

• Acḥal i tezmer ad d-teğğ ? 

• Acḥal wussan/ wayyuren i tessuṭṭuḍ ? 

• Amecṭuḥ-is amek i as-qqaren ? 

Nessasmel talɣa n yirem ilmend n snat n taggayin n yiɣersiwen : nebda seg 

yiweḥciyen: wid iḥebbun, wid yettferfiren, wid itteddun ɣef yiḍaren, ma d iɣersiwen 

imrebbiyen akk teddun ɣef yiḍaren, dɣa negmer-d irman n yiɣersiwen ama d awtem ama d 

tawtemt. 

Md. 

❖ Inisi ; (ml-sf) -Hérrisson 

_Tinisit/ inisiyen/ tinisiyin 

Inisi d aɣersiw aweḥci d amsuṭṭaḍ, yettidir deg teẓgi, yesmenyif tudert deg yiḥerqan, iqewyar, 

yettdarriq deg yimukan anda ur d-yettban ara (itteffer iman-is). 

Inisi iḥemmel tudert deg yiḍ (ṭṭlam), maca deg wass yestaɛfuy. 

Učči-is d imɣan (claḍa, ifrawen d yiɛeqqayen izegzawen...), itett ula d ibeɛɛac (ijraden, tissas, 

tizermemma, izerman imectaḥ...) 

Ma deg wayen yerzan tafekka-s tesɛa nnul  aberkan akked yiɣdi, taɛrurt-is teččur akked 

yisennanen, taɛebbuḍt-is teddel s yisennanen, taqerruyt-is d tameẓyant, tanzarin-is d timecṭaḥ, 

ɣer-s 36 n tuɣmas d tiwezlanin, 4 n yiḍarren-s, yettaweḍ deg teɣzi alamma d 27 n 

yisentimitren, ma d lmizan-is azal n lkilu (1kg). 

Tawtemt tezmer ad terfed mi ara tesɛu azal n useggas, lawan n uɛeccer yettili-d deg tefsuyt, 

arfad-is yettaṭṭaf seg 31 ar 35 n wussan, tezmer ad d-teğğ alarma d 6 n yimectaḥ. tsuṭuḍ-iten 

yemma-tsen azal n 14 n wussan, mi ara sɛun sin n wayyuren deg tudert-nsen tteffɣen ad nadin 

ɣef tuččit-nsen iman-nsen. 

Inisi yettidir alarma d 10 n yiseggasen, maca teɣzi n tudert-is tenqes imi tetten-ten aṭas 

yiɣersiwen-nniḍen. 

Inisi llan yimdanen tetten-t maca ur yugten ara. 

Inisi ma tneğɛeḍ-t ad yekmumes am tkurt.



 

 
 

 

 

 

 

Aḥric n tseknawalt 

Tazwart n uḥric n teẓri  

Aḥric n teẓri d aḥric anda ara neɛreḍ ad nemmeslay ɣef  kraḍ n taggayin tigejdanin i yerzan 

asentel-nneɣ, (taseknawalt d tesnalɣa akked tesnamka). 

Tazwart  

Imi taseknawalt d yiwet n taggayt ger taggayin tigejdanin n tezrawt-nneɣ, yessefk fell-aɣ ad 

nemmeslay-d fella-as, akked yiswan-is, run ɣer waya anɛreḍ ad nawi awal ɣef leṣnaf n 

yisegzawalen i yellan, akk d lemgirda i yellan gar-asen. 

II. Taseknawalt  

II.1. Tabadut n tseknawalt 

Taseknawalt d isem i yettunefken i yiwet n tfurekt deg tesnilest, d awal uddis, yekka-d 

seg « sken + awal », Tafurekt-a, terza asbedded n yisegzawalen. 

S tmuɣli-nniḍen, ad-nini dakken taseknawalt d asnas n tesnawalt, rnu ɣer waya 

txeddem ɣef tarrayt n yisallen i ilaqen i yisegzawalen, tettnadi  ad d-tefk isallen i yuḥwaǧ 

yimseqdec n usegzawal. Yesbadu-d J.  Dubois (2002 : 278) « Taseknawalt d tatwilt n lebni n 

yisegzawalen, d tasleḍt tasnilsant n tetwilt-a. »1  

Taseknawalt d aḥric i d-yelhan d usnas d lebni n yisegzawalen.(taseknawalt tzerrew 

tarrayin n usbded n yisegzawalen).  

I usbedded n usegzawal, amseknawal yessefk fell-as send agmar n wawalen, ad yefren 

awalen ara yuḥwaǧ yimseqdec-ines, rnu ɣer waya dayen ara t-yeǧǧen ad yefren aswir ara yefk 

tabadut, ma ad yili useqdec n tugniwin neɣ ala. 

Awal-a « Taseknawalt », iban-d i tikkelt tamezwarut deg yisegzawalen n trumit, deg 

useggas n 1765, maca asnas n tussna-a yella-d s udem-nniḍen, dayen i d-yessegza 

 A. Rey (1970 : 5) : « D yiwen n urmud i ssexdamen seg teglest, asentel-ines d tayunin 

tinmawalanin, yessawaḍ ɣer ubeddel n usismel n yisegzawalen akken iwata, s tiwin n yisallen 

fell-asent, ta d taseknawalt neɣ d tatwilt. »2 

 
1 « La lexicographie et la technique de confection des dictionnaires et l’analyse linguistique de cette technique, 

la lexicographie désigne à la fois le linguiste étudiant la lexicographie et rédacteur d’un dictionnaire ». 
2 « Une activité pratique qui existe depuis l’entiquité, dont l’objet est précisement les unités léxicales, qui est 

déstinée à répertorier commodément les signes, selon un ordre convenu, et à apporter des informations à leurs 

sujet ; c’est la lexicographie ou technique ».   

Taseknawalt d tussna i iqedcen i tikkelt tamezwarut deg yisegzawalen n ṭrumit, rnu ɣer 

waya ad tt-naf deg  wanar n usnas deg yisegzawalen.  

 

II.1.1.Taseknawalt n tmaziɣt  

Taseknawalt n tmaziɣt, tella-d send anekcum arumi ɣer Lezzayer, imi d-tekcem Fransa 

ɣer Lezzayer bnan-d-d isegzawalen iwakken ad issinen tutlayt d yidles n tmaziɣt. 

Deg tmaziɣt, d imawalen igtutlayanen i d-yellan d imezwura, syin akkin nulfan-d 

yisegzawalen imsintlayen. 

Asegzawal amezwaru i yemmugen s tutlayt n tmaziɣt, yekfa ɣer taggara n tasut tis 18, 

deg useggas n 1970, ameskar-is qqaren-as Jean Michel Venture de Paradis. D asegzawal ideg 

texleḍ teqbaylit akked tcelḥit, i d-yeffɣen deg useggas n 1844. 

 

II.2. Tabadut n usegzawal  

Asegzawal d awal uddis, yekka-d seg « segzi + awal », asegzawal d adlis ideg 

nnejmaɛen wawalen n tutlayt d yinumak-nsen, iwakken imeɣri ad inadi ad yegzu awal (isem 

neɣ amyag), asegzawal yettakk-aɣ-d daɣen isallen fell-asen, ɣef wawalen tutlayt ama deg 

talɣa ama deg unamek.  

J. Dubois (2002 :146) yesbau-d asegzawal dakken : « D adlis asensegmi s ugraw n 

tinawin, tazwara-s tebda s wawal, tinawin-a tilelliyin seg yiwet ɣer tayeḍ yebnan s ugemmay 

(…) asegzawal n tutlayet yettak-d tiktiwin ɣef umawal n tutlayt d useqdec n wawalen »3 

Asegzawal d yiwen ttawil i yessemras yimeɣri akken ad inadi  ɣef wawalen n tutlayt 

akk d yinumak-nsen.  

 

II.2.1. Tisekkiwin usegzawal  

II.2.1.1. Isegzawalen n tutlayt  

 
3 « Le dictionnaire est un ouvrage didactique constitué par un ensemble d’articles dont l’entrée est constituée 

par un mot : ces articles sont indépendants les uns des autres et arranger par ordre alphabétique (…). Le 

dictionnaire de langue donne des informations sur le lexique d’une langue d’utilisation des mots dans le 

discours ». 

Isegzawalen n tutlayt gellmen-d aseqdec n tutlayt id win issnen akk medden 

sseqdacen-t s waṭas, yettak-d issalen d yinumak ɣef umawal n tutlayt, rzan akk iferdisen ama 

deg wayen yaɛnan talɣa, tawsit, taseddast, tamsislit, anamek amezwaru n wawal. asaqdec-is 

yesɛa assaɣ d tayunin-nniḍen n umawal. 

Rey-Debove  (1975 : 205), yesbadu-d asegzawal n tutlayt d akken : « Asegzawal n 

tutlayt, yettak-d tiktiwin ɣef uzamul utlayan, rnu yettak-d tabadut »4 

Asegzawal n tutlayt d win id igemren awalen yellan merra deg tutlayt deg yal taɣult. 

Isw-is amezwaru d asegzi d uglam n wawalen n tutlayt rnu ɣer waya, yettekki deg uḥraz n 

tutlayt. Asegzawal d ttawil yessexdam yal amdan deg tmetti akken yebɣu yili weswir-is.  

Asagzawal n tutlayt nezmer ad t-nessismel ɣefsnat n taggayin-nniḍen n 

yisegzawalen :Asegzawal amatu : 

Isegzawalen imatuten d wid i izerrwen awal n tutlayt s umata, ijemmel-d awalen n 

tutlayt, anagar ismawen n yimdanen, tettak-d daɣen taggayin n tjerrumt n yal tawwrt : tira 

tamsislant, tabadut, amedya d yisalen-nniḍen. 

Asegzawal uzzig : d asegzawal yerzan yal taɣult i yesɛan isental yemgaraden am 

usegzawal n tsertit, n tdamsa, atg. 

Llan daɣen yisegzawalen uzzigen i izerrwen tutlayt am usegzawal n tesnilest. 

 

II.2.1.1. 1. Asegzawal amatu  

Isegzawalen imatuten d wid i izerrwen awal n tutlayt s umata, ijemmel-d awalen n 

tutlayt, anagar ismawen n yimdanen, tettak-d daɣen taggayin n tjerrumt n yal tawwrt : tira 

tamsislant, tabadut, amedya d yisalen-nniḍen. 

Md. Dallet (J.M), Dictionnaire (français – kabyle), parler des Ait Mengellat, Selaf, Paris. 

 

II.2.1.1. 2. Asegzawal uzzig  

D asegzawal yerzan yal taɣult i yesɛan isental yemgaraden am usegzawal n tsertit, n 

tdamsa, atg. 

 
4 « Le dictionnaire de langue donne des informations sur les signes, y compris la définition ». 

Llan daɣen yisegzawalen uzzigen i izerwen tutlayt am usegzawal n tesnilest. 

Md. 

Berkai A. (2007), Lexique de la linguistique Français-Anglais-Berbère, 

L’harmattan ” 

 

II.2.1.2. Asegzawal akussnan  

Isegzawalen ikussnanen skanayen-d timusniwin yerzan talsa s umata, ttaken-d 

tibadutin n yismawen n yemdanen yettwasnen deg umezruy, d yismawen n yiḍgan (timdinin, 

idurar, atg). Asegzawal akusnan yettak-d tiktiwin ɣef yidles d tẓuri i yellan deg umaḍal s 

umata. Md. Encyclopédie berbère 

 

II.2.1.3. Asegzawal aynutlay  

Asegzawal aynutlay, d asegzawal anda seg tewwurt armi d taggara, awalen ttilin deg 

yiwet n tutlayt. 

Md. 

Bouamara K. (2007), Issin asegzawal, Taqbaylit – Taqbaylit. 

  

II.2.1.4. Asegzawal agtutlay  

D asegzawal i d-yettaken anamek n wawalen n tutlayt s tutlayt neɣ s tutlayin-nniḍen : 

Md. 

 Asegsawal n J.M. Dallet 

 Asegzawal agtutlayan, d allal n tsuqqilt n wawalen n tutlayt tabaranit d way tesɛa 

assaɣ adelsan akked tnezzut. 

II.3 Tasnawalt  

Tasnawalt d aḥric aẓrayan n tseknawalt. D tazrawt tusnant n umawal. 

Dubois J. (2007 : 281) : Tasnawalt am tezrawt tusnant n tmesukt n umawal  d taɣult 

tamaynut5. 

Tasnawalt tzerrew iswiren n tutlayt, daɣ d tin i d yessumuren tarrayin akked d tesleḍt i 

tezrawt n yimawalen. 

Tasnawalt d tussna id yelhan d usbedded n yisegzawalen, maca deg wayen yerzan 

aḥric n teẓri kan (agmar n wawalen deg tutlayt d uglam-nsen). 

 

II.3.1. Amawal  

Amawal d agraw n tayunun n yiwet n tutlayt, i yellan deg yiwet n tallit i ibanen, 

ttmeslayen yess yemdanen. D awalen i yezmer ad yegzi umdan rnu ɣer waya aten-yesseqdec. 

maca llan wawalen-nniḍen ur yessin ara, imi ulac-iten deg tutlayt-is, neɣ ur ten-id-imuger ara 

deg tudert n yall ass. 

J. Dubois (2002 : 282) yenna-d : « Amawal yeskanay-d snat tayunin ara yessexdem 

umeskar d tussna s tfaskut, ama d asegzawal agtutlayan ara yesduklen tayunin tiseddasanin s 

tutlayin i ɣef immug (…), ma deg tesnilest tamatut, amawal d tagruma n tayunin s wayes 

yettmagga umeslay, neɣ tutlayt n temɣiwant »6. 

Amawal d agraw n wawalen (tayunin) n yiwet n tutlayt. Arnu ɣer waya d allal s ways 

yezmer yimeɣri ad yesnerni timusniwin-is  

 

II.3.2 Tamawalt  

Tamawalt d tagruma n wawalen n yiwet n tutlayt, neɣ d umuɣ agemmayan i d-yellan 

ɣer taggara n udlis. 

G. Mounin (1947 : 336) yessegza-d : « Tamawalt d umuɣ n tensiwalt yemgaraden n 

uḍris n wamud, neɣ n umaru »7. 

 
5 « La lexicographie comme une étude scientifique d’une structure lexicale, qui est une domaine nouveau ». 
6 « Le lexique peut évoquer deux types d’ouvrages : un livre comprenant la liste des termes utilisées par un 

auteur, une science ou une technique, ou bien un dictionnaire bilingue réduit à la mise en parallèle des unités 

lexicales des deux langues confondues (…), comme terme de linguistique générale, le mot lexique désigne 

l’ensemble des unités formant le vocabulaire, la langue d’une communauté (…) ».      
7 Mounin G, dictionnaire de la linguistique : Quanbrige, Paris, 1947, p 336.  

D agraw n wawalen n yiwet n tutlayt maca geg yiwet n tallit imi neẓra dakken tutlayt 

yettḥazit wemhaz.  

 

II.3.3. Awal  

Awal d aferdis utlayan anamkan, deg-s yiwen n yimeslic neɣ uger, aferdis-a yezmer ad 

yettwaru ger sin n yilmawen deg tseddast, talɣa-ines akken tezmer ad tbeddel, akken tezmer 

ur t-ttbeddil ara. Deg wayen yerzan anamek, awal yemmal-d assaɣ, talɣa, tigawt, taɣawsa, 

addad. 

F. Sadiqi (1997 : 80) tenna-d : « Awal di tmaziɣt yesɛa yiwet n tɣessa tasnalɣant d 

taneẓdut, taneẓdut-a temmug imi akala n usileɣ n wawal-a yemmug deg ubrid amezwaru seg 

uẓar, syin akkin yekcem deg yiwen n umazenziɣ anda zemren ad rnun yisewsilen »8. 

Awal d tayunt taddayt deg tutlayt imi awal yezmer ad yili d isem, amyag, aferdis n tjerrumt 

maca anamek-is yezmer ad yemmal taɣawsa, taɣara, addad, tigawt …  

Taggrayt  

Deg uḥric-a nesaweḍ nefka-d ala ayen i nettwali d agejdan i tegzi n tezrawt-a, ama d tibatutin 

n taɣulin ama d tid timiḍranin tigejdanin ara nesru deg usebded n tezrawt-a.

 
8 « Le mot en berbère a une structure morphologique complexe, cette complexité est du en fait que le processus 

de la formation de ce mot se fait d’abord à partir d’une racine qui est ensuite encastré dans un schéma 

auquel peut s’ajouter un nombre variable d’affixes ». 

 



 

 

 

 

 

 

 

Aḥric n tesnalɣa

Tazwart  

Tasnalɣa d yiwet n tusna i iqedcen ɣef talɣa n wawal. imi awal yezmer ad yili: d amyag, isem 

neɣ d  aferdis n tjerumt. ladɣa leqdic-nneɣ yerza isem ad neɛreḍ ad nemeslay ɣef: (isem uddis, 

asuddem akked ureṭṭal). 

 

III. Tasnalɣa  

Tasnalɣa d tussna i yettnadin ɣef talɣa n wawalen J. Dubois (2002 : 281), yenna-d 

« Deg tjerrumt taqburt tasnalɣa d tazrawt n talɣiwin n wawalen s tnemgal ɣer tezrawt n 

twuriwin neɣ n tseddast »9 

D tussna izerwen talɣa n wawalen ilmend n ticraḍ-is tigejdanin. 

Tasnaɣa d tussna yeṭṭfen amkan meqqren deg tutlayt, tzerrez talɣa n wawalen d 

wassaɣen yellan gar-asen, daɣen tasnalɣa tcudd ɣer umawal akken  

i d-yemmeslay J. Tamine (1990:41): « Tasnalɣa d tussna i izerrwen alɣacen. d agzum 

yesɛan azal d ameqran deg tutlayt, tcudd ɣer tseddast, i d-lehhun s lebni n tefyar, imi 

alɣacen sɛan ticreḍt n wassaɣen iseddasen. Md: amtawa n umyag d usentel-is neɣ arbib 

akked umilan i yeṭṭafar, tcudd daɣen ɣer umawal s ukala, n usileɣ n yimesla. kra n 

yimusnawen n tjerrumt ttwalin tasnalɣa ur tesɛi ara tafalmanit i wulman ad tt-sseqdec 

akked tseddast (tasnalɣa)neɣ d tesnamka (tasnalɣamkant »10  

Tasnalɣa d awal uddis i d yekkan seg tussna+talɣ, izerrew inumak n wawalen ama 

d iamyag ama d isem, nekkkni d angaru-ya i d aɣ yecqan imi tazrawt-nneɣ d tin yebnan 

ɣef yisem, aya ilmend n tcraḍ-is tigejdanin (tawsit, amḍan, addad, asuddem d usuddes 

akked ureṭṭal. 

III.1 Isem  

D awal i d-yemmalen amdan, aɣersiw, imɣi neɣ taɣawsa. asismel n yisem yettili 

ilmend n tewsit, akked umḍan A. Chelli (2011: 131) yewwi-d awal ɣef yisem yenna-d: « Isem 

 
9 Dubois (J.), dictionnaire de linguistique, Ed, Larousse ; Paris, 2002, p281.   
10Garde Temine (J.), La grammaire; phonologie, morphologie, lexicographie : sémantique et morphologie, Ed : 

DUNOD, 1990, p41.  

di tmaziɣt yettwasbadu s usdukkel d tuddsa n yiwen uẓar amawalan, d usekkim anisem akked 

tecraḍ tigejdanin »11 

Isem di tmziɣt yezmer ad yili d isem n umdan, n uɣersiw neɣ d taɣawsa. Arnu ɣer 

waya yezmer ad yili d isem akmam neɣ d isem amadwan. 

 

III.1.1 isem aḥerfi  

Isem aḥerfi d win ur nelli ara d uddis neɣ d asuddim, ur yesɛi ara ticraḍ n tisuddma. 

Isem aḥerfi ibedd ɣef yiwen n wawal, yesɛa kraḍ n tecraḍ tigejdanin (tawsit, amḍan, 

addad)  

 

III.2. Ticraḍ tigejdanin n yisem  

III.2.1. Tawsit  

Tawsit d  taggayt tagejdant n yisem i yesemgiriden amalay  ɣef wunti. nettaf-itt deg 

yismawen  

 

III.2.1.1. Amalay  

Deg tmaziɣt, amalay d talɣa tarucriḍt, war ticraḍ i ibeddun s umata s teɣra (a, u, i) 

 

Md. 

- Aqjun  

- Aɣyul 

- Izem  

- ilef 

- Izimer  

- Uccen   

Talɣa n umalay tettas-d tikwal s tergalt  

 

 
11« Le nom en berbère est définit toujours par l’association et la combinaison d’une racine lexicale, d’un schème 

nominal et de marque obligatoire. »   

Md. 

- Cbirdu 

- Bururu 

 

III.2.1.2. Unti  

Isem unti ibedd ɣef umalay s tmerna n (t) ɣer tazwara akked taggara n yisem amalay. 

isem unti ibedd s tecreḍt n wunti (t), i d-yernan ɣer teɣri tamezwarut n umalay  

Isem unti deg tmaziɣt yettwaɛqal s (t) n tazwara akked taggara, (*T* n wunti neɣ 

ticreḍt n wunti). 

  

Md. 

Ibekki - Tibekkit 

Aqjun - Taqjunt  

Maca llan kra n yismawen untiyen beddun s uzgeniɣri Md: yelli, yemma  

Llan kra daɣen beddun s teɣri. Md: ulli  

 

K. Nait zerrad (1999: 45) yenna-d: « S umata yettwasileɣ-d seg umalay s tmerna n 

uzwir d udfir (t-t) »12 

Ibedd wunti ɣef umalay s tmerna n (t…t) ɣer tazwara d tagara nyisem (ticraḍ n wunti). 

Deg unamek, assaɣ deg umalay d wunti yezmer ad yili: 

• Assaɣ n tuzzuft  

Tanmegla-ya tella-d gar umalay d wunti, amalay yettbeyyin-d awtem, ma d unti 

yettbeyin-d tawtemt yenna-d M. Imarazen (2007: 15): « D amgired gar umekfaḍu  awtem) d 

tmekfaḍut (tawtemt) »13 

D ayen akken i iferqen amalay d wunti ama deg talɣa ama deg unamek. 

 

 
12« Il se forme généralement sur le masculin par la préfixation du (t-t). » 
13 « L’opposition de sexe. C’est la distinction entre les animés (males) et les animés (femelles) ».  

• Assaɣ n tiddi  

D assaɣ i d-yemmalen asemɣer d usemẓi, Md : iɣid – tiɣiḍt 

 

III.2.2. Amḍan  

Isem amaziɣ yettili-d ɣef snat n talɣiwin n umḍan (asuf d usget)  

anagar (asuf) yiwen n yisem: berdayen, ulac di tmaziɣt isem di talɣa n sin, ḥaca kra n 

yismawen n ureṭṭal seg taɛrabt i d-yettwareḍlen akken di talɣa-ya n sin. 

Md. 

Mertayen (snat n tikkal) 

Ɛamayen (sin iseggasen)  

Yumayen (sin n wussan)  

 

III.2.2.1. Asuf  

Isem asuf yeskanay-d isem deg talɣa n yiwen (yiwet n tɣawsa). D talɣa taḥerfit n 

wawalen, sumata tiɣra tamezwarut deg yismawen n wasuf d wid ibeddun s (i, a, u). 

Md. 

Awtul  

Ikerri  

            Uccen  

 

III.2.2.2. Asget  

D talɣa tucriḍt, yemmal-d ugar n yiwet n tɣawsa  

Md. 

Iwtal 

Irgazen  

Uccanen  

Asismel n usget deg wayen yerzan tiɣri tamezwarut teẓmer ad tbeddel  

Md. 

 aɛudiw – iɛudiwen  

Akken daɣen tezmer ad teqqim  

Md. 

 uccen - uccanen  

Deg wayen yerzan tafekka, asget yezmer ad yili: 

S tmerna n tehrayt: 

Md.  

Uccay - Uccayen 

S temlellit n teɣra: 

Md.  

Abucaq – Ibucaq 

S usdukkel n snat n tehrayt d temlellit  

Md.  

 Aserdun – Iserdiyan  

 Taɣaḍt – Tiɣeṭṭen  

Llan kra n yismawen yemxalaf uẓar s ways yuleɣ wasuf ɣef win s ways yuleɣ usget. 

Md.  

Tixsi – Ulli  

Tafunast - Tisita  

 

III.3. Isem uddis  

Asuddes d asdukkel n sin n yiferdisen imawalanen, sin n yiḥricen neɣ ugar 

isem uddis ad aɣ-d-yefk awal-nniḍen yesɛa anamek deg tudert-nneɣ yal ass. 

Awal uddis yezmer ad yeddes akka:  

Isem + isem. Md: iɣes + amar = aɣesmar  

Isem + amyag. Md: reẓ + abuqal = merreẓbuqal  

Isem + n +isem. Md: ayaziḍ + n + leqbayel = ayaziḍ n leqbayel 

Isem + amaɣun. Md: asɣar + ẓiḍen = asɣarẓiḍen  

Ilmend n M. Tidjet (1997 : 104): « D abrid n tseddast i usileɣ n umawal i yerzan 

asdukel n tayunin ilmend n yilugan n tseddast i usnulfu n tayunin timaynutin »14 

Isem uddis d isem ideg zdin sin n yismawen de-s yezmer ad tili gar-asen tenzeɣt akken 

daɣen i yezmer ur d tettili ara aɛlaḥsab n yisem-nni. 

 

III.4. Asuddem  

S awal i d-nessuddum seg wawal-nniḍen, d ttawil n usnulfu d usnerni n wawalen deg 

tutlayt  

J. Dubois (2002 : 136), yura-d  :  « Awal n usuddem yezmer ad d-yesken s umata 

akala n usileɣ n tayunin timawalin (…) asuddem yerza assileɣ n yiferdisen imawalanen »15 

D asileɣ n umawal, d asenteḍ gar sin n wawalen. 

Asuddem anfalan d win I izemren ad yili s wallus n uẓar n wawl, neɣ s tmerniwt n kra 

n yimeslicen  

Md.  

Aɣyul n yiḍ 

 

III.5. Areṭṭal  

Yal tutlayt t-ttawi-d awalen seg tutlayin-nniḍen, amsiwal yettarḍal-d, yettawi-d awalen 

iberraniyen ɣer tutlayt-is i yesɛan lixsas iwakken ad yeffer lixsas-nni. Areṭṭal yezmer ad yili 

seg tantaliwin n tmaziɣt, akka am tcawit, tatergit, tacelḥt, akken yezmer daɣen ad yili d 

aberrani. 

Dubois, J, yenna-d: « Yettili ureṭṭal utlayan imi tameslayt A tesseqdac anekcum n 

tayunt tasnilsant I yellan yakan deg tmeslayt B (tutlayt taɣbalut). daɣen tameslayt A ur tesɛi 

ara awalen I d-yettwareḍlen »16 

 
14 « C’est le procédé syntaxique de la formation du lexique, il consiste au l’assemblage d’unités lexicales dans le 

respect des règles syntaxiques dont la formation de nouvelle unité ».       
15 Dubois (J.), dictionnaire de linguistique, Ed : Larousse, Paris, 2002, p136. 

D ayen i d-nettawi seg tutlayin-nniḍen ɣer tutlay-nneɣ, aya yettili-d mi ara yuqa kra n 

wawal deg tutlayt, anecta yettili-d ilmend n lixsas tesɛa tutlayt.  

Areṭṭal yezmer ad yili sdaxel n yiwet n tutlayt d ukcim akken daɣen yezmer ad yili d 

aberrani, yesɛa kraḍ n wanawen. M. Imarazen yenna-d « Tamaziɣt tesɛa aṭas n yireṭṭalen deg 

tutlayt  n yal  ass, ireṭṭalen-agi ttwassisemlen ɣef  kraḍ n lesnaf ɛlaḥsab n tfassna n unekcum-

nsen deg unagraw amsislan imesnisli d usnalɣan n tmaziɣt »17 

Areṭṭal yezmer ad yilli seg tutlayt ɣer tayeḍ, akken daɣen i yezmer ad yili gar 

tantaliwin n yiwet n tutlayt (taqbaylit ad tawi seg tcawit, tumẓabt, tacelḥit …). 

 

III.5.1. Areṭṭal yettwamuzɣen s lekmal  

D areṭṭal yeddmen talɣa n tmaziɣt tawsit, amḍan, addad. M. Imarazen yenna-d  « 

Ireṭṭalen d wigad i ikecmen deg temsislit akked tesnalɣa ur d-yeskanen ara amgired n 

wawalen n tmaziɣt inaṣliyen »18 

Areṭṭal yettwamuzɣen dwin akken i ikecmen deg tutlayt-nni, war ma yettwaɛqal d 

areṭṭal neɣ d awal aberani, am wakken d anaṣli deg tutlayt i yekcem. Ireṭalen i d-yekkan seg 

tlatinit: 

Md. 

- Aɣanim 

- Takarnit  

- Akamyun 

 

III.5.2. Areṭṭal ur nettwamuzzeɣ ara s lekmal 

M. Imarazen yenna-d « Ireṭṭalen d wigad i wumi ur ibeddel ara ususru d talɣa yellan deg 

tutlayt-nsen tanaṣlit »19 

 
16Dubois (J), op, cit, 2002, p177.  
17 « Pour de nombreuses raisons à la fois linguistique et extra linguistique, le berbère présente, de nos jours 

beaucoup d’emprunts touchants à divers domaines de la vie quotidienne. Ces emprunts sont classés en trois 

types selon le degré de leur assimilation et de leur intégration aux systèmes phonétique, phonologique et 

morphologique du berbère ».      
18« Ce sont ce qui ont été complètement intégré sur diffèrents plans (phonétique et morphologique), et qui 

n’affichent pas de différences ni de spécificités comparées aux mots d’origine berbère ».     

Areṭṭal ur nettwamuzɣen ara slekmal d awal-nni i d newi akken seg tutlayt taberanit ɣer 

tutlayt-nneɣ,  maca yettwaɛqal d aberani maci d anasli.  

Ireṭṭalen i d-yekkan seg taɛrabt: 

Md. 

- Lqahwa 

- Laqlam 

 

III.5.3. Areṭṭal ur nettwamuzeɣ ara maḍi  

Ireṭṭalen d wigad yettɣaman akken llan s talɣa-nsen tanaṣlit, ulac maḍi abeddel  

deg-sen ama di temsislit ama deg talɣa. 

Wid i d-yekkan seg tefransist: 

Md. 

- Tilifun 

- Acufban  

 

Taggrayt  

Γer tagara n taggayt-a nessaweḍ nefka-d: ticraḍ tigejdanin n yisem: tawsi (amalay d wunti), d 

wassaɣ i yezmer ad yili: (assaɣ n tuzzuft, assaɣ n tiddi), arnu ɣer waya: isem uddis, asuddem 

akked ureṭṭal. 

 

 

 
19 « Ce sont ce qui ont subi : l’influence du berbère sur le plan phonétique et qui ont gardé la morphologie qu’ils 

affichaient dans leurs langues d’origines ».  



 

 
 

 

 

 

 

Aḥric n tesnamka

IV. Tasnamka  

Tazwart  

Taknamka d aḥric deg tesnilest, arnu ɣer waya d awal i nezmer ad nssufeɣ deg-s sin n 

n wawalen tussna+anamek. Ihi deg uḥric-a anaɛreḍ ad nefk tabadut n tussna-ya akked 

wassaɣen isnamkanen-is.  

D tussna i iqedcen ɣef yinumak n wawalen n tutlayt, (tzerrew inumak n wawalen), 

akken i tt-id-tesbadu F. Sadiqi (1997 : 223): « Tasnamka ihi d tifurkect deg tesnilest i 

yettnadin ɣef inumak imezwura n wawalen, d uddusen neɣ d tifyar »20. 

Ilmen n tbadut-a nezmer ad d-nini dakken taseknawalt terza anadi ɣef yinumak n 

wawlen akken bɣun ilin. 

Akken daɣen i t-id-yesbadu G. Mounin (1974:293) : « Tasnamka d aḥric n tesnilest i yzerwen 

anamek neɣ amesɣul n tayunin tinmawalanin, tikwal s wassaɣ akked inumak-nsen (tasnawalt, 

taseknawalt), tikwal gar-asent nutnti (iwumi neqqar tasnulfawalt)».21 

 
20 « On peut définir la sémantique (...) comme l’étude scientifique du sens des mots et des phrases. » 



 

 
 

 

Ilmend n tbadutin-a, Tasnamka d tussna i iqedcen ɣef yinumak n wawalen d wassaɣen 

isnamkanen yettilin gar-asen. 

Iswi-yis ilmend n wayen i d-yenna: M. Tidjet (1997: 27-28): « Akk inamken ttuɣalen 

d ttawil i tutlayt. tekka-d seg iswi tesnamka ? [...] ɣef aya alnamek ilaq ad d-yer ɣef kra n 

umḍan n tewtilt deg-sen ad d-nebder:  

▪ Ilaq ad tawi izen 

▪ Izen ilaq ad yili 

▪ Imsiwel yezmer ad yefren gar-asen, sin n yiferdisen deg yiwen n wazun. 

▪ Izen ad isefru s umsiwel anlal amyuntlay, (amsiwel ur ilaq ara ad yissin tayeḍ n 

tutlayt). 

▪ Ilaq ad tili taflalayt s unagbar n tesnilest »22 

 

IV.1. Lesnaf n tarrayin i izerrwen anamek n wawalen  

Llant krad n tarrayin yemgaraden, iwakken ad d-nezrrew anamek n wawalen: 

 

IV.1.1. Tarrayat n usbadu d utekki  

Tarrayt-a d tin id-yesbaduyen yal isem: A. Lehman d F. Martiin Berthet  

nnan-d: « Tarrayt n usbadu d utekki d tin i d-yemmalen tawsit anda ara d-nefk sani i ttuɣalen 

yismawen i d-nesbadu » 

Ilmend n tbadu-a tarrayt n usbadu d utekki d tin yettnadin ɣef  laṣel n yismawen i d-

nesbadu.   

 

IV.1.2. Tarrayt n tesleḍt d unamek  

 
21 « La sémantique est une Partie de la linguistique qui étudie le sens ou le signifié des unités lexicales, tantôt en 

liaison avec leur signifiants (lexicologie, lexicographie), tantôt en eux-mêmes (c’est alors la néologie) ». 
22 « Toutes les significations transmises au moyen de la langue font, elles partie de l’objet de la sémantique ? 

[…] pour cela, la signification doit répondre à un certain nombre de condition parmi les quelles les 

suivantes :1-elle doit contenir un message.2- le message doit etre intentionnel.3- que le locuteur ait un choix 

entre, au moins deux éléments du mémé type.4- le message doit pouvoir etre décodé par un locuteur natif 

unilingue (idéalement, ce locuteur ne doit connaitre aucune autre langue).5- elle doit être explicitée par un 

contenant linguistique ».        



 

 
 

Tarrayt tis snat: d tasleḍt d unamek deg tarrayt-a inumak n wawalen qnen ɣer 

wassaɣen n wawalen-nniḍen; A. Lehman d F. Martin Berthet nnan-d: « Tarrayt-a temgared 

ɣef tarrayt tamezwarut, tarrayt n unamek ur tettwaseqdec ara deg wannar n uɣbalu, terra 

lwelha-s ɣer tesnilest s usnerni n tuddsa n unamek yemgaraden. Deg tarrayt-a anamek nwawal 

icudd ɣer wassaɣen-is akked wawalen-nniḍen, tebna ɣef tnakti n wazal »23. 

Ilmend n wayen i d sbadun yimusnawen-a, tasnamka d tin i d yelhan d yinumak n 

wawalen s yes i nezmer ad nessekfel ɣer wacu neɣ ɣer wanda i ttuɣalen yismawen i d-

nesbadu.   

 

IV.1.3. Tarrayt n uzenziɣ akked (stéréotypes) 

▪ Tarrayt tis kraḍ d tin n tezrawt n uzenziɣ akked d (stéréotypes24): 

D tarrayt i yebnan ɣef snat n tezrawin: (tazrawt n uzenzer akked stéréotype), A. 

Lehman d F. Martin Berthet nnan-d: « Tban-d deg useggas n 1975, tebna ɣef yigelliyen 

yemgaraden, tamezwarut teqqen ɣer tesnimant, tis snat teqqen ɣer tfelsaft n umeslay, rzan 

tizrawin tansayin n unamek i yellan ɣef usteqsi n taggayt »25. 

Ilmen n tbadut-a tazrawt n uzenzer akked  stériotypes rzant tizrawin tiqburin n unamek 

i yellan ɣef usteqsi n wawal.  

 

IV.2. Lesnaf n tarrayin i izerrwen anamek n wawalen  

Lesnaf n tbadutin i yellan : 

 

IV.2.1. Tabadut tameẓẓult  

D asbadu n tulmist n tɣawsa s tewsit i tt-id-iqerben s tmerna n yittewlen  

i tt-id-yemmalen. 

 
23 « Contrairement au modèle précédent, l’analyse sémique ne se place pas sur le terrain de la référence, elle à 

une visée strictement a linguistique ». En développant une approche du sens intralinguistique et différentielle. 

Cette conception, selon laquelle le sens d’un mot dépend de ses relations avec d’autres termes, est fondée sur la 

notion de valeur ».         
24 Stéréotype : awal-a ur t-nufi ara s tmaziɣt. 
25 « La théorie des prototypes et celle des stérés types, apparues aux environs de l’année 1975, proviennent 

d’horizons différent : la premier se rattache à la psychologie, le second à la philosophie du langage, elle 

s’oppose aux théories classiques du sens due question de la catégorisation ».     



 

 
 

 

Akken i tt-yesbadu, J. Choi d C. Delhay (1998 : 319): « Tabadut tameẓẓult temmal-d 

seg yiwet n tamunt (iɣer yetekki unbadu, seg tama-nniḍen d ittewlen i tt-yessemgiriden sdaxel 

n tamunt-nni, nessawal-as daɣen imgaraden ulmisen »26. 

D asbadu n tulmist n tɣawsa s tewsit i tt-id-iqarben s tmerna n yittewlen i tt-id-

yemmalen. 

Md. Tazdayt n ttmer: D aseklu (tiyni) i d-yettaken lɣella, (d aseklu yeggar-d tiyni ur iɣelli ara 

yifer-is) 

 

IV.2.2. Tabadut tasnalɣamkant  

D asbadu awal s wawal-nniḍen i yesɛan yid-s assaɣen n talɣa d unamek. 

Akken i tt-yesbadu J. Choi d C. Delhay (1998 : 319): « Tabadut tasnalɣamkant tettili 

s beṭṭu n yirman (i d-yettwasegzin ɣef walɣacen), i ten-id-yesmagayen d tin i 

yettwassexdamen aṭas n yisuddin i yeṭṭfen aḥric ameqqran deg umawal »27. 

Tabadut tasnalɣamkan, d asbadu awal s wawal-nniḍen i t-yecban ama deg talɣa ama 

deg unamek. Md. Tislit, taslit d taqcict i izewğen (tislit). 

 

IV.2.3. Tabadut s tmegdiwit  

D asbadu awal s umegdu-ines deg tutlayt ama d awal, neɣ d tafyirt ara yilin d 

imegdiw-is. 

Akken id-yenna J. Choi d C. Delhay (1998 : 320): « Tabadut s tmegdiwt ur telli ara s 

waṭas [...], yal amagrad (n usegzawal n tutlayt yesɛ aḥric n tbadut s tmegdiwt neɣ s 

tmeglawalt) s talɣa n umegdu neɣ d umeglawal i ɣer yettceyiɛ umseknawal »28 

 
26 « La définition logique ou hyperonymie qu’indique d’une part la classe à laquelle appartient le défini ou 

genre prochain et d’autre part les propriétés qui le particularisent à l’intérieure de cette classe ».    
27 « La définition morphosémantique consiste en une décomposition du terme défini en ses morphèmes 

constitutifs. Elle est très fréquente pour les mots dérivés qui représentent deux tiers du lexique. »   
28 « Tout article de dictionnaire de la langue comporte en partie une définition à caractère synonymique ou 

antonymiques sous la forme de synonymes ou d’analyses auquels le lexicographe renvoie ».  



 

 
 

D asbadu awal s wawal deg yiwet n wacult maca ad naf aya qlil swaṭas deg 

yisegzawalen. Md. Tislit : D tislit 

 

IV.2.4. Tabadut tabruyant  

D yiwet n tbadut i ɣef i d-yemmeslay Robert Martin, d tin yettwaɛlen s useqdec n 

yinesbuda yecban aḥric neɣ agraw. Md. Tajmaɛt: D agraw n yiɛeggalen  

 

IV.2.5. Tabadut s tiẓin  

D tabadut i yessexdamen kra yimesbuda i yesseqdacen talɣa i nebɣa ad tt-id nesbadu 

ɣer tɣawsa-nniḍen, tin yettwasnen ugar. 

Aya ilmend n Choi-join d C. Delhay (1998:320) : « Tabadut s tiẓin tesseqdac deg usbadu n 

wawalen imrsbaduten yecban, am, ccɣel »29 . Ilmend n tbadut-a, tabadut s tiẓin d aseqreb n 

unamek n wawal. Md.  laplakmin 

 

 

 

 

 

 

 

 

 

 
29 Choi-join d delhay c (1998 : 320) : « La définition par approximation (…) utilise des définisseurs de type, 

sorte de, espèce de » 

 



 

 
 

Aḥric n tesleḍt 



 

35 
 

Tazwart  

Deg uḥric-a nga tasleḍt ilmend n taggayt anda yettekki uɣersiw, asismel-nneɣ yella-d 

akka :  

Taggayt n yiɣersiwen iweḥciyen i yesɛan kraḍ n lesnaf: wid iḥebbun, wid yettferfiren 

akked wid ileḥḥun ɣef yiḍaren  

 Taggayt tis snt d tin n yiɣersiwen imrebbiyen: akk leḥḥun ɣef yiḍaren. 

Llan kra n yiɣersiwen iwaḥciyen leḥḥun ɣef yiḍaren maca ssexdamen aɛebbuḍ-nsen 

deg tikli: 

Md. 

− (aḥerbebbu, tanejdamt n lḥiḍ, tazermemmut). 

Llan yiɣersiwen imrebiyen sɛan tifriwin maca ttferfiren kra n tqudimin kan: 

Md. 

− (ayaẓiḍ, tayaẓiṭ, akanar, adandu). Ula d iwaḥciyen llan: (ajrad). 

Llan kra n yiɣersiwen d iwaḥciyen, maca tikwal ttidiren deg uxxam (tissist, tanejdamt n 

lḥiḍ, taweṭṭuft, akafar...) 

− Tizizwit d tawaḥcit maca ttrebbint yimdanen. 

Deg  tesleḍt-nneɣ ad nefk isalen-a i yal aɣersiw:  

− Tawsit (Amalay neɣ d unti) 

− Amḍan (Asuf neɣ d asget) 

− Agdazal-is s tutlayt n tefransist 

Ad nefk daɣen i yal aɣersiw asget-is am seg tama n yimalayen neɣ seg tama n wuntiyen, 

nefka-d ula d tugna-s. 

Neglem-d yal aɣersiw deg wammud-nneɣ s tɣessa-ya:

− D aweḥci neɣ d imrebbni. 

− Adeg n tudert. 

− Lawan i d yetteffeɣ (deg yiḍ neɣ deg wass). 

− Amek temmug tfekka-s (nnul-is, taẓẓayt, teɣzi...). 

− D acu i d tuččit-is (imɣan neɣ d aksum). 

− Acḥal yezmer ad yidir. 

− Ṣṣut-is ma yettwassen. 

Ad d-nefk isallen daɣen ɣef tewtemt-is (melmi i tezmer ad terfed, acḥal yettaṭṭaf werfad-

is, acḥal tezmer ad d-teğğ, adeg anda tesrusuy, ma tessuṭṭuḍ neɣ ala)

V.  Asegzawal n yiɣersiwen 

❖ Azrem ; (ml-sf), - Serpon 

_Izerman / tazremt/ tizermatin 

 

Azrem d aɣersiw awaḥci, aṭas n leṣnaf i 

yellan ama deg wayen yerzan nnul ama 

deg tfekka ama deg lewɛara, azrem 

iḥemmel ad yidir deg yiɣulad, idurna n 

tidekt, zebbara, s umata imukan i idarqen 

ur iḥemmel ara ssut, yakan ma iḥuss i kra n 

ccwal ad irwel. 

Azrem d aḥebbu ɣef uɛebbuḍ-is imi ur 

yesɛi ara iḍaren, yal mi ara yettimɣur 

tettbeddil tfekka-s tettzid ula d lewɛara-s, 

imi d aɣersiw yettawin ssem daxel n 

tqeruyt-is, yesɛa snat n tuɣmas i yeflan deg 

uɣesmar n ufella akken mi ara ikerrec kra n 

tɣawsa ad as-iger ssem-is iwakken ad tt-

ineɣ. 

Deg unebdu yetefaɣ-d s wṭas maca mi ara 

yeffad ihemmel kan ikeččem ula ar 

yixxamen, awi-d kan ad yessew, mi ara 

iḥmu lḥal yettbeddil daɣen aglim-is. 

Azrem mačči d talalit i d-yettlala, deg 

tmellalt i d-yettefrurux, yettqewwit iman-is 

seg yibeɛac, ifrax imectaḥ i yellan deg 

lɛecc ula d timellalin n leɛcuc, imqerqar… 

Azrem ur isell ara, maca yettḥussu nezzeh, 

yettidir alama d 10 n yiseggasen, deg teɣzi 

yettaweḍ alama d 80 n yisentimitren, 

tettazen tfekka-s gar 80 ar 230 n yegramen. 

Ṣṣut-is : yettṣuḍu / yettseffir.  

❖ Tassemt n wakal ; (nt-sf),  

 -Scinque ocellé 

_Tissamt n wakal 

 

Tassemt n wakal d aɣersiw awaḥci,  

yettidir deg teẓgi, maca iḥemmel tudert deg 

wakal, ur iḥemmel ara tafat imi yettbaned 

tikwal kan akka iwakken ad inadi ɣef 

waman  deg unebdu, ma deg tegrest ur d- 

yettban ara maḍi. 

Ma dayen yerzan tuččit-ines itett ibeɛɛac 

(tiwekwin, tiweḍfin…).  

Aɣersiw-a yesɛa ukkuẓ n yiḍarren, maca d 

win iḥebbun, yesɛa ttabɛa d taɣezzfant. 

nnuil-is d win yettbeddilen seg yiwen ɣer 

wayeḍ, llan d iqehwiyen, wiyaḍ d 

iberkanen, yesɛa allen d timectah, 

taqerruyt-is d tameẓẓyant, aglim_is d 

aberqac am wezrem. 

Tawtemt teɛccer deg tefsut, tettarew deg 

unebdu, tezmer ad d-teğğ seg 1 alamma d 

12 n yimecṭaḥ maca d timellalin, imectaḥ-a 

seɛɛun seg teɣzi-nsen seg 7, 8 ar d 9, 1 n 

yisentimitren  

Tassemt n wakal tettaweḍ deg teɣzi-is 

alamma d 30 n yisentimitren. 

Tezmer ad tidir almi d 20 n yiseggasen. 

 

❖ Ajeremṭiḍ ; (ml-sf), - Ver de 

terre 

_Ijermeṭyaḍ 

 

Ajeremṭiḍ d abeɛɛuc i yettidiren ddaw n 

wakal, deg yiqerqar, iḥemmel ṭṭlam akked 

yimukan yimdawan, yeqqaz daɣen deg 

wakal ixeddem daɣen leɣwiran iwakken ad 

ti-d-yekcem ubeḥri akked waman aya 

yelha ula i tfelaḥt. 

Ma d tuččit-is yettqewit iman-is seg 

taqqurin, ibeɛɛac imectaḥ maḍi, s umata 

ayen i iyɛefnen. 

Ma dayen yerzan tafekka-as ad naf aglim-

is d win i yettnejbaden mi ara iḥebbu, 

aglim-is g arqaq am ariḍa n lebṣel ur yesɛi 

ara iḍarren, nnul-is imal ar uzeggaɣ. 

Tawtemt-is tettarew tikkelt deg useggas, 

tezmer ad d-teğğ  alamma d 8 n tmellalin 

deg-sent i d-tferuruxen yimectaḥ-is, 

amectuḥ-is ssawalen-as ajermṭiḍ amectuḥ. 

Deg  teɣzi-is yettaweḍ ar d 45 n 

yisentimitren ma d amectuḥ-s azal n 18 n 

yisentimitren. 

Ajeremṭiḍ yettidir gar 3 ar 8 n yiseggasen. 

 

❖ Abelɛarus ; (ml-sf),  

-Escargot 

_Ibelɛuras/ tabelɛarust/ tibelɛuras 

 

Abelɛarus, d aɣersiw awaḥci, maca llan sin 

n leṣnaf : (wid yettidiren deg waman, wid 

yettidiren deg lberr), ula d wigi n lberr 

ttḥibin imukan i ibezgen akked tizegzewt. 

Yettefaɣ-d s umata mi ara d tewwet lehwa, 

ama deg yiḍ ama deg wass. 

Abelɛarus tuččit-is yettelqaḍ-itt-id seg kra 

yellan deg yimɣan, ula d afrawen n yisekla 

imectaḥ i d-yeɣlin ama zegzaw-it neɣ 

qquren, yettlemmim daɣen deg rrbiɛ 

aquran (tuga). 

Ma dayen yerzan tafekka-s d win 

yemmugen am ujermeḍ maca d abelɛarus i 

izuren i iɣezzifen rnu ɣer waya yesɛa ukuẓ 

(4) n tacciwin deg uqerruy-is, snat d 

timectuḥin, snat-nniḍen d timeqranin, yes-

sent i yettɛawan iman-is iwakken ad yaf 

acu yebɣa ama d lqut-is neɣ d ayen-nniḍen, 

aglim-is d aleggɣan, yettbabba ajeɣlul 

sufell-a n wammas-is deg-s i nejmaɛen 

yakk iẓirman-is, ɣer taggara n tfekka-s ad 

naf yesɛa ttabɛa tameẓẓyant. 

Aɣersiw-a yettarew am netta am tewtemt-

is nnuba s nnuba, ttemlalen snat n tikkal 

deg useggas (tafsut d unebdu). 

Ttağğan-d gar 30 alamma d 80 n tmellalin 

tteffaren-tent daxel n wakal, amectuḥ-is 

yettlal-d am tɣessa n umeqran, ssawelen-as 

abelɛarus aṭiṭuḥ. 

Abelɛarus ẓẓay mliḥ deg tikli, iwakken ad 

yeddu 100 n yisentimitren (1m) ilaq-as 10 

n dqayaq, rnu ɣer waya llan ymdanen i ten-

tetten maca ɣur-nneɣ ur yugten ara. 

Abelɛarus yezmer ad yidir gar 5 ar 8 n 

yiseggasen. 

 

 

 

 

 

 

 

 

 

 

❖ Tagarfa ; (nt, sf), - Corbeau 

_Tigerfiwin/ agerfa/ igerfiwen 

 

Tagerfa d tin yeṭṭafaren taggayt n 

yiɣersiwen yettferfiren. 

Tuget n yigerfiwen ḥemmlen tudert deg 

yimukan anda llan yisekla (idurar, tiɣaltin), 

s umata tiẓegwa. 

Tafruxt-a d tin i teffɣen i tafat (deg wass), 

iwakken ad tt-awi lqut-is. 

Ma dayen yerzan tuččit-is tleqqeḍ ibeɛɛac 

deg lqaɛa am : (yijraden, ibẓaẓ, izerman 

imectaḥ…), akken daɣen ittett ayen 

yessagar umdan am lxeḍra, lfakya, 

tettqewwit ula deg wayen yemmuten. 

Ma newwi-d ameslay ɣef tfekka-s ad naf 

dakken d tin i yesɛan nnul d aberkan 

aqessḥan, tikwal kan i tseɛɛu cituḥ n 

uzegzaw, tesɛa aɛenqiq taɣezfan, aqamum-

is d akemmlan yerna yeğhed, ɣur-s sin 

wafriwen s wacu tettferfir, tfekka-s d tin 

yeččuren meṛṛa d rric, allen-is d tiberkanin, 

tagarfa tettalḥaq alama d 70 n yisentimitren 

deg teɣzi, maca mi ara teldi icuḍaḍ-is 

tettaweḍ alama d 130 n yisentimitren. 

Tawtemt tettarew deg tegrest, arfad-is 

yettaṭṭaf seg 18 ar d 21 n wussan. 

Tezmer ad tarew seg 3 ar 7 n tmellalin deg 

useggas deg-sent i d-tefruruxen igerfiwen 

imectaḥ. 

Lmizan-is seg 700 ar 200 n yigramen. 

Tettidir seg 12 ar d 18 n yiseggasen. 

Ṣṣut-is qaren-as : asqaqi.  

  

❖ Lbaz ; (ml-sf), - Aigle 

_Lbizan 

 

Lbaz d ṭṭir d ameqqran, iḥemmel ad yidir 

deg yimeḍqan ɛlayen, deg yidurar anda 

llan yisekla akked yiblaḍen, d win i d 

ittefaɣen i tafat (deg wass), iwakken ad 

yesṭad. 

Aɣersiw-a d ameččaksum, itett iwtal, 

leḍyur-nniḍen, tiyuẓaḍ, akken daɣen i 

yettelqaḍ ula d iɣersiwen imsuṭṭaḍ am : 

(yimcac, tiɣeṭṭen timectaḥ), yettqewwit 

daɣen izerman, iḥerbebba… 

Ma dayen yerzan tafekka-s yesɛa nnul d 

aqahwi tifriwin-is azgen deg-sent am 

tumlilt, taqerruyt-is akked ttabɛa-s i 

yeččuren d rric d ticebḥanin, allen-is d 

tiqahwiyin, ma d aqamum-is d awraɣ d 

akemmlan yettaweḍ alamma d 6 n 

yisentimitren yerna iseḥḥa, iḍarren-is d 

iwraɣen ččuren d rric akked waccaren i 

yettawḍen daɣen alama d 7 n yisentimitren 

yerna zuhrit ğehden, Lbaz yettazen seg 3, 6 

alama d 6, 7 n lkilwat, ma yella d teɣzi-is 

yezmer ad yaweḍ alama d 100 n 

yisetimitren (1m). 

Tawtemt n lbaz tezmer ad terfed mi ara 

tesɛu 4 neɣ 5 n yiseggasen, arfad-is 

yettaṭṭaf seg 35 ar d 45 n wussan, aya 

yettili-d deg meɣres neɣ deg yebrir. 

Tettağğa-d yiwet alamma d 4 n tmellalin 

deg useggas, deg-sent i d-tefruruxent 

imectaḥ-is, i d-yettlalan d lbizan iṭuṭaḥ. 

Yezmer ad yidir azal n 25 n yiseggasen 

deg ugama. 

Seg wass-mi i d tebda ddunit aɣersiw-a 

yettuneḥsab d azamul n waffud akked 

tebɣest. Deg umezruy aqbur lbaz 

yettuneḥsab am yellu.  

 

❖ Imiɛruf ; (ml-sf), - Hibou 

_Timiɛruft/ imiɛrufen/ timiɛrufin   

 

Imiɛruf, llan daɣen wid i as-yessawalen 

bururu, d ṭṭir, yettidir deg teẓgi yettbaddad 

ɣef wayen yeɛlayen, iḥemmel tiɣimit deg 



Asegzawal n yiɣersiwen 

 

40 
 

laɛcuc i ğğan leḍyur-nniḍen (itbir), tudert-

is tettili deg ṭṭlam (yettefaɣ-d laɛca kan). 

Yettqewwit iman-is s yibeɛɛac 

imeẓẓyanen, ifrax, akken daɣen iḥemmel 

tuččit n yiɣerdayen. 

Ma deg wayen yerzan tafekka, ad t-naf d 

aberqac, yesɛa aqamum d amectuḥ, d 

awezlan, allen-is d timeqqranin s nnul 

aččini neɣ d awraɣ, aqerruy-is yeččur d 

rric, iḍarren-is d iɣezzfanen sɛan accaren 

ğğahden, imiɛruf yettaweḍ alama d 70 n 

yisentimitren deg teɣzzi, yettaṭaf deg 

lmizan alama d 2 n lkilwat. 

Tawtemt tezmer ad terfed mi ara tesɛu 

yiwen n useggas, arfad-is yettaṭaf seg 30 

alamma d 36 n wussan, tezmer ad tarew 2 

ar 4 n tmellalin, deg-sent i d-tefruruxen 

imectaḥ-is, (imiɛrufen imeẓẓyanen). 

Afrux-a yezmer ad iɛic seg 5 alama d 20 n 

yiseggasen. 

Seg wass-mi i  tebda ddunit imiɛruf 

yettuneḥsab d ṭṭir n ccer, ɛɛelqen-as am 

wakken yettawi-d ayen ur nelhi i 

yimdanen, tikwal mi ara yeɣɣar bururu neɣ 

imiɛruf qqaren-d ad yemmet labɛaḍ.   

 

 

 

 

 

 

 

 

 

❖ Ajrad ; (ml-sf, sg), -

Sautrelles 

_Tajradt/ ijraden/ tijradin 

 

Ajrad yttafar taggayt n yibeɛɛac 

yettferfiren, yettgennizen, ɣas akka aṭṭas n 

leṣnaf i yellan. D win iḥemmlen ad yidir 

deg yimukan anida tella tzegzewt, akked 

yesɣaren, tudert-is deg temnaḍin i ibezgen, 

tudert-is deg wass i tafat, maca tikwal 

yettefɣ-d laɛca. 

Ma dayen yerzan tuččit-is yettelqaḍ deg 

yimɣan, leḥcic, ifrawen imeẓẓyanen. 

Tafekka-s tesɛa nnul d azegzaw am rrbiɛ, 

yesɛa snat n tacciwin d tirqaqin d 

tiɣezzfanin s ufell n uqerruy-is, yeɛa sin n 

yiḍarren n deffir d ikemmlanen ğehden 

yes-sen i yessuruf, akked ukuẓ n yicuḍaḍ 

yes-sen i yettferfir, ajrad yettaweḍ alama g 

d 4 n yisentimitren deg tuɣzi, maca mi ara 

yeldi icuḍaḍ-s yettaweḍ alama d 10 n 

yisentimitren. 

Tawtemt arfad-is yettaṭṭaf aṭṭas n sswayeɛ, 

aɛeccer-is  yettili ɣer tagara n unebdu, 

tettarew seg 100 alamma d 150 n tmellalin, 

deg yimukan yemxalafen, aya yettili-d 



Asegzawal n yiɣersiwen 

 

41 
 

ddaw n lqaɛa (deg wakal), tineggura-ya 

ttɣamant deg wakal lawan n tegrest, syin 

akkin ttefruruxen-d ijraden imectaḥ deg 

tefsut. 

Yezmer ad iɛic alamma d 6 n wagguren. 

Ajrad d win yessefsaden lɣella dayen i 

yettağǧan ifellaḥen xeddmen ddwa i 

lebḥayer-nsen iwakken ad t-nenɣen.   

 

❖ Aburğeğğin ; (ml-sf), - cigale 

_Taburğeğğint/ iburğeğğinen/ 

tiburğeğğinin 

 

Aburğeğğin yettafar taggayt n wid 

yettfarfiren, yettidir deg lexla, iḥemmel 

iɣimi ɣef kra n uɣeddu neɣ n tseṭṭa n 

useklu, akken daɣen i nezmer ad t-naf ɣef 

yidurna. 

Tudert-is tettili s tuget deg wass maca ur 

yettnejmaɛ ara deg yiḍ, lweqt-is akk 

yesɛedday-it deg ccna. 

Yettqewwit iman-is s laqqa n yisekla, 

tikwal itett kra n yimɣan, akken daɣen 

iḥemmel tuččit n ljedra n yimɣan. 

Ma deg wayen yerzan tafekka-s yesɛa nnul 

d aqahwi, deg yimi-s yesɛa iles d arqaqan, i 

uqewwet-is, yeddes s ukuẓ n yicuḍaḍ d 

iɣezzfanen nnul-nsen d afrawan i yesɛan 

ijerriḍen neɣ iɛeqqayen d iberkanen, rnu 

ɣer waya ad t-naf yesɛa 6 n yiḍarren i as- 

yeskibbic deg wanda i yebɣa ad yeqqim. 

abeɛɛuc-a yettaweḍ alamma d 5 n 

yisentimitren deg teɣzi, ma d ayen yerzan 

lmizan ur yettazen ara aṭas (kra n yigramen 

kan). 

Tawtemt tezmer ad terfed ɣer taggara n 

tudert-is (seg ɣuct alamma d taggra n 

ctamber), tettaǧğa-d alamma d 400 n 

tmellalin, tinggura-ya ttuɣalent d 

tiwekkwin, keččment deg wakal ttidirent 

dinna, seg 10 wayyuren ɣer waṭas n 

yiseggasen. 

Aburğeğğin mi ara yili d amectuḥ tuget n 

tudert-is deg wakal, maca deg unebdu 

yetteffeɣ-d deg-s syin akin yettkemil ayen i 

d-yeqqimen deg tudert-is ɣef yisekla (ɣef 

uɣeddu). 

Aburğeğğin yettidir alamma d 4 n 

yiseggasen ddaw n wakal (d tiwekkit), 

maca tudert-is deg lberr tallit n unebdu 

kan, ɣer taggara n unebdu yettemmat seld 

aɛeccer-is  

❖ Tasekkurt ; (nt-sf), -  

perdrix 

_Iḥiqel / tisekkrin/ iḥiqlen 

 

Tasekkurt d tin yeṭṭafaren taggayt n leḍyur, 

d tin i d-yetteffɣen ama deg wass ama deg 

yiḍ, tḥemmel ad tidir deg yimukan  anda 

yella ubeḥri akked wučči, (lebḥayar, 

iqewyar…). 

Lqut-is d iɛeqqayen neɣ d aḥbuben, am : 

(ibawen, ajilban, …), rnu ɣer waya imɣan : 

(ifrawen, laḥcic…), akken daɣen i tḥemmel 

ad tenqeb seg lqaɛa lfakeya i d-yeɣlin seg 

yisekla 

Ma deg wayen yerzan tafekka-s d tin i 

icebḥen s waṭas, imi rric-is d win 

yettwareqmen s waṭas n nnulat yemxalafen 

(azeggaɣ, acebḥan, aqahwi, aberkan, win 

am tumlilt), ɣef tqerruyt-is tesɛa kra akka n 

rric i d-as-yettaken tahuski s waṭas. Rnu 

ɣer waya ɣur-s sin n yiḍarren tlehhu yes-

sen deg lqaɛa, akked sin n tfartin i 

tesseqdac deg wesrifeg, tesɛa aqamum d 

ameẓẓyan yeğhed yess i tneqqeb ayen 

yellan. Tezmer ad tazen tsekkurt azal n 480 

n yigramen, ma yella deg wayen yerzan 

tuɣzi tettaweḍ alama d 50 n yisentimitren. 

Tasekkurt tettwaɛccar lawan n tegrest, 

tettağğa-d gar 7 ar 15 n tmellalin tesrusuyi-

tent daw n yidurna tidekt, daw n tezza, … 

Tzeddel fell-asent azal n 25 n wussan, 

tezmer ad tarew snat n tikkal deg useggas. 

Imectaḥ-is sawalen-asen iferrağ, mi ara d- 

frurxen ttefɣen-d srid seg laɛcuc-nsen 

dayen i ten-yessawaḍen ur ttidiren ara s 

waṭas imi llan yiɣersiwen i ten-yettɛassan 

iwakken ad ten-ččen ma d wid i d-yegran 

kra ttmettaten s usemmiḍ akked lixsas n 

lqut kra nniḍen ttidiren. 

Tasekkurt tettidir azal n 7 n yiseggasen. 

Tasekkurt ttseyident yimdanen, s waṭas imi 

aksum-is d win yelhan mliḥ i tuččit.  

 

❖ Aferruğ ; (ml-sf), -

Perdreaux 

_Taferruğt/ iferrağ/ tiferrağ 

 

Aferruğ d amectuḥ n tsekkurt, d win 

yettidiren deg lqaɛa, maca mi ara yaweḍ 

azal n 10 wussan yezmer ad yeferfer. 

Afrux-a ameẓẓyan d win yettqewiten iman-

is s yibeɛɛac imectaḥ am : (tiwekwin, 

ibẓaẓ…), ileqqeḍ daɣen iɛeqqayen i 

yezmer ad yaf deg yiḥerqan d lebḥayer. 

Ma deg wayen yerzan tafekka-s tettcabi 

ɣer tin n yemma-s maca deg wayen yerzan 

nnul ixulfi-tt, imi aferruğ d win i yesɛan 

nnul awraɣ neɣ adahbi s waṭas akked cituḥ 

n uqahwi deg tefriwin-is timecṭaḥ, rnu ɣer 

waya ad naf taqerrut-is akked d tqejarin-is 

d timeẓẓyanin am tfekka-s yakkan. 

Aferruğ mi ara yaweḍ azal n 8 n wayyuren 

ad yuɣal d tassekurt naɣ d awtem (Iḥiqel). 

 

❖ Itbir ; (ml-sf), - Pigeon 

_ itbiren 

 

Itbir yṭṭafar taggayt n leḍyur, yettidir deg  

ugama, deg uguni ad t-naf deg yizenqan 

deg yiberdan i ttawin yimdanen, ixeddem 

laɛcuc-is deg yimukan ɛlayen am : s ufell-a 

n yixxamen (deg lqarmud, ɣaf ṭṭwiqan…). 

Tudert-is tettili deg wass i tafat, ma deg yiḍ 

yeggan. 

Lqut-is yeṭṭafar iɛeqqayen n yirden, akbal, 

lkawkaw, ula d iferkukucen n waɣrum. 

Ma dayen yerzan tafekka-s d tin icebḥen 

rric-is d alegɣan iress ɣef weglim-is, yesɛa 

aṭas n nnulat, ɣef tedmart-is ad naf : anwar-

umezzir, azegzaw, am tumlilt, ma deg 

tɛebbut-is akk d wamas-is am tumlilt akk, 

ɣer ttabɛa-s tin akken yeččuren d rric ad 

naf am tumlilt taqesḥant d kra n yizerrigen 

iberkanen, ma d taqerruyt-is ad naf 

taqamumt-is d tamectuḥt tesɛa cituḥ 

acebḥan ɣer wanzaren-is, allen-is d 

tičiniyin. 

Itbir yezmer ad yazen seg 500 alama d 800 

n yigramen. 

Lawan n uɛeccar yettili-d deg tegrest, 

tawtemt arfad-is yettaṭaf azal n 8 n 

wayyuren, tettaǧğa-d snat n tmellalin 

tzeddel fell-asent azal n 18 n wussan seld 

ussan-a ad ttefruruxen yimectaḥ seg 

tmellalin-nni, mrnu ɣer waya ad tteṭṭḍen 

ɣer yemma-tsen alama zemren i yiman-

nsen (ad ttferfiren). 

Itbir yezmer ad yidir seg 5 alama d 10 n 

yiseggasen. 

Ṣṣut-is : iremmu 

Aksum-is llan wid i ti-tetten maca ur 

yugten ara. 

❖ Titbir ; (ml-sf), - Pegeonne 

_titbirin 

 

Titbirt d tawtemt n yetbir, tettidir deg 

ugama ad tt-naf ɣef yimukan ɛlayen ama 

deg teẓgi ama deg wanda i ttidiren 

yimdanen (s ufell-a n yixxamen, deg 

lqarmud), titbirt teddukul akked d tagruma 

n yitbiren akk d tetbirin, aya yebɣa ad d-

yini ttemyigiren s waṭas, tudert n uwtem 

akked tewtemt tecrek nezzah, lwaḥid i 

leqḍen tuččit-nsen, i ttɣimin, ula deg yiḍ 

akken i ttnejmaɛen, deg wass akken i d 

tteffɣen. 

Ihi lqut-is am win n yetbir (tneqqeb irden, 

ibawen, ixetucen n waɣrum…) 

Ma deg wayen yerzan takekka-s am tin n 

yetbir, yewɛer iwakken ad ferzeḍ gar-asen. 

  Tettwaɛeccar deg lawan n tegrest, 

tettarfad snat kan n tmellalin, arfad-is 

yettaṭṭaf azal n 8 n wayyuren, tzeddel ɣef 

tmellalin-is azal n 18 n wussan iwakken ad 

frurxent, tessuṭuḍ imectaḥ-is alamma 

zemren iyima-nsen. 

Tettidir tikwal alama d 10 n yiseggasen.   

 

 

❖ Arẓaẓ ; (ml-sf), -Guépe 

_Tarẓaẓt/ irẓaẓen/ tirẓaẓin 

 

Arẓaẓ d abeɛɛuc yeṭṭafaren taggayt n wid 

yettferfiren. Yettidir deg ugama, iḥemmel 

tudert deg yimukan anda llan waman, 

tawaffɣa-s deg wass, arẓaẓ d win yettɛicin 

deg tqeḍɛit, taneggarut-a d tin yeddsen ad 

naf deg-s awtem, tawtemt mmezwağen ma 

d iwetmen-nniḍen d iqeddacen. 

Tuččit-is dayen akk yesɛan ssker 

(tiẓidanin), am : tamemt n nnwar, laqqa n 

yimɣan, rnu ɣer waya yettsummu akk ayen 

ḥlawen (lfakeyya). 

Ma deg wayen yerzan tafekka-s s umata 

tettili s nnul awraɣ akked uberkan, ɣur-s 

sin n yicuḍaḍ uddsen d tayuga, akked 6 n 

yiḍaren, snat n tacciwin d imeẓẓyanen s 

ufell-a n uqerruy-is, ɣer taggara n tfekka-s 

ad naf yesɛa tisiqest am tsegnit tla ssem. 

Lawan n uɛeccer yetti-d deg tegrest, 

tawtemt d nettat i d-yessalayen lɛecc-is, 

syin akkin tesrusuy deg-s timellalin-is, 

tineggura-ya ttefruruxent-d deg-s 

twekkwin, syin akkin ttuɣalen d arẓaẓen (d 

iqeddacen), leqdic-nsen yerza asbedded n 

teɣrasin (tusna n warẓaẓen). 

Tawtemt tezmer ad tidir alamma d yiwen n 

useggas, maca awtem yettidir kan 22 n 

wussan. 

Arẓaẓ yesɛa ssem yezmer ad yeqqes amdan 

maca ur t-yettḍuru ara, aya iwakken ad 

yeseḥbiber ɣef teḥbult-is (taɣrast-is, tusna-

s). 

Ṣṣut-is : yezebzub (zebzuben warẓaẓen).     

 

❖ Tifirellas ; (nt-sg),  

-hirondelles 

_Ifirellas/ tifirellest/ ifirelles 

 

Tifirellas d tid yettafaren taggayt n leḍyur 

yettferfiren, ttidiren deg ugama, ḥemmlent 

ad idirent deg teẓgi anda llan yisekla, 

iḥerqan. 

D tid yetteffɣen am wass am yiḍ. Učči-

nsent d iɛeqqayen (lɛett, ibawen, aḥbac…), 

akken daɣen ttenqabent ula d ibeɛɛac deg 

lqaɛa, neɣ s ufell-a n yisɣaren am : 

yibelɛuras, ttenqabent ula deg lfakkeya 

(ttefaḥ, tifirest…). 

Tafekkan-nsent tesɛa aqamum d aqeṭṭɛan d 

awezlan, icuḍaḍ-is d ikemmlanen, nnul-

nset s ufell-a n wammas d tiberkanin ma 

deg tɛebbut akked ttɛenqiqt d tacebḥant, 

maca yettbeddil nnul-nsent deg temnaḍt 

ɣer tayeḍ, tiqejjarin d timeẓẓyanin, ttbɛa-

nset d tameqqrant. 

Yettaweḍ lqed-nsent alama d 8 n 

yisentimitren, ma d lmizan-is drus-it 

yettaweḍ kan ar 24 n yigramen, ttabɛa-

nsent tettalḥaq almi d 6 n yisentimitren deg 

tuɣzi. 

Lawan n uɛeccer-nsent yetti-d deg yebrir ar 

yulyu, tawtemt tettarew tikkelt deg 

useggas, tikwal snat n tikkal, tettarfad almi 

d 5 n tmimellalin, tzeddel fell-asent seg 13 

ar d 18 n wussan, syin akkin ttefruruxen-d 

imectaḥ, ttidiren deg leɛcuc-nsen azal n 20 

n wussan. 

Tifirellas ttidirent alamma d 8 n yiseggasen 

deg ugama. 

Ṣṣut-nsent : ačewčew. 

❖ Aferteṭṭu ;(ml-sf),  

 - Papillion 

_Taferteṭṭutt/ iferteṭṭa/ tiferteṭṭa    

 

Aferteṭṭu d abeɛɛuc yeṭṭafaren taggayt n 

wid yettferfiren, yettidir deg ugama, 

iḥemmel ad yilli anda llan yizeğğigen, d 

win yettidiren i tafat yesmenyif amkan 

yeḥman, tikwal yetteffeɣ deg yiḍ. 

Tuččit-is am tin n tzizwa (nnwar n 

yizeğğigen), akken daɣen yettsummu ayen 

ẓẓiden. 

Ma deg wayen yerzan tafekka-s d tin 

yebḍan ɣef kraḍ n yiḥricen : (aqerruy, 

agemmir, aɛebbuḍ), ɣer-s snat n tfriwin 

uddsen d tayuga ttwacebbḥen s yiniten, 

yesɛa aṭas n wallen d timeẓẓyanin dayen i 

t-yettağğan yesɛa iẓri yeğhed nezzeh, ɣer-s 

daɣen snat n tacciwin d tirqaqin. 

Lawan n talsuffɣa tettɛeday-d ɣef sin n 

yimecwaren, amezwaru d anadi d 

uslemlem n tewtemt, tis snat terza aɛeccer i 

d yettilin lawan n tegrest. 

Tawtemt tezmer ad d-teğğ seg 25 ar 10000 

n tmellalin, tesrusuy-itent s ufell-a n 

tewriqin n lfakeyya neɣ n 

yimɣan.timellalin-a ttɛeddayent ɣef waṭas 

n tegnatin : seg tmellalt ɣer twekkit, ɣer 

yifenbelay, ɣer uferteṭṭu), tiwekkwin-a 

ttɣamant seg tmellalin seg 12 alama d 14 n 

wussan, tikkwal alama d 2 n wayyuren. 

Aferteṭṭu ur yettɛic ara aṭas, seg 10 n 

wussan alama d kra n wayyuren.   

Aferteṭṭu d abeɛɛuc i yecebḥen mliḥ, rnu 

ɣer waya llan aṭas n leṣnaf deg-s. 

  

 

❖ Tizizwit ; (nt-sg), - Abeille 

_Tizizwa 

 

Tizizwit d abeɛɛuc yettafaren taggayt n 

wid yettferfiren, tettidir deg ugama, 

tḥemmel tiẓgi akked lebḥayer, tettidir deg 

tqeḍɛit, maca adeg n tudert-is deg teɣrast d 

tigrumma, rnu ɣer waya d tin i d yetteffɣen 

deg wass kan. 

Tuččit-is yerza nnwar, ifrawen tettezzi 

daɣen ɣef wayen yeẓẓiden am lfakkeya 

(delaɛ, tiẓurin, afeqqus…).maca deg 

tegrest ur d-tetteffeɣ ara tettqewwit iman-is 

seg tamemt-is yakan. 

Ma deg wayen yerzan tafekka-s d tin i 

yesɛan nnul aberkan, maca llan kra n 

yiḥricen deg tfekka-s am tɛebbut-is yettili 

nnul awraɣ, aččini akked uzeggaɣ, rnu ɣer 

waya tesɛa inẓaden d iwraɣen, tuddes s 5 n 

wallen dayen i tt-yesawaḍen tettwali ar yal 

tama ɣef tikkelt, tesɛa iles d arqaq d 

aɣezzfan yes-s i tettsummu kra tebɣa, ɣef 

taɛrurt-is tesɛa 4 n tafriwin uddsent d 

tayuga, 6 n yiḍarren uggten s yinẓaden 

irqaqen, ɣer taggara n taɛrurt-is tkeffu s 

tsiqest taqeṭɛant. Tizizwit teɣzi-yis 

tettaweḍ alama d 12 n yimilimitren ma d 

lmizan fsuset mliḥ seg 80 ar 100 n 

yimiligramen. 

Tizizwit tezmer ad tarew alama d 2000 n 

tmellalin i wass, tawtemt tettwaɛeccar s 

waṭas n yiwetmen ɣef tikkelt (azal n 13 d 

awtem), syin akkin ineggura-ya ttemmten, 

timellalin-a ttɛeddayent ɣef waṭas n 

tegnatin (tamellalt, tiwekkit, yifenbelay, 

tizizwit), yezmer ad yefrurex d iwetmen, 

neɣ d tiwetmin, abeddel-a yettaṭṭaf azal n 

20 n wussan. 

Abeɛɛuc-a yezmer ad yidir seg 30 alamma 

d 60 n wussan, ma d tagellidt tettaweḍ ar d 

5 n yiseggasen. 

Tizizwit tettak-d tamemt i yellan d ddwa i 

waṭas n waṭṭanen, ɣas akka tetteqes maca 

ur tettḍuru ara amdan tettenfaɛ-it kan. 

Taɣrast tesɛa tageldunt i iḥekkmen, ula d 

ur tetteffaɣ ara ur tqeddec ara ula d tuččit-

is temgara-d ɣef tin n tzizwa-nnḍen. 

 

❖ Aruy ; (ml-sf), - Por-épic 

_Aruyen /  taruyt / Taruyin 

 

Aruy d aɣersiw awaḥci yettidir deg teẓgi, 

maca yeskaray axxam i yiman-is, ixeddem 

leɣwiran maca  lɣar-nni daxel yebḍa akk d 

tiɣurfatin. 

Ma nmeslay-d ɣef tfekka-s ad nini dakken 

d tin i yeččuren yakk d isenanen anagar 

taqerruyt-is akked iḍarren-is.  taqerruyt-is 

d tameẓyant, allen-is d tmeẓuɣin-is d 

timeẓyanin, tixabbazin-is d tiqeṭṭɛanin yes-

sent i yettɣaza lɣar-is. 

Aruy yettqewit seg yiẓuran akked yemɣan, 

iḥemmel tizegzewt, aksum-is tettent 

yimdanen, maca adabu yemnaɛ akken ad 

tt-seyḍeḍ imi drus kan i yellan deg-sen, 

qrib ad tenger twacult-is, acku tawtemt n 

waruy tettarew tikkelt kan deg useggas, 

yerna tettağa-d anagar yiwen n umectuḥ 

yezmer ad yidir akken daɣen i yezmer ad  

teččen lewḥuc n teẓgi. 

Aruy yettidir gar 5 almi d 7 n yiseggasen, 

yettaweḍ daɣen lmizan n tfekka-s alamma 

d 17 n lkilwat, deg teɣzi-s yettaweḍ 

alamma d 75 n yisentimitren, yettazzal azal 

n 2 n yikilumiṭren deg yiwet n ssaɛa 

(2Km /H). 

❖ Tadɣaɣat ; (nt-ml), - Bellet 

_Tidɣaɣatin/ adɣaɣay/ adɣaɣen 

 

Tadɣaɣat d aɣersiw awaḥci d amsuṭṭaḍ d 

ameččaksum, ihi tadɣaɣat d aɣersiw i 

yettidiren deg teẓgi iḥemmel imukan n 

yixejḍen am anda tella tuga, isɣaren, ula d 

anda tella tizegzewt. 

ma d tafekka-s d tamecṭuḥt, nnul n 

weglim-is d aqahwi ɣer tama n tqerruyt-is 

akked taɛrurt-is, ma deg tama n daxel ɣer 

temgreḍt-is akked tɛebbuṭ-is d tacebḥant, 

iḍarren-is d imectaḥ am wemcic, taxenfuct-

is d taqeṭṭɛant am uɣerda, dɣa tafekka-s 

tettiɣzif alama d 25 n yisentimitren, tezmer 

ad tidir alama d 5 neɣ 6 n yiseggasen 

Tettqewit tarwiḥt-is seg yiɣersiwen 

imeẓyanen am (ijraden, ibẓaẓ, ula d 

iɣerdayen n lexla imectaḥ), tettett daɣen 

ula dayen yemmurḍsen. 

Tarrawt-is tettili sin n yiberdan deg 

useggas deg : (unebdu akked tegrest), ma 

dayen yerzan uṭun n wayen i d-ttaǧğa aya 

yettili ilmend n wamek tečča uqbel ad 

terfed, tezmer a d tessers alamma d 10 n 

yimectaḥ, ineggura-ya ttawin-d ṣṣifa n 

yemma-tsen. 

 

❖ Tanejdamt n lḥiḍ ; (nt-sf), -

Tarente 

_Anejdam n lḥiḍ/ inejdamen n lḥiḍ/ 

tinejdamin n lḥiḍ 

 

Tanejdamt n lḥiḍ d aɣersiw awaḥci, tettidir 

deg tugt deg yixxamen s ufell n leḥyuḍ, ɣef 

ssqef, themmel ad tidir anda tella tafat. 

Aɣersiw-a nezmer ad t-nernu ɣer twacult n 

yizerman akked tzermemuyin, taqerruyt-is 

d tameqrant, allen-is d timeqranin, ttabɛa-s 

d takemmlant, ɣas tesɛa iḍarren maca 

tetteddu ɣef uɛebbuḍ-is, daɣen ma d aglim-

is yettcabi ɣer win n tlafsa. kul mi ara 

tettimɣur  tettuɣal d taberkant. 

Ma dayen yerzan tuččit-is tettqewit iman-is 

s yiferṭṭeṭa, tizit, tissas, s umata ibeɛɛac 

imeẓẓyanen, ma d ssem-is yuɛer mliḥ. 

Tanejdamt n lḥiḍ tettaweḍ deg teɣzi-is 

alamma d 15 n yisentimitren. 

Aɣersiw-a yettidir azal n 4 yiseggasen.  

 

❖ Talafsa ; (nt-sf), - Crocodille 

_Tilafsiwin 

Talafsa d aɣersiw aweḥci, yettidir deg 

waman akken daɣen i yezmer ad yidir ula 

deg wakal, tetteffeɣ-d ama deg wass ama 

deg yiḍ. 

Tuččit-is terza aksum, itett iɣersiwen 

yellan deg waman am : iselman, imqeqar, 

izerman n waman..., ula d wid yellan deg 

lberr am : yewtal, uccanen, tiɣzalin... 

Ihi talafsa ayen yakk i d-iɛeddan zzat-s ad 

tessebleɛ-it war ma tfeẓẓ-it. 

Ma deg wayen yerzan tafekka-s d 

tameqqrant mliḥ, aglim-is d azehran yuget 

s tɛekkburin, ɣer-s 4 n yiḍarren d 

imeẓẓyanen, aqqeruy-id d ameqqran maca 

aqemmuc-is yezzad yernna yeččur d 

tuɣmas tiqeṭṭɛanin, imi tezmer ad tessebleɛ 

aɣyul s lekmal-is, neɣ taɣzalt. 

Talafsa tettaweḍ ar 7 n lmitrat deg teɣzi ma 

d ttabɛa-s tahrawant azal n 4 n lmitrat. 

Tawtemt-a tettağğa-d timellalin-is deg lɣar 

i txeddem sdaxel n rrmel, tesrusu-d seg 30 

alamma d 90 n tmellalin, tettɛussu fell-

asent azal n 75 n wussan, syin akkin 

ttefruruxen-d yimeẓẓyanen tetten ibeɛɛac 

akked yiselman imectaḥ yettidiren deg 

waman. 

Talafsa tettidir seg 50 alama d 100 n 

yissegasen.  

 

❖ Ilef ; (ml-sf), -Sanglie 

_ Ilfan / tileft/ tilfatin  

 

Ilef d aɣersiw aweḥci, d amufay, iğhed 

nezzeh, llan daɣen wid  i as-yessawalen 

aḥelluf, ma d ameqran mliḥ qqaren-as 

daɣen iḥizi, ladɣa isell mliḥ, Ilef iḥemmel 

ad yidir anda llant tmedwa (aman), 

iḥemmel daɣen ad yexnunnes seg 

yibaxixen, sin akkin ad iḥuk iman-is ɣer 

wabɛaḍ n yisekla. 

Ma newwid awal ɣaf tfekka-s ad naf 

dakken d aɣersiw i yesɛan aqerruy 

ameqran, yesɛa ukuẓ n tuɣmas i d-yefɣen 

berra i yimi-s, snat deg uɣesmar n wadda, 

snat deg win n ufella, sawalen-asent 

timɣilin, yesɛa ccɛer d aberkan akk deg 

tfekka-s mi ara yimɣur (d iḥizi) yettcibi am 

umdan, iḍarren-is d imeẓyanen, anzaren-is 

d imeqranen. 

Ma d tuččit-is i yettqewwit ama, d imɣan 

akked  yisekla imectuḥen ladɣa yessefsad, 

dayen i yettağan imdanen ad tenɣen, isett 

daɣen iɣersiwen imeẓyan am : (imqarqar, 

tiwekwin), ula d ayen yemuten. aɣersiw-a 

lmizan-is yettili gar 75 ar 100 n lkilwat, 

deg teɣzi-s gar 90 ar 200 n yisentimitren, 

yettidir gar 10 almi d 27 n yiseggasen. 

Ṣṣut n yilef sawalen-as : azhar, mi ara 

iḥuss i kra itteddud ɣur-s  iwakken ad 

yexdem lhiba i lɛemri-s, ma d asxunfec mi 

ara ileḥu kan. 

Llan yemdanen i tesetten maca ur ugten 

ara. 

Rnu ɣer waya mi ara ad yeddu d  tewtemt-

is akked yimectaḥ-is d netta i izeggiren. 

 

 

❖ Izirdi ; (ml-sf), -Mangouste 

_Tizirdit/ izirdiyen/ tizirdiyin 

 

Izirdi d aɣersiw aweḥci, d amsuṭṭaḍ, 

yettidir deg ugama, iḥemmel ad iɛic deg 

teẓgi neɣ deg yidurar, d win i d-yettefɣen 

deg wass i tafat. 

Izirdi d ameččaksum lqut-is d izerman, 

ifrax, iwtal, tikwal yettqerrib-d ula ɣer 

yexxamen yettadam tiyuẓaḍ. 

Ma deg wayen yerzan tafekka-s ad t-naf d 

aɣezzfan yettaweḍ tikwal alamma d 70 n 

yisentimitren, yesɛa taqerruyt d 

tameẓẓyant, iḍarren-is daɣen akken maca 

yesɛa lxeffa mliḥ (yettazal), ccɛer yedlen 

taɛrurt-is d azuran d winna i t-yettḥadaren 

yellan am tuqssa n wezrem, asemmiḍ, ɣer-

s accaren d iqeṭṭɛanen, ttabɛa-s d ttahrawan 

d ttakemlant, nnul n tfekka-s d taberkant 

mi ara yettimɣur ad yettuɣal am tumlilt 

(yettcib). 

Tawtem-is d tizirdit d tin i yezzemren ad 

tarew aṭas n tikkal deg useggas, ur tesɛi ara 

tallit i ibanen i warfad-is neɣ i tarawt-is, 

tettwaɛccar melmi i tufa kan. Arfad-is 

yettaṭaf seg 35 alamma d 75 n wussan, 

tettağğa-d seg 2 ar 4 n yimectaḥ, ttlalen-d 

ur sellen, ur ttwalin, tteṭḍen ɣer yemma-

tsen alamma d asmi i zemren i yiman-tsen. 

Izirdi yezmer ad yidir azal n 10 n 

yiseggasen. 

 

 

 

 

 

 

 

 

 

 

❖ Aɣerda ; (ml-sf), - souris 

_Taɣerdayt/ iɣerdayen/ tiɣerdayin 

Aɣerda d aɣersiw awaḥci, yettidir deg teẓgi 

akken daɣen i yettidir deg yixxamen, 

iḥemmel ixejḍen, izuqaq imeẓẓyanen... 

D win i d-yetteffɣen deg yiḍ neɣ deg ṭṭlam, 

tikwal ula deg wass i tafat. 

Ma deg wayen yerzan tuččit-is i ttett ayen 

yufa deg lqaɛa, yettɣeẓaẓ kullec ayen 

yellan (aɣrum, lxeḍra, lekwaɣeḍ, asɣar...). 

Ma d tafekka-s d tin yuddsen s ccɛer, nnul-

is d aberkan maca ur qessiḥ ara, ɣer-s sin n 

tmeẓẓuɣin d timeẓẓyanin, taqadumt-is 

akken daɣen, sant n wallen d tiberkanin d 

timectuḥin ɣef wanzaren-is yesɛa anẓaden 

d ikemmlanen akked 16 n tuɣmas d 

ttiqeṭṭɛanin zemren ad flunt uzzal, ɣur-s 

daɣen 4 n tqejjarin akked ttabɛa d tarqaqt 

takemmlant. Deg lmizan ur yettazen ara 

aṭas seg 20 alamma d 40 n yigramen, ma 

deg tekmel yettaweḍ alamma d 18 n 

yisentimitren, ttabɛa-s kan azal n 9 n 

yisentimitren. 

Aɣerda yezmer ad yidir alamma d sin n 

yiseggasen. 

❖ Inisi ; (ml-sf), -Hérrisson 

_Tinisit/ inisiyen/ tinisiyin 

 

Inisi d aɣersiw awḥci d amsuṭṭaḍ, yettidir 

deg teẓgi, yesmenyif tudert deg yiḥerqan, 

iqewyar, yettdarriq deg yimukan anda ur d 

yettban ara (yettefer iman-is). 

Aɣersiw-a d win i iḥemmlen tudert deg yiḍ 

(ṭṭlam), maca deg wass yestaɛfuy. 

Učči-is d imɣan (claḍa, ifrawen d 

yiɛeqqayen izegzawen...), itett ula d 

ibeɛɛac (ijraden, tissas, tizememma, 

izerman imectaḥ...) 

Ma deg wayen yerzan tafekka-s yesɛa nnul  

aberkan akked yiɣdi, taɛrurt-is teččur akk d 

isenanen, taɛebbut-is teddel s wanẓaden, 

taqerruyt-is d tameẓyant, tanzarin-is d 

timecṭaḥ, ɣer-s 36 n tuɣmas d tiwezlanin, 4 

n yiḍarren-s, yettaweḍ deg teɣzi alamma d 

27 n yisentimitren, ma d lmizan-is azal n 

lkilu (1kg). 

Tawtemt tezmer ad terfed mi ara tesɛu azal 

n useggas, lawan n uɛeccer yettili-d deg 

tefsuyt, arfad-is yettaṭṭaf seg 31 ar 35 n 

wussan, tezmer ad d-teğğ alama d 6 n 

yimectaḥ. tesuṭuḍ-iten yemma-tsen azal n 

14 n wussan, mi ara sɛun sin n wayyuren 

deg tudert-nsen tteffɣen ad nadin ɣef 

tuččit-nsen iman-nsen. 

Inisi yettidir alama d 10 n yiseggasen, 

maca teɣzi n tudert-is tenqes imi aṭas imi 

tetten-ten yiɣersiwen-nniḍen. 

Inisi llan yimdanen tettent maca ur yugten 

ara. 

Inisi ma tneğɛeḍ-t ad yekmumes am tkurt.  

 

❖ Ṭubba  ; (ml-sf), - Rat 

_Ṭubbat 

 

D aɣersiw aweḥci, yettidir deg lexla, d 

ssenf gar lesnaf n yiɣerdayen, maca 

temmug d tameqqrant, tetteffeɣ-d deg yiḍ 

ma tikwal ula deg wass, tuder-is deg 

yimukan iwesxen (iḍumma), akken daɣen i 

nezmer ad t-naf deg yixxamen ladɣa wid ur 

nettwazdeɣ ara imi ur tḥemmel ara ssut. 

Ma deg wayen yerzan tuččit t-tett ayen tufa 

deg ubrid-is (lfakeyya, imɣan, aɣrum, 

ibeɛɛac imectaḥ, isɣaren...). 

Imi d wetmma-s n uɣerda, sɛan yiwet n 

tfekka d acu kan tifit ṭubba ama deg lmizan 

ama deg teɣzi, imi taneggarut-a tettaweḍ 

alamma d 35 neɣ 50 n yisentimitren deg 

teɣzi, lmizan seg 450 ar 500 n yigramen. 

Tawtem-a tezmer ad terfed mi ara taweḍ 

azal n sin n wayyuren deg leɛmar-is, arfad-

is yettaṭaf azal n 24 n wussan, tettarew 

alama d 5 n tikkal deg useggas, yal tikkel 

tettarew-d alama d 7 n yimeẓẓyanen (azal n 

40 n yimectaḥ de useggas). 

Aɣersiw-a yezmer ad yidir alama d 4 n 

yiseggasen. 

Ṭubba d tin ikerhen medden imi tsefsad, 

rnu ɣer waya tettawi-d lehlakat i 

yemdanen. 

 

❖ Uccen  ; (ml-sf), - Chakal 

 _Tuccent/ uccanen/ tuccanin  

 

D aɣersiw awaḥci d amsuṭṭaḍ,  

ameččaksum, yettidir deg teẓgi, akken 

daɣen i nezmer ad t-naf deg tniri, 

yetteffaɣ-d am wass am yiḍ. 

Tuččit-is d aksum (iwtal, iɣerdayen, 

leḍyur...), akken daɣen i itett lğifat, akken 

daɣen tikkwa itett tizegzewt. 

Uccen d win i yezemmren ad yeqqim aṭas 

n wussan war lqut akked waman. 

Ma deg wayen yerzan tafekka nnul-is d 

aqehwi yesɛa ijerriḍen d iberkanen, yettak 

cbiha ɣer weqjun, maca iḍarren-is wezzilit, 

ɣer-s ttabɛa d tamectuḥt tettaweḍ kan azal 

n 25 n yisentimitren, akken daɣen 

timeẓẓuɣin-is d tiqeṭṭɛanin qaccwent ɣer 

tegnewt, uglan-is ğahden nezzeh, mebla 

ma nettu d win yettazalen yezmer ad 

yelḥeq alamma d 11 n yikilumitren deg 

yiwet n ssaɛ, ma deg teɣzi yettaweḍ ar 120 

n yisentimitren. 

Tawtemt tezmer ad terfed deg tefsut, arfad-

is yettaṭṭaf 53 n wussan, tettaǧğa-d seg 2 

alamma d 12 n yimectaḥ, tessuṭṭuḍ-iten 

yemma-tsen 5 n wayyuren, mi ara ad sɛun 

11 n wayyuren ttnadin lqut i yiman-nsen. 

Uccen yezmer ad yidir alamma d 8 n 

yiseggasen deg ugama. 

Ṣṣut-is : d asemɛibbew. 

Uccen d aɣersiw yesɛan tiḥerci mliḥ, ladɣa 

ttawint d lemtel wat zzik.   

 

 

 

 

 

 

 

 

 

 

❖ Tiɣirdemt ; (nt-sf),  

 - Scorpion 

Iɣirdem/ tiɣirdmawin/ iɣirdmawen 

 

D aɣersiw awaḥci yettidir deg yimukan 

yemxalafen (tiẓgi, tiniri, tikwal ula deg 

yixxamen), tiɣirdemt d tin yetteffren iman-

is ddaw n yiblaḍen, daxel n yimejqaq, ula 

sdaxel n wakal, nettwal-itt deg yiḍ, tikwal- 

nniḍen ula deg wass tettnadi ɣef lqut-is. 

Tuččit-is terza ibeɛɛac am : ikafaren, 

tissas..., akken daɣen i tett ula d iɣersiwen 

imeqranen cituḥ dacu kan lama tenɣa-t s 

ssem-is. 

Ma d tafekka-s nnul-is ilmend n wadeg 

tettidir (deg lexla d tawraɣt tacemlaxt, deg 

tniri d taberkant), rnu ɣer waya tebḍan ɣef 

sin n yixfawen : win n sdat deg-s 8 n 

yiḍarren, snat n temqesstin yes-sent i d-

ttaṭṭaf lqut-is akked wazal n 10 n wallen, 

ma d ixef wis sin yezga-d ɣer deffir yuddes 

s uɛebbuḍ akked ttabɛa-s timdewerrt 

yugten d tiɛekburin yugten s ssem i 

yeqqaccwen ɣer tegnewt yettfakkan s 

tsiqest. 

Tiɣirdemt tezmer ad tarew mi ara tesɛu 6 n 

wayyuren alamma d 7 n yiseggasen, 

aɛeccer yettili-d deg wussan n unebdu deg 

yiḍ kan, arfad-is yettaṭṭaf seg 2 ar 5 n 

wayyuren, tettağğa-d seg 20 alama d 40 n 

tmellalin, tineggura-ya ttefruruxen-d deg-

sent yimectaḥ, ttidiren ɣef taɛrurt n 

yemma-tsen azal n 15 n wussan, syin akkin 

ttuɣalen ɣer lqaɛa iwakken ad kemlen 

tudert-nsen. 

Tiɣirdemt tettidir seg 2 alamma d 25 n 

yiseggasen. 

Tiɣirdemt ssem-is yuɛer aṭas, aneggaru-ya 

semrasent daɣen deg taɣult n tujjya i kra n 

tɣawsiwin.  

 

❖ Amqerqur ; (ml-sf),  

-Crapaud 

_Tamqerqurt/ imqerqar/ timqerqar 

 

Amqerqur d abelḥekkuc, yettidir deg 

waman akken daɣen berra i waman, 

iḥemmel iɣimi deg yimukkan isemmaḍen 

am lebḥayer, iɣezran, isaffen s umata anda 

ttilin waman, deg wass yettqeyyil i tili, 

yetteffer iman-is daxel n yixemjen neɣ 

ddaw n yeblaḍen, maca tikwal yetteffeɣ-d 

deg yiḍ, akken i nezmer ad t-naf deg 

yixxamen. 

Lqut-is yettawi-t-id s yiman-is 

(tiɣirdmawin, iḥerbebba, ibeɛɛac...), akken 

daɣen i itett tizegzewt, maca ayen i 

yḥemmel s waṭas d ibelɛuras. 

Ma dayen yerzan tafekka-s ad naf aglim-is 

d azuhran yeččur d tiɛekburin, ɣur-s daɣen 

4 n yiḍarren d imeẓẓyanen maca mi ara 

igennez ttnejbaden, aqerruy-is d 

imdewwer, yesnuffus s yidmaren-is, 

aqemmuc-is d ameqran akken daɣen allen-

is yerna zgant-d s ufell n uqerruy-is. 

Ma dayen yerzan lqedd-is, awtem yezmer 

ad yaweḍ alamma d 90 n yimilimitren, ma 

d tawtemt  azal n 110 n yimilimitren. 

Lawan n uɛeccer yettili-d deg tegrest, 

tawtemt tezmer ad tarew alama d 1000 n 

tmellalin, tesrusuy-itent sdat n waman, 

tinggura-ya ttɣimant azal n 6 n wussan 

iwakken ad frurxen yimecṭaḥ, inggura-ya 

ssawalen-asen timerdedda. 

Amqerqur yezmer ad yidir seg 10 ar 12 n 

yiseggasen. 

Ṣṣut-is : asqerqer.  

 

 

 

 

 

 

 

 

 

❖ Abruc ; (ml-sf), -Marcassin 

_Tabruct/ ibrac/ tibrac 

Abruc d aɣersiw aweḥci yettidir deg teẓgi, 

d mmi-s n tileft, tuget n lweqt-is 

yesɛedday-it d yemma-s ansa tekka ad 

yekk. 

Tuččit-is yettaddam ayen yufa deg lqaɛa 

am yemɣan, imqerqar, ibeɛɛac, akken 

daɣen yetteṭṭeḍ ɣer yemma-s... 

Ma deg wayen yerzan tafekka-s teččur d 

ccɛer d awraɣ acemlax yettwareqmen s 

yizergan d iqahwiyen, anzaren-is d 

ihrawanen, timeẓẓuɣin-is d timeẓẓyanin 

werɛad yesɛi timɣilin i uxenffel n yisekla d 

wakal, kra yettimɣur yettbedil wayen 

yellan deg-s ad yuɣal ad yesɛu : timɣilin, 

nnul aberkan, tafekka yeqwan, abruc mi 

ara d-ilal yettazen seg 1, 26 alamma d 1, 59 

n yikilugramen, mi ara yaweḍ 7 n 

wayyuren yettalḥaq alama d 27 n 

yikilugramen. 

 

❖ Ibekki ; (ml-sf), - singe 

_ibekkan 

 

Ibekki d aɣersiw aweḥci d amsuṭṭaḍ, d win 

yettidiren deg teẓgi neɣ deg yidurar anda 

llan yisekla yeɛlayanen, tudert-is  tettili 

deg wass kan ma deg yiḍ yeggan. 

Ma deg wayen yerzan tafekka-s teččur d 

ccɛer ɣur-s sin n yifassen, sin iḍarren, 

imeẓẓuɣen-is d imeqqranen akken daɣen 

aqemmuc-is, ma d allen-is akked 

wanzaren-is am tid n umdan (ibekki 

yettcabi ar wemdan). 

Ma d tuččit-is iḥemmel tizegzewt (ifrawen 

n yisekla, lxeḍra, lfakeyya, ladɣa lbanan). 

Ibekki azal n 22 n lesnaf i yellan, rnu ɣer 

waya d aɣersiw i iḥercen mliḥ, yerna 

yettemcaba ɣer umdan. 

Ibekki yezmer ad yazen seg 19 ar 37 n 

lkilwat ma deg lqedd-is seg 55 alama d 65 

n yisentimen, maca llan ur ttawḍen ara 

akka akken daɣen i nezmer ad naf wiyaḍ s 

nnig waya. 

Ibekki yettidir alamma d 20 n yiseggasen. 

Ṣṣut-is : d asqewjej   

❖ Tibekkit ; (nt-sf), - Guenon 

_tibekkiyin 

 

Tibekkit d aɣersiw aweḥci yettidiren deg 

yidurar, leɣwabi, tḥemmel tiɣimit s ufell n 

yisekla, tawaffɣa-s deg wass ma deg yiḍ 

teggan, d tawtemt n yibekki. 

Tuččit-is terza lxeḍra akked lfakeyya ladɣa 

lbanan, rnu ɣer waya tehmmej ula deg 

yifrawen n yisekla. 

Ma dayen yerzan tafekka-s am tin n 

yibekki temgarad kan deg : yidmaren i 

tessuṭṭuḍ imectaḥ-is akked tɣawsa-nni n 

tuzzuft, rnu ɣer waya ammas-is hraw ɣef 

win n yibekki. 

Tibekkit tezmer ad terfed yiwet n tikkelt 

deg useggas, arfad-is yettaṭṭaf azal n 286 n 

wussan, tettağğa-d alamma d 5 n 

yimeẓẓyanen, tettarew deg yiḍ kan. 

Imectaḥ-a ttetḍḍen ɣer yemma-tsen 

alamma d ass-mi i ttekarren ɣef yiḍarren-

nsen. 

Tawtemt-a ayen yerzan lqedd-is tezmer ad 

tesɛu seg 55 ar d 75 n yisentimitren, ma 

deg lmizan seg ur tettɛeday ara 30 n 

lkilwat. 

Tibekkit tettidir seg 20 ar 27 n yiseggasen. 

Tawtem-a d tin yessurufen aṭas n lmitrat. 

Tibekkit tettbaba mmi-s am tmeṭut. 

 

❖ Izem ; (ml-sf), - lion 

_Izmawen / tasedda / tiseddiwin  

 

D aɣersiw aweḥci, yeṭṭafar tawacult n 

yimessuṭṭaḍ, yettidir deg tiẓgi, tudert-is 

tettili d igrawen yal agraw yesɛa aqerruy. 

Izem d ameččaksum,  učč-is yettawi-t-id s 

ssyada itett daɣen ayen ittesṭad tsedda, itett 

iɣersiwen imessuṭṭaḍ am teɣzalin, ilfan..atg 

izem d aɣersiw ur ntett ara lǧifa, yessawḍ 

ad yečč azal n 7 n yikilugramen i wass. 

Ma yalla deg wayen yerzan tafekka-s, 

teǧheḍ aṭas, yettazen azal n 175 

ikilugramen, deg teɣzi yettaweḍ azal n 198 

n yisuntimen, aqerruy-is d ameqran yezzi-

yas-d cceɛer almi d tuyat-is, yezmer ad 

yazzel azal n 65 n yikilymitren maca ur 

iteṭṭef ara aṭas n wakud deg tizzli. 

Tawtemt-is d tasedda, tezmer ad terfed mi 

ara tesɛu 4 n yiseggasen deg leɛmer-is, 

yettaṭṭaf urfad-is azal n 4 n wayyuren, 

tettaǧǧa-d seg yiwen ar 4 n yiqlalasen  

 

Izem yezmer ad igen azal n 20 n sswayeɛ 

deg wass, leɛmer-is yettaweḍ ar 15 n 

yiseggasen. 

Ssawalen-as zzaɛim n tiẓgi, tthabint meṛṛa 

yiɣersiwen. 

❖ Tissist ; (nt-sf), - araignée 

_Tissisin  

 

D abeɛɛuc d amecṭuḥ, yettidir deg waṭas n 

yimukan ama deg lexla ama deg yixxamen, 

iẓeṭṭ timeẓṭiwin-is deg yiqejmuren deg 

leḥcic, daɣen deg tɣemmar n yixxamen, 

abeɛɛuc-a yesɛa aṭas n lesnaf. 

Tissist učči-s d ibeɛɛac imeẓyanen akka am 

tiẓit, izan d yiweṭfen, učči-s tettawi-t-id s 

tmeẓḍiwin-nni i tẓeṭṭ akken, dɣa ḥesslen 

deg-s tettett-iten. 

Tafekka-s temxalaf seg ssenf ar wayeḍ 

ama deg nnul ama deg tiddi neɣ deg 

lmizan, ssenf-nni yettidiren deg yixxamen, 

tessawaḍ ad tesɛu deg teɣzi seg uzgen n 

umilimiter ar 30 n yimilimitern, tesɛa 8 n 

yiḍarren ččuren d ccɛer, ma d taqerruyt-is d 

tamectuḥt  tesɛa 8 n wallen. 

Abeɛɛuc-a yettefruri s waṭas imi tettarew 

aṭas n tikkal, aya iḍerru-d deg yiḍ akken ad 

tḥader iman-is ɣef yiêrsiwen-nniḍen, tissist 

tettaǧǧa-d seg 2 ar 500  n tmellalin, 

tetteffer-itent deg tmeẓḍiwin-is yakan, 

imecṭaḥ-is tefruruxen-d d tiwekkiwin syin 

akin ttuɣalen d tissisin, lawan n usefrurex-

is yettili-d deg tegrest. 

Tissist tettidir seg 3 n wayyuren alamma d 

d 3 n yiseggasen. 

 

❖ Akafar ; (ml-sf), - cafard  

_Ikafaren / takafart / tikafarin  

 

Akafar d abeɛɛuc i yettidiren deg ugama 

akken daɣen yettidir sdaxel n yixxamen 

acku d aɣersiw i iḥemmlen ṭṭlam akked 

lḥamu. 

Učči-s d ayen akk i d-yettmagar deg lqaɛa 

ama d sseḥt n lmakla am uɣrum, lfarina 

ama d yibeɛɛac-nniḍen. 

Deg wayen yerzan tafekka-s, ad naf 

dakken lqedd-is d amecṭuh  nnul-is d 

aberkan yexleḍ s uqahwi, iḍarren-is d 

iɣezzfanen ččuren d inẓaḍen, taqerruyt-is d 

tamecṭuḥt temmug am talɣa n ukerdis 

yesɛa sin n wacciwen d irqaqanen d 

iɣezzfanen, yesɛa daɣen tuɣmas ǧehdent. 

Aɣersiw-a d win yettefrurin s waṭas, ad naf 

dakken tawtemt-is tezmer ad tarew alamma 

d 30 n tikkal deg tudert-is, yal tikkelt 

tessawaḍ ad tger alamma d 40 n tmellalin 

ɣef tikkelt, lweqt n tarrawt-is yettili deg 

wayyur n yunyu, deg lweqt n lḥamu. 

Mi ara d-feqqsent tmellalin-nni imecṭaḥ-is 

teffɣen-d d tiwekkiwin syin akin ttuɣalen d 

ifendelay (nymphe), s wamek ara uɣalen d 

ikafaren, aya akk yettaṭṭaf seg kra n 

wayyuren alamma d aseggas. 

Abeɛɛuc-a yessawaḍ ad yidir azal n 16 n 

wayyuren. 

Akafar kerhent medden imi ur zeddig ara, 

yettawi-d aṭṭanen am Lkulira, Tiberkiluza.. 

 

❖ Taweṭṭuft  ; (nt-sf), - fourmi 

_Tiweṭfin / aweṭṭuf / iweṭfen 

 

D tabeɛɛuct teṭṭafar taggayt n tzizwa d 

yirẓaẓen imi tettidir d igrawen, texeddem 

leɣwiran-is ama deg wakal ama deg 

yisekla i yerkan. 

Učči-s yerza akk ayen tettmagar deg ubrid-

is ama d iɛeqqayen n yirden d temẓin ama 

d ibeɛɛac-nniḍen, akken daɣen i tḥemmel 

tmemt yettilin deg yiǧeǧǧigen. 

Deg wayen yerzan tafekka-s, tettemcabi 

ɣer tzizwit, tesɛa kraḍ n yigmamen 

(aqerruy, tagemmirt, aɛebbuḍ), temxalaf 

ɣef tzizwit imi deg tɛebbuḍt-is ur tesɛi ara 

tifertin, taqerruyt-is d tamecṭuḥt, tesɛa sin n 

wacciwen d iɣezzfanen d irqaqanen, deg 

tiddi tesɛa azal n 52 n yimilimitriyen, ma 

yella deg lmizan tesɛa seg 1 ar 10 n 

yimiligramen, nnul-is yebḍa ilmend n 

leṣnaf yellan, aberkan, amellal, aseggaɣ. 

Taweṭṭuft d abeɛɛuc yettefrurin s waṭas 

lawan n uɛeccer-is n yettili-d deg tefsut,  

tettarew-d alamma d 100 n tmellalin deg 

wass, imecṭaḥ-is mi ara d-lalen teffɣen-d d 

tiwekkiwin, iwakken ad uɣalen d tiweṭfin 

teṭtfen azal n 3 n wayyuren. 

Awtem ur yettidir ara aṭas imi seld talsufɣa 

yettmettat, ma yella d tawtemt tezmer ad 

tidir aseggas, ma tella d tagellidt tezmer ad 

tessiweḍ ad ttidir 15 n yiseggasen. 

❖ Tazermemmut ; (nt-sf), 

lézard 

_ Tzermummuyin 

 

D aɣersiw aweḥci seg wid iḥebbun, yettidir 

deg lexla iteffeɣ-d deg wass kan acku d 

aɣersiw i iḥemmlen lḥamu. 

Imi ssenf-is n yibelḥekkac iḥemmel tuččit 

n uksum, itett ibeɛɛac, tissisin, ijremḍen d 

yiferṭeṭṭa, akken daɣen tikwal itett imɣan. 

Deg wayen yerzan tafekka-s, ad naf 

dakken tiddi-s d taɣezzfan d tarqaqant seg 

10 ar 20 n yisuntimen, tesɛa 4 n yiḍarren, 

yal yiwen deg-sen yesɛa 5 n tfednin, tesɛa 

ttabeɛ d aɣzzfan, aglim-is yeččur d 

tiɛeqqayin, ma yella d nnul-is yettbeddil 

ilmend n ssenf n tzermemmuyt. 

Tazermemmuyt tezmer ad tarew seg 10 ar 

15 n tmellalin, asefrurex-is yettbeddil 

daɣen seg ssenf ar wayeḍ, llan kra n lesnaf 

ttarwent-d timellalin-nsent srid, ma yella d 

ssenf-nniḍen ttaǧǧant timellalin-nsent deg 

uɛebbuḍ-nsent alamma qrib ad d-frurxent 

syin akin ad tent-d-arwent. 

Tazermemmuyt tettidir azal n 10 n 

yiseggasen. 

 

❖ Aḥerbebbu  ; (ml-sf), - 

lézard vert 

_Iḥerbebba / taḥerbebbuyt / 

tiḥerbebba 

 

D aɣesiw aweḥci seg wid iḥebbun, yettidir 

deg lexla iteffeɣ-d deg wass kan acku d 

aɣersiw i iḥemmlen lḥamu. 

Lqut-is yettawi-t-id seg lexla, itett aksum 

akka am yibeɛɛac, tizit, itett daɣen ula d 

yiḥerbebba imecṭah, tikwal daɣen itett ula 

d imɣan. 

Deg wayen yerzan tafekka-s ad naf dakken 

tiddi-s tettaweḍ azal n 30 n yisuntimen, 

taqerruyt-is tamecṭuḥt taqeṭṭɛant, yesɛa 4 n 

yiḍarren d igezzlanen, akken daɣen yesɛa 

ttabeɛ d aɣezzfan d arqaqan, ma yella d 

aglim-is d aḥercaw yesɛa nnul aḥcayci. 

Lawan uɛeccer-is yettili deg tefsut, 

tawtemt-is tessawaḍ ad tarew snat n tikkal 

deg useggas, tettarew-d azal n 20 n 

tmellalin, tettaǧǧa-tent-id deg lɣar ama deg 

wakal neɣ deg ṛṛmel, ttɣimant azal n 14 n 

wussan iwakken ad frurxen yimrcṭaḥ-is, 

seɛɛun deg tiddi azal n 5 n yisuntimen, ma 

d taẓayt azal 1 n ugram, syin akin mi ara ad 

awḍen 2 n wayyuren ttemsefraqen yal 

yiwen ad yeṭṭef abrid-is. 

Aḥerbebbu yessawaḍ ad yidir azal n 15 n 

yiseggasen. 

❖ Tafunast  ; (nt-sf), - Vache 

_Tifunasin (tisita)   

 

Tafunest d aɣersiw  imrebbi tettidir deg 

uxxam ɣer tama n umdan, tetteffeɣ deg 

wass ma deg yiḍ tesaɛfuy. 

Tuččit-is terza imɣan am tin n wezger 

(tuga, alim, arrbiɛ…), ula d tawtemt-a 

tettara igellifeẓ am uzger. 

Ma deg wayen yerzan tafekka-s tettcabi 

daɣen ar tin n uwtem-is dacu kan d 

tafunast i yettihhriwen aṭas rnu tesɛa 

timaẓẓagin d timeqqranin yeččuren d 

ayefkki. 

Tawtemt-a tezmer ad tazen alma d 500 n 

yikilugramen, ma deg lqedd tettaweḍ ar 

140 n yisentimitren. 

Tafunast tezmer ad terfed mi ara tesɛu azal 

n 11 n wayyuren, arfad-is yettaṭaf azal n 9 

n wayyuren, tettağğa-d seg 1 ar 2 n 

yimectaḥ, tezmer ad tɛawed ad terfed mi 

ara ɛeddin 21 n wussan seld tarrawt-is. 

Imeẓẓyanen-is ssawalen-asen (awtem : 

agenduz, tawtemt : tagenduzt). 

Tafunast tezmer ad tidir alamma d 15 n 

yiseggasen. 

Ṣṣut-is : tremmu. 

Tafunest ayefkki-is yelha s wṭas i tuččit, 

imi xeddmen-d deg-s aṭas n yisufar lqut 

(afermağ, iɣi, ikkil, tawaract, udi…). 

 

❖ Ikerri ; (ml-sf), -Mouton 

Akraren 

 

Ikerri d aɣersiw imrebbi, d amsuṭṭuḍ, 

yettrebbi-t umdan deg uxxam, deg wass i 

ikess ma deg yiḍ yeggan. 

Ma d ayen yerzan tuččit-is d imɣan (tuga, 

alim, tiseḍwa n uxerrub, tid n ubelluḍ…), 

mi ara ifakk takessawt yettɣimi ɣer lqaɛa 

iwakken ad yerr igelifeẓẓ. 

Ikerri tafekka-s tesseɛɛu sin n nnulat, 

aberkan, aqahwi neɣ amellal akken daɣen i 

yezmer ad ilin i sin deg yiwen n yikerri, 

rnu ɣer waya aɣersiw-a d win yeččuren s 

taḍut aqerruy-is d win yesɛan sin n 

wacciwen tikwal inggura-ya gemmun alma 

bernen yerna yessexdam-iten i tyita, akken 

daɣen i nezmer ad t-naf d aferḍas (war 

acciwen), ɣur-s 4 n yiḍarren d iqedriyen, 

tafekka-s d tin yettfakkan s ttabɛa. 

Aɣersiw-a yezmer ad yazen gar 45 ar 100 

n lkilwat, ma deg taɣzi seg 120 ar d 180 n 

yisentimitren. 

Ikerri yezmer ad yidir alamma d 14 n 

yiseggasen. 

Ṣṣut-is : d asbeɛbeɛ. 

Ikerri ttrebbint medden iwakken ad ččen 

aksum-is imi aneggaru-ya d win yelhan 

nezzeh, ssexdamen daɣen taduṭ-is i kra n 

tɣawsiwin yecban azeṭṭa, iselsa…, akken 

daɣen aglim-is yenfeɛ i kra n tɣawsiwin-

nniḍen. 

 

❖ Tixsi ; (nt-sf), - brebis 

_Ulli 

 

Tixsi d tawtemt n yikerri, d aɣersiw 

imrebbi yettidiren deg uxxam, ttrebbint 

yimdanen. 

Ma dayen yerzan tuččit-is d tameččimɣant, 

tkess deg teẓgi, iḥerqan ayen yakk 

zegzawen : rrbiɛ, ifrawen n yisekla, 

iɛeqqayen n ubelluḍ…tettett daɣen tuga 

alim… 

Tafekka n tixsi am tin n yikerri maca 

mgaraden deg kra n yigmamen, tawtemt-a 

ɣur-s timaẓẓagin yeččuren d ayefki deg-s 

ttetḍen warraw-is rnu ɣer waya ur ttilin ara 

ɣer-s wacciwen ma llan d imeẓẓyanen kan 

Nnul n taḍuṭ-is akken daɣen i yezmer ad 

yili d acebḥan neɣ d aberkan, aqahwi, 

zemren daɣen ad xelḍen am uwtem-ines. 

Tawtemt-a tezmer ad tazen alamma d 80 n 

lkilwat, ma deg lqedd-i seg 70 ar d 150 n 

yisetimitren. 

Tixsi tezmer ad terfed mi ara tesɛu azal n 

yiwen useggas deg leɛmer-is, arfad-is 

yettaṭṭaf azal n 152 n wussan, tettağğa-d  s 

umata 2 n yimeẓẓyanen, ttetḍen azal n 

yiwen wayyur. 

Tixsi tettidr seg 12 ar 14 n yiseggasen. 

Imectaḥ n tixsi ssawalen-asen : izamaren 

(awtem d izimer, tawtemt d tizimert). 

Ṣṣut-is : d asbeɛbeeɛ. 

Ayefki n tixsi yelha zhur nezzeh, maca ur 

tesɛi ara aṭas, d ayen i yettaǧğan imdanen 

ur t-id-tteẓgen ara, ttağǧan-t i warraw-is 

iwakken ad tetḍen. 

 

❖ Aɛudiw ; (ml-sf), - Cheval 

Taɛudiwt/ iɛudiwen/ tiɛudiwin 

 

Aɛudiw d aɣersiw imrebbi yettidir deg 

uxxam, akken daɣen i yezmer ad yidir deg 

teẓgi, yetteffeɣ deg wass ma deg yiḍ 

yeggan. 

Tuččit-is d imɣan am arrbiɛ, tuga, itett 

daɣen aḥbuben am yibawen, ajilban, 

timẓin..., akken ula d tiseḍwa n yisekla. 

Ma dayen yerzan tafekka-s nnul n uɛidiw 

yezmer ad yili d aberkan, amellal, aqehwi 

aqesḥan, ɣur-s lğhed aṭas, aqerruy-is d 

ameqqran, timeẓẓuɣin-is d tiqeṭṭɛanin 

qqaccwent ɣer tegnewt, allen-is d 

timufayin d tiberkanin, yesɛa tasfift d 

tahrawant n ccɛer azriran i d-yemɣin gar 

tmeẓẓuɣin-s alamma d taggara umgareḍ-is 

ladɣa d ayen i as-yettaken ccbaḥa akked 

lhiba, ccɛer n weglim-is d alegɣan d 

amectuḥ ladɣa yettirriq, iḍarren-is ğahden 

yesixfifiten akken i as-yehwa, mebla ma 

nettu ttabɛa-s taɣezzfan yugten s ccɛer 

akemmlan azriran. 

Aɛudiw deg teɣzi yettaweḍ ar 2 n lmitrat, 

ma deg lmizan yettlaḥaq alamma d 500 n 

yikilugramen. 

Tawtemt-is d tagmert, tezmer ad terfed mi 

ara taweḍ sin n yiseggasen deg leɛmer-is, 

arfad-is yettaṭṭaf azal n 11 n wayyuren, 

tettaǧğa-d yiwen n umectuḥ, aneggaru-ya 

yettidir akked yemma-s azal n 2 n 

yiseggasen, syin akkin yettidir iman-is. 

Aɛudiw yezmer ad yidir seg 25 ar 30 n 

yiseggasen. 

Ṣṣut-is : d asrimmeḥ 

Aɣersiw-a tterkabent yimdanen ma bɣan 

ad neqlen seg temnaḍt ɣer tayeḍ, rnu ɣer 

waya yettazal nezzeh, imi aɛudiw yemmug 

i waya (arrekba, tazla). 

 

❖ Aserdun ; (ml-sf), - Mulet 

_Iserdyan/ taserdunt/ tiserdyatin 

 

Aserdun d aɣersiw imrebbi yettidr deg 

uxxam yettrebi-t wemdan, yetteffeɣ deg 

wass ma deg yiḍ yeggan. 

Lqut-is d lḥcic, tuga, alim, timẓin, ula d 

yifrawen n yisekla. 

Ma dayen yerzan tafekka-s d tin yettaken 

ccbiha ɣer tin n baba-s akked yemma-s, 

imi aserdun d mmi-s n waɣyul akked 

tegmert, maca aserdun ixulef aɣyul deg 

tehri akked lqedd daya kan. 

Teɣzi-s tettili gar 120 ar 150 n 

yisentimitren, ma deg taẓayt yettazen 

alama d 450 n lkilwat, nnul-is yezmer ad 

yili d aqahwi, aberkan, iɣdi, ma d ttabɛa-s 

am tin n tegmert, imeẓẓuɣen-is d 

imeqranen bedden ɣer yigenni am wid n 

uɣyul. 

Aserdun tawtemt-is d taserdunt maca ur d 

tettarew ara. 

Aɣersiw-a d win iğahden aṭas imi 

ssexdament medden i tteɛbeyya. 

Amkan n tudert-is (axxam-is) ssawalen-as 

addaynin. 

Aserdun yezmer ad yidir seg 25 alamma d 

30 n yiseggasen. 

Ṣṣut-is : asrimmeḥ.  

 

❖ Azger ; (ml-sf), - Bœuf 

_Izgaren 

Azger d aɣersiw imerbbi, d amsuṭṭaḍ, d 

ameččimɣan, yettidir ɣer tama n umdan, 

deg wass ikess ma deg yiḍ yeggan. 

Aɣersiw-a ttrebbint yimdanen sseɛlafent s : 

tuga, aslen, timẓin, rrbbiɛ, alim…, mi ara 

yekfu takessawt-is ad yeḍleq iwakken ad 

yerr igellifeẓ. 

 Ma deg wayen yerzan tafekka-s ad naf 

aqqerruy-is d ameqran tikwal s sin n 

wacciwen akken daɣen i yezmer ur yesseɛu 

ara, aglim-is d zehwran, ɣur-s 4 n yiḍarren, 

ma deg wayen yerzan nnul-is yemxalaf gar 

ssenf d wayeḍ (iberkanen, izeggaɣen, 

icebḥanen, amellal d uberkan, azeggaɣ d 

uberkan, aqahwi…) 

Azger d win yesɛan lğehd s waṭas imi 

sseqdacent i tkerzza, akken daɣen i nezmer 

ad naf zellunt tettent, imi aksum-is d win 

yelhan nezzah. 

Azger yermer ad yazen alamma d 700 n 

yikilugramen, ma deg lqedd yettaweḍ ar 

190 n yisentimitren. 

Azger yettidir alamma d 20 n yiseggasen. 

Ṣṣut-is : iremmu. 

 

 

 

 

 

 

 

 

 

❖ Afekrun ; (ml-sf), - Tortue 

Tafekrunt/ ifekrunen/ tifekrunin 

 

D aɣersiw abelḥḥekkuc, yettidir deg lexla 

anda neɣ deg waman, tikwal ttrebbint 

yimdanen deg yixxamen-nsen, yetteffɣ-d 

deg wass, ma deg yiḍ yettnejmaɛ imi ur 

yesɛi ara iẓri yeğğehden. 

Afekrun tuččit-is terza imɣan, lxeḍra, 

lfakeyya, tikwal ma yuɣ-itt lḥal deg lexla 

yettelqaḍ ula d ibeɛɛac imeẓẓyanen, ayen i 

iḥemmel s waṭas d cclaḍa. 

Ma dayen yerzan tafekka-s ad naf ajeɣlal i 

iɣummen akk taɛrur-is akked 4 n yiḍarren 

imdewwren arnu ɣer waya d tqerruyt d 

tamectuḥt, ur yesɛi ara tuɣmas, ma iḥuleff i 

kra ad tekcem yakk tfekka-s daxel n 

ujeɣlal-is. 

Tawtem-is d tafekrunt tezmer ad terfed ɣer 

taggara n tegrest, tettağǧa-d alamma d 60 n 

tmellalin, tettefri-tent ddaw n wakal azal n 

90 n wussan, syin akkin ttefruruxen-d deg-

sent yimeẓẓyanen, ineggura-ya ttawḍen 

alama d 15 n yigramen deg taẓayt. 

Afekrun yezmer ad yidir alama d 50 n 

yissegasen. 

❖ Tgenduzt ; (nt-sf), - Génisse 

_Agenduz/ tigendyaz/ ugendayaz 

 

D aɣersiw imrebbi, d tamectuḥt n tfunast, 

tettidir deg wexxam ttrebbint yimdanen, 

tudert-is deg wass ma deg yiḍ teggan. 

Tuččit-is d ayefki n yemma-s alamma tesɛa 

azal n 6 n wayyuren, syin akkin ad tebdu 

ad tettet alim, tuga, arbiɛ... 

Tafekka n tgenduzt am tin n yemma-s, 

temgarad kan deg taẓayt akked lqedd, rnu 

ɣer waya werɛad tesɛa ayefki. 

Tagenduzt tettuɣal d tafunast mi ara tebdu 

tarrawt, imir yettili ɣer-s uyefki. 

Tagenduzt ttrebint medden i uyefki akked 

uksum-is. 

 

❖ Ayaẓiḍ n leqbayel ; (ml-sf), - 

Coq kabyle 

_Tayaẓiḍt n leqbayel/ iyuẓaḍ n 

leqbayel/ tiyuẓaḍ n leqbayel  

 

Ayaẓiḍ d afrux imrebbi, ttrebbin-t 

yimdanen deg uxxam, yetteffeɣ-d deg wass 

ma deg yiḍ yesteɛfuy. 

Lqut-is ineqebb ayen yufa deg lqaɛa am 

twekkwin, tiɣirdmawin, ijermetyaḍ, 

iɛeqqayen (ibawen, irden...), i ttett daɣen 

ayen i as ttaken yimdanen (aɣrum, iqecran 

n lxeḍra...). 

Ma dayen yerzan tafekka-s teččur d rric i s 

sin nnulat (aberkan d uzeggaɣ), ɣer-s 

ağağur d azeggaɣ nnig n tqerrruyt-is yesɛa  

sin n yiḍarren yesɛan 4 n tixfawin 

yettfakan s taccurin tiqeṭṭɛanin, ttabɛa-s 

yuget rric d ameqqran, d alegɣan, snat n 

tafriwin i as-yettferfir kra n tquddimin kan,  

rnu ɣer waya ur yesɛi ara tuɣmas. 

Ayaẓiḍ yettazen alamma d 5 n 

yikilugramen, ma deg teɣzi yettaweḍ ar 50 

n yisentimitren. 

Ayaẓiḍ n leqbayel yezmer ad yidir alamma 

d 15 n yiseggasen. 

Ṣṣut-is : asqaqi 

Afrux-a ttrebbin-t medden zik imi ulac 

rrabay d netta i ten-d-yeskarayen tasebḥit 

mi yuli wass. 

Ayaẓiḍ n leqbayel zellunt yemdanen deg 

yennayer, imi aya yekcem deg leɛwayed d 

wansayen n lejdud. 

 

❖ Tayaẓiḍt ; (nt-sf), - Poule 

_Ayaẓiḍ/ iyuẓaḍ/ tiyuẓaḍ 

 

Tayaẓiḍt  d tawtemt n uyaẓiḍ, tettidir deg 

uxxam ttrebbint yemdanen, tetteffeɣ-d deg 

wass ma deg yiḍ teggan. 

Lqut-is d iɛeqqayen (irden, akbal), akked 

kra n yibeɛɛac am tweḍfin, tissas, 

tiwekkwin... 

Ma deg wayen yerzan tafekka-s teččur 

yakk d rric azeggaɣ akken daɣen i nezmer 

ad naf nnulat nniḍen deg-s am (aberkan, 

aqehwi, amellal...), tesɛa ağağur d azeggaɣ 

s ufell-a n uqeruy-is, ɣer-s snat n tferrtin 

maca tettferfir yes-sent kra n yiquddimen 

kan, tafruxt-a  ur tesɛi ara tuɣmas, ɣer-s sin 

n yiḍarren akked ttabɛa yugten s rric. 

Tayaẓiḍt tettaerw-d timellalin war awtem, 

aya yemgarad ɣef leḍyur-nniḍen, tezmer ad 

d-teğğ yiwet n tmellalt i wass, taneggarut-a   

tetten-tent yimdanen  

Iwakken ad tarew imectaḥ, ilaq ad yili 

uwtem (ayaẓiḍ) aya yettili-d s uɛeccer, syin 

akkin tettağğa-d timellalin, ad tezdel fella-

sent azal n 21n wussan, imir ad frurxen 

ifrax-is imeẓẓyanen. 

Tayaẓiḍt seld aɛeccer tezmer ad ternu ad 

tettağğa tmellalin azal n 3 n ssemanat.    

 Ṣṣut-is : d asqaqi. 

 

❖ Akanar ; (ml-sf), - Canard 

_Tkanart/ ikanaren/ tikanarin 

 

Akanar d sseenf n n leḍyur, d imrebbi 

yettdir deg uxxam, yetteffeɣ-d deg wass, 

ma deg yiḍ yeggan. 

Lqut-is yerza imɣan, akken daɣen itett 

ibeɛɛac i yufa deg lqaɛa am twekkwin, 

izerman imectaḥ, ibelɛuras... 

Aknar tafekka-s d tameqqrant ɣef tin n 

tyaẓiḍt teččur d arric, imi nezmer ad t-naf s 

waṭas n nnulat : acebḥan, aqehwi, 

aberqac..., yesɛa aqamum d ahrawan d 

akemmlan, allen-is d timeẓẓyanin d 

tiberkanin, ɣer-s snat n tfertin i s yettferfir 

sya ɣer da kan, sin yiḍarren, yal aḍar 

dduklent taxfwin-is s uglim arqaq. 

Tawtemt-is d takanart mi qrib ad yaweḍ 

lawan n usefrurex tbennu lɛecc-is iwakken 

deg-s ad tessers timellalin-is, tettağğa-d 

alamma d 15 n tmellalin, tzeddel fell-asent 

azal n 39 n wussan, syin akkin ttefruruxen-

d deg-sent yimectaḥ, ineggura-ya ttidiren 

akked yemma-tsen maca ttawin-d lqut-

nsen iman-nsen. 

Akanar yettidir seg 5 ar 10 n yiseggasen. 

Ṣṣut-is : d asqaqi  

Akanar iḥemmel daɣen ad yeqqim deg 

waman, tetten daɣen medden timellalin-is. 

 

❖ Adandu ; (ml-sf), - Dindon 

_Tadandut/ idanduyen/ tidanduyin 

 

Adandu d ssenf n yefrax, d win, ttrebbint 

yimdanen i uksum, akken daɣen i yezmer 

ad yidir deg teẓgi anda yugten yesɣaren, 

tuga, akked yisekla, deg wass yetteffeɣ-d 

ma deg yiḍ yestaɛfuy. 

Ma dayen yerzan lqut-is mi ara yili deg 

lexla ayen yufa deg ubrid-is, imɣan, 

ibeɛɛac, iɣersiwen imectaḥ am yizerman. 

Ma deg uxxam ɣer tama n umdan itett 

agercal, timẓin, akbal, akked kra n lxeḍra. 

Tafekka-s d tameqqrant ma nesrewsit ɣer 

uyaẓiḍ d ukanar, adandu nezmer ad t-naf s 

waṭas n nnulat (acebḥan, aberqac...), 

tafekka-s tuget s arric anagar aɛenqiq-is 

aɣezzfan akked d uqqeruy-is. 

Adandu yettaweḍ deg teɣzi alamma d 125 

n yisentimitren, ma deg taẓayet seg 10 ar 

20 n yikilugramen. 

Tawtemt-is d tadandut, tezmer ad terfed 

snat n tikkal deg useggas, yal tikkelt 

tettağğa-d seg 15 ar 20 n tmellalin, tzeddel 

fella-sent azal n 30 n wussan, ttefruruxen-d 

deg-sent yimeẓẓyanen tseččay-iten 

yemma-tsen azal n sin n wayyuren. 

Adandu yezmer ad yidir alamma d 13 n 

yiseggasen. 

Adandu tetten medden timellalin-is. 

 

❖ Awtul ; (ml-sf), - lapin 

_ Iwtal / tawtult / tiwtal 

 

D aɣersiw imṛebbi, yettidir ɣer tama n 

umdan yeṭṭafar tawacult n yimessuṭṭaḍ, 

akken daɣen yettidir iman-is deg lexla, 

yeqqaz lɣar-is ddaw wakal. 

Awtul d aɣersiw ameččaksa, itett kan 

imɣan akka am cclaḍa, zrudiya…atg 

Deg wayen yerzan tafekka-s, ad naf 

dakken d amecṭuḥ, tettaweḍ tiddi-s ar 50 n 

yisuntimen, lmizan-is yettaweḍ ar 5 

lkiluwat, yesɛa 4 n yiḍarren, taqerruyt-is d 

taqeṭṭɛant tesɛa imeẓẓuɣen d iɣezzfanen, 

tiɣmas-is d tiɣezzfanin d tiɣeṭṭɛanin, zgant 

beṛṛa i uqemmuc-is, ma yella d aglim-is d 

aleqqaq yeččur d ccɛer, nnul-is yemxalaf 

llan iberkanen, imellalen d wid 

yebberqcen, awtul d aɣersiw i yettneggizen 

waṭas, yessexdam iɣarren-is ineggura i 

uneggez ma d sin imezwura ttɛawanent deg 

uḥerrek. 

Awtul yettɛeccir aṭas n twetmin ɣef tikkel 

ɣef waya Tawtemt-is, tettarew s waṭas, 

tezmer ad terfed alamma d 5 n yiberdan 

deg useggas, teǧǧa-d alma d 12 n 

yimecṭah, lweqt n urfad-is yettaṭṭaf seg 28 

ar 33 n wussan, imecṭah-is teffɣen-d d 

iɛezzugen, ur sɛin ara ccɛer, leddin-d allen-

nsen mi ara awḍen 12 n wussan deg 

leɛmer-nsen, teṭṭḍen azal n 4 n ssmanat 

abrid deg wass, mi ara awḍen deg     

leɛmer-nsen 7 n ssmanat ttuɣalen zemren 

ad idiren iman-nsen. 

Awtul n uxxam yezmer ad yidir azal n 9 n 

yiseggazen, ma d awtul n lexla yessawaḍ 

kana r sin n yiseggasen. 

❖ Aɣyul ; (ml-sf), - âne 

_Iɣyal / taɣyult / tiɣyal 

 

D aɣersiw imṛebbi, yettidir d umdan 

ttṛebbint deg waddaynin, yettɛawan aṭas 

amdan ama deg tteɛbiya ama deg rrekba 

ɣer yimukan ibeɛden. 

Aɣyul d ɣersiw ameččaksa, itett ala imɣan, 

leḥcic tuga d temzin…atg 

Tafekka-s teǧhed aṭas, yewwi-d iman-is 

deg tiddi-is yessawaḍ ad yesɛu azal n 90 n 

yisuntimen ma yella d lmizan-is azal n 70 

n lkiluwat, aqerruy-is ameqran imezzuɣen-

is d iɣezzfanen, axenfuc-is d awessɛan, 

yesɛa seg 38 ar 42 n teɣmas, ma yella d 

ttabeɛ-is icuba ɣer win n tfunast, isɛa ccɛer 

ɣer taggara-s, nnul-is yemxalaf llan 

iberkanenn iqahwiyen d yimellalen. 

Aɣul yesɛa azal d ameqran deg tmetti, 

(akka am tmetti taqbaylit) yezga seg zik ar 

tura yessexdam-it umdan i waṭas n 

tɣawsiwin. 

Aɣyul yezmer ad yidir alamma d 45 n 

yiseggasen. 

Ssut-is : d asreɛreɛ 

 

❖ Taɣyult ; (nt-sf), - ânesse 

_Tiɣyal / aɣyul / iɣyal 

 

D aɣesiw imṛebbi, amessuṭaḍ yettidir ɣer 

tama n umdan, ttṛebbint deg waddaynin, 

ula d taɣyult yessexdam-itt umdan am 

uɣyul deg tteɛbiya d rrekba ɣer yimukan i 

ibeɛden. 

Učči-s am uɣyul d imeččimɣan i sin, tetten 

tuga alim leḥcic … atg 

Tafekka n teɣyult am tin n uɣyul, temgarad 

fell-as kan deg yigmamen n tuzzuft, tesɛa 

tamaẓẓagt s wacu tessuḍuḍ ijḥah-is. 

Deg wayen yerzan arfad-is yettaṭṭaf azal n 

3 n wayyuren, tezmer ad tarew yiwen kan 

n ujḥiḥ, aneggaru-a ma d-ilal iteṭṭeḍ ɣer 

yemma-s 15 n wussan, syin akin ad yuɣal 

itett leḥcic d yimɣan-nniḍen. 

 

❖ Aqelwac  ; (sf-ml), - bouc  

_Iqelwacen 

 

D aɣersiw imṛebbi, yettidir ɣer tama n 

umdan, yeṭṭafar tawacult n yimrssuṭṭaḍ, d 

aɣersiw i itett umdan. 

Aqelwac d imeččimɣan, dɣa itett leḥcic, 

timẓin d walim…atg, iḥemmel taḍuya deg 

yimukan ɛlayen d yimukan llan yiẓra. 

Deg wayen yerzan tafekka-s, ad naf 

dakken yezmer ad yesɛu azal n 75 ar 90 n 

yisuntimen deg teɣzi-s, yesɛa taqerrut-is 

tamqaddart, maca acciwen-is d iɣezzfanen 

dewwren ɣef yimezzaɣ-is, yesɛa daɣen 

tamart tamecṭuḥt, ma yella d nnul-is ad naf 

aṭas ama d aberkan, amellal neɣ d aqehwi 

llan daɣen wid yebberqecen,  

Aqelwac d aɣersiw yesɛan rriḥa, tettfuḥu-d 

mi ara yeḥmu lḥal. 

Aɣersiw-a yezmer ad yidir  8 n yiseggasen. 

Ssut-is ; aṭabeḥ  

 

❖ Taɣaḍt ; (nt-ml), - chévres 

_Tiɣeṭṭen  

 

D aɣersiw imṛebbi yettidir ɣer tama n 

umdan, d tawtemt n uqelwac ttekkin ɣer 

yiwet n twacult n yimessuṭṭaḍ, ula d nettat 

itett-it umdan. 

Deg wayen yerzan učči-s temmug am 

uqelwac tettett imɣan, timẓin d 

wlim…tḥemmel taḍuya deg yimukan n 

uzaɣar. 

Tafekka-s meẓẓeyt ɣef uqelwac, lmizan-is 

yettili seg 15 ar 80 n kiluwat, yella ssenf 

yesɛa acciwen yella ssenef-nniḍen ur yesɛi 

ara, temxalaf ɣef uqlawc anda nettat tesɛa 

tamaẓẓagt tessuḍuḍ s-yes iɣiden-is, tesɛa 

daɣen tamart tamecṭuḥt ɣef tin uqelwac, 

ma yell d nnul-is yemxalaf tella tberkant, 

tmellalt d tqehwit d tin i ibberqcen. 

Taɣaḍt tezmer ad terfed mi ara yaweḍ 

leɛmer-is 7 n wayyuren, ɣer taggara n 

lawan n lexrif, arfad-is yettaṭṭaf azal n 5 n 

wayyuren, tettaǧǧa-d seg 2 ar 4 n yiɣiden, 

ineggura-a ttetḍen ɣer yemm-tsen azal n 3 

n wayyuren. 

Aɣersiw-a yezmer ad yidir 14 n 

yiseggasen. 

Ṣṣut-is : aṭabeḥ 

 

❖ Iɣid ; (ml-sf), - chévreau 

_Iɣiden / tiɣideḍt / tiɣidaḍ 

 

D aɣersiw imṛebbi, yettidir ɣer tama n 

umdan, d amecṭuḥ n taɣaḍt, ula d netta 

itett-it umdan. 

Tessuḍuḍ-it yemma-s 3 n wayyuren syin 

akin ad yuɣal d imeččimɣan, ad itett leḥcic 

timẓin d walim…atg  

Deg wayen yerzan tafekka-s deg tiɣzi 

iseɛɛu azal n 50 n yisuntimen ma deg 

taẓayt yessawaḍ ad yesɛu seg 12 ar 28 n 

lkiluwat, yesɛa daɣen sin n wacciwen d 

imeẓẓyanen, ma yella d nnul-is yemxalaf 

nezmer ad t-naf d aberkan, d amellal akken 

daɣen yettili d aqehwi d uberqac. 

Aɣersiw-a yezmer ad yessiweḍ ad yidir 8 n 

yiseggasen. 

ṣṣut-is : aṭabeḥ 

❖ Aqjun ; (ml-sf), - chien 

_Iqjan   

 

D aɣersiw imṛebbi, yettidir ɣer tama n 

umdan, yeṭṭafar tawacult n yimessuṭṭaḍ, 

yessexdam-it umdan i waṭas n tɣawsiwin  

am ssyada taɛessast. 

Deg wayen yerzan učči-s itett aksum akken 

daɣen itett lxedra aɣrum, s unamek-nniḍen 

ayen i d-yettaǧǧa umdan yettak-as-t itett-it. 

Deg wayen yerzan tafekka-s ilehhu ɣef n 

yiḍarren, tudemt-is d aqeṭṭɛant,  ayen 

yerzan aglim-is llan wid yesɛa ccɛer llan 

wid ur nesɛi, yesɛa deg tidd-is seg 30 ar 80 

n yisuntimen  ma yella d lmizan yemxalaf 

seg ssenf ar wayeḍ maca yettili gar 6 ar 80 

n lkiluwat, yesɛa daɣen ttabeɛ yesɛa deg 

tiɣzi-s seg 20 ar 55 n yisuntimen, ma yella 

d tuɣmas-is ǧehdent aṭas qeṭṭiɛit yesɛa 42 d 

tiɣmest. 

Aɣersiw-a yezmer ad yidir seg 18 ar 21 n 

yiseggasen. 

Ṣṣut-is : aseglef 

❖ Taqjunt ; (nt-ml), - chienne  

_ Tiqjatin  

 

D tawtemt n uqjun d timṛebbit daɣen, 

tettidir ɣer tama n umdantettekki ɣer 

twacult n yimessuṭaḍ 

Ma yella d učči-is am uwtem-is tettett 

aksum lxedra aɣrum …atg 

Tafekka-s tga am tin n uqjun temxalaf kan 

deg yigmamen n tuzzuft, dɣa taqjunt tesɛa 

timaẓẓagin s wacu ara tessuḍeḍ imecṭah-is  

taqjunt tezmer ad terfed deg wayyur n 

yennayer, yettaṭṭaf urfad-is alamma d 72 n 

wussan, tettarew-d seg 5 ar 6 n yiqzaḥ, 

taqjunt tḥebbes asuḍeḍ n yimecṭah-is mi 

ara d-bdun tikli,  

Taqjunt tettidir azal n 21 n yiseggasen. 

Ṣṣut-is : aseglef 

 

 

 

 

 

 

 

 

❖ Aqziḥ ; (sf-ml), - chiot 

_Iqzaḥ / taqziḥt / tiqzaḥ 

 

D aɣersiw imṛebbi, yettidir ɣer tama n 

umdan, yettekki ɣer tawacult n yimessuṭaḍ. 

Učč-is mi ara yili meẓẓey d ayefki, iteṭṭeḍ 

ɣer yemma-s azal n 8 n wayyuren, sin akin 

ad yuɣal itett aksum d wayen i d-yettaǧǧa 

umdan. 

Deg wayen yerzan tafekka-s tettbeddil seg 

ssenf ar wayeḍ llan iceɛriyen llan xaṭi, ma 

yella d nnul yemxalaf yezmer ad yili d 

aberkan d awraɣ d aberqac … atg 

dɣa ttlalen-d ur ttwalin ara, ur ttbeddayen  

ara,  daɣen  ttlalen-d s 28 n teɣmas maca 

mi ara d-imɣuren ttuɣalen 42. 

Mi ara yaweḍ 18 n wayyuren ur 

yettuneḥsab ara d aqziḥ, yettuneḥsab d 

aqjun. 

Ṣṣut-is ; aseglef 

❖ Amcic ; (sf-ml), - chat 

_Imcac / tamcict / timcac 

 

D aɣersiw imṛebbi, yettidir ɣer tama n 

umdan akken daɣen yettidir iman-is, 

yettekki ɣer twacult n yimessuṭaḍ. 

Učči-is s umata d aksum, ibelɛujen d 

tɣerdmiwin akken daɣen i itett ayen i d-

yettaǧǧa umdan am uyefki, afermaǧ aɣrum 

d wayen nniḍen. 

Deg wayen yerzan tafekka-s ad naf dakken 

iseɛɛu deg lqedd-is seg 66 ar 76 isuntimen 

ma yella deg lmizan yessawaḍ ad yesɛu 

seg 2, 5 ar 4, 5 n lkiluwat, tqerruyt-is 

tameẓẓyan d tadewwrant, yesɛa accaren d 

iɣezzfanen d i iqeṭṭɛanen s yes-sen i 

yettesṭad, aglim-is d aleqqaq yeččur d 

ccɛer ma d nnul-is yemxalaf nezmer ad t-

naf d aberkan, d amellal neɣ d aberqac am 

uɣilas … atg  

Tawtemt-is tamcict tezmer ad terfed mi ara 

ad tesɛu deg leɛmer-ines seg 7 ar 10 n 

wayyuren, dɣa arfad-is yettaṭṭaf azal n 64 n 

wussan tettaǧǧa-d alamma d 5 n yimecṭah, 

ineggura-a ttetḍen ɣer yemma-tsen 8 n 

ssmant syin akin ad uɣalen tetten ayen-

nniḍen. 

Amcic iḥemmel iḍes yeggan am yiḍ am 

wass, yezmer ad igen 15 n sswayeɛ. 

Aɣersiw-a yezmer ad yidir seg 12 ar 18 n 

yiseggasen. 

Ṣṣut-is ; asmiɛɛew  

Taggrayt tamatut 

Tazrawt-a d tin i ikecmen deg taɣult n tesnilest, tewwi-d ɣef umawal n yiɣersiwen i 

yettwassnen deg temnaḍt-nneɣ. Iswi n leqdic-a yebna ɣef usbded n usegzawal n yiɣersiwen n 

tmeslayt n taddart n At Yidir, taɣiwant n tewrirt yiɣil (Bgayet). 

Ammud-nneɣ ibedd ɣef n 60 n yismawen n yiɣersiwen, nebḍa-t ɣef snat n taggayin 

tigejdanin:  

− Ismawen n yiɣersiwen imrebbiyen 

− Ismawen n yiɣersiwen iweḥciyen.  

Ineggura-ya, almend n wamek akked ssenf-nsen, nessismel-iten ɣef kraḍ n lesnaf 

yemgaraden:  

− Iɣersiwen iḥebbun 

− Iɣersiwen yettferfiren 

− Iɣersiwen i ileḥḥun ɣef yiḍaren. 

 Ma d ayen yerzan iɣersiwen imrebbiyen rzan ala ama wid yettidiren d umdan, ama d 

wid i yessexdam di lecɣal-is, ama d wid n tuččit-is neɣ d wid n lemwinsa.  

Almend n wayen akk i nexdem deg tesleḍt-nneɣ nessaweḍ ɣer yigmaḍ-a yellan ddaw :  

Iɣersiwen iweḥciyen: 

▪ 4 ḥebbun 

▪ 13 teddun ɣef yiḍaren 

 

Iɣersiwen imrebbiyen: 

▪ 22 teddun ɣef yiḍaren 

 

Seg yismawaen-a n yiɣersiwen-a ad naf : 

▪ 52 d iḥerfiyen 

▪ 3 d uddisen 

▪ 5 d ireṭṭalen 

Ma d ayen yerzan tuzzuft ad naf: 

▪ 38 d isem amalay 

▪ 22 d isem unti 

Ma deg wayen yerzan amḍan ad naf: 

▪ 59 d isem asuf 

▪ 1 d isem asget 

Leqdic i nessebded yessaweḍ-aɣ ar yigmaḍ-a: 

▪ iɣersiwen iweḥciyen azal n 63, 33% 

▪ iɣersiwen imrebbiyen zal n  36, 66% 

 

Nessaram leqdic-nneɣ ad yili  d allal i wiyaḍ akken ad snernin timusniwin-nsen, ladɣa 

i wesnerni n tutlayt n tmaziɣt d uḥraz-is syin ad d-asen wiyaḍ ad t-snernin, ad t-sneqden akken 

ad ddun ar zdat deg taɣult n tesnilest. 

1. Iɣersiwen i d-negmer  

 

Isem n uɣersiw s tmaziɣt Isem n uɣersiw s tefransist 

Azrem 

Tassemt n wakal 

Ajerremṭiḍ 

Abelɛarus 

Tagarfa 

Lbaz 

Imiɛruf 

Ajrad 

Aburğeğğin 

Tasekkurt 

Aferruğ 

Itbir 

Titbirt 

Arẓaẓ 

Tifirellas 

Afeteṭṭu 

Tzizwit 

Aruy 

Tadɣaɣt 

Tanejdamt n lḥiḍ 

Talafsa 

Ilef 

Izirdi 

Aɣerda 

Inisi 

Ṭubba 

Uccen 

Tiɣirdemt 

Amqequr 

Abruc 

Ibekki 

Tibekkit 

Izem 

Tissist 

Akafar 

Taweṭṭuft 

Tazememmut 

Aḥerbebbu 

Tafunast 

Ikerri 

Tixsi 

Aɛudiw 

Aserdun 

Azger 

Afekrun 

Serpon 

Scinque ocellé 

Ver de terre 

Escargot 

Corbeau 

Aigle 

Hibou 

Sautrelles 

Cigale 

Perdrix 

Perdreaux 

Pigeon 

Pegeonne 

Guépe 

Hirondelles 

Papillon 

Abeille  

Por-épic 

Bellet 

Tarente  

Crocodille 

Sanglie 

Mangouste 

Souris 

Hérrisson 

Rat 

Chakal 

Scorpion 

Crapaud 

Marcassin 

Singe 

Guenon 

Lion 

Araignée 

Cafard 

Fourmi 

Lézard 

Lézard vert 

Vache 

Mouton 

Brebis 

Cheval 

Mulet 

Boeuf 

Tortue 

Tagenduzt 

Ayaẓiḍ n leqbayel 

Tayaẓiḍt 

Akanar 

Adandu 

Awtul  

Aɣyul 

Taɣyult 

Aqelwac 

Taɣaḍt 

Iɣid 

Aqjun 

Taqjunt 

Aqziḥ 

Amcic 

Génisse 

Coq kabyle 

Poule 

Canard 

Dinde 

Lapin 

Ȃne 

Ȃnesse 

Bouc 

Chévres 

Chévreau 

Chien 

Chienne 

Chiot 

Chat 

2. Ammud i d-negmer seg temnaḍt n At Yidir  

Azul a dda lḥamid 

Azul ammi 

Atan wwiɣ-d lifutu n lḥayawanat ad iyi-tiniḍ amek i asen-tessawalem dagi akked daɣen ad 

iyi-d-tiniḍ akk ayen tessneḍ fell-asen ? 

Ih maci d aɣbel 

Ihi tamezwarut d wagi isem-is ? 

Wagi neqqar-as azrem 

D imrebbi neɣ d aweḥci ? 

Azrem d lḥayawan awaḥci, aṭas n leṣnaf i yellan ama deg lewɛara, ama deg lğetta 

Anda i iḥemmel ad yidir ? 

azrem iḥemmel ad yidir deg yiɣulad, idurna n tidekt, zebbara, s umata imukan i idarqen ur 

iḥemmel ara ssut, yakan ma iḥuss i kra n ccwal ad irwel. 

Azrem a mmi yettnesḥab ɣef uɛebbuḍ-is imi ur yesɛi ara iḍarren, yal mi ara yettimɣur 

tettbeddil lğessa-s tettzid ula d lewɛara-s, imi d lḥayawan yettawin ssem daxel n tqerruyt-is, 

yesɛa snat n tuɣmas i yeflan deg uɣesmar n ufella akken mi ara ikerrec kra n ad as-iger ssem-

is iwakken ad tt-ineɣ. 

Acu lawan i d-yettefeɣ ? 

Deg unebdu yetteffaɣ-d s waṭas maca mi ara yeffad ihemmel kan, ikeččem ula ar yixxamen, 

awi-d kan ad yessew, mi ara iḥmu lḥal yettbeddil daɣen aglim-is. Azrem mačči d talalit i d-

yettlala, deg tmellalt i d-yettefrurux 

Dacu i itett ? 

 yettqewwit iman-is seg yibeɛɛac, ifrax imectaḥ i yellan deg lɛecc ula d timellalin n leɛcuc, 

imqerqar… 

Ṣṣut n uzrem amek-it ? 

Ṣṣut-is neqqa-as yettṣuḍu neɣ yettseffir. 

Ad ak-id-rnuɣ wayeḍ ? 

Ih rnu-d 

Tagi a mmi neqqar-as tassemt n wakal 

D timrebbit neɣ d taweḥcit ? 

Tassemt n wakal am wezrem d tawaḥcit 

Anda i tettidir ? 

Tettidir tettɛici deg lexla, dacu kan tḥemmel tudert deg wakal 

Deg yiḍ i d-tetteffeɣ neɣ deg wass ? 

 Ala ur tḥemmel ara tafat imi tettbaned tikwal kan akka iwakken ad tnadi ɣef waman  deg 

unebdu, ma deg tegrest ur d-tettban ara maḍi. 

Dacu i tett ? 

 tuččit-ines a mmi d ibeɛɛac (tiwekwin, tiweḍfin…). 

Amek i temmug lğetta-as ?  

Tassemt n wakal tesɛa rebɛa n yiḍarren, dacu kan tettnesḥab s uɛebbuḍ-is, tesɛa ttabɛa d 

taɣezzfant. nnuil-is d win yettbeddilen seg yiwet ɣer tayeḍ, llant d tiqehwiyen, tiyaḍ d 

tiberkanen, tesɛa allen d timectah, taqerruyt-is d tameẓẓyant, aglim-is d aberqac am wezrem. 

I wagi ? 

Wagi neqqar-as ajeremṭiḍ  

Anda i yettidir ? 

D abeɛɛuc i yettidiren ddaw n wakal, deg yiqerqar 

Deg wass i d-iteffeɣ neɣ deg yiḍ ?  

Ajeremṭiḍ iḥemmel ṭṭlam akked yimukan yimdawan, yeqqaz daɣen deg wakal ixeddem daɣen 

leɣwiran iwakken ad t-id-yekcem ubeḥri akked waman aya yelha ula i tfellaḥt. 

Dacu i d tuččit-is ? 

 Tuččit-is yettqewit iman-is seg taqqurin, ibeɛɛac imectaḥ maḍi, s umata ayen i iyɛefnen. 

Amek i yemmug ? 

Aglim-is yettnejbad mi ara yettnesḥab, aglim-is d arqaq am ariḍa n lebṣel ur yesɛi ara iḍarren, 

nnul-is imal ar uzeggaɣ. 

I wagi a dda lḥamid dacu-t ? 

Wagi d abelɛarus 

D imrebbi neɣ d aweḥci ? 

 D awaḥci, dacu kan llan sin n leṣnaf : (wid yettidiren deg waman, wid yettidiren deg lberr), 

ula d wigi n lberr ttḥibin imukan i ibezgen. 

Melmi i d- iteffeɣ ? 

Yetteffaɣ-d  mi ara d tewwet lehwa, ama deg yiḍ ama deg wass. 

Dacu i d tuččit-is? 

Abelɛarus tuččit-is yettelqaḍ-itt-id seg kra yellan deg yimɣan, ula d afrawen n tjur imectaḥ i d-

yeɣlin ama zegzaw-it neɣ qquren, yettlemmim daɣen deg rrbiɛ aquran (tuga). 

Amek i yemmug ubelɛarus adda lḥami? 

Abelɛarus yemmug am ujermeḍ dacu kan d abelɛarus i izuren i iɣezzifen yerna yesɛa (4) n 

tacciwin deg uqerruy-is, snat d timectuḥin, snat-nniḍen d timeqranin, yes-sent i yettɛawan 

iman-is iwakken ad yaf acu yebɣa ama d lqut-is neɣ d ayen-nniḍen, aglim-is d aleggɣan, 

yettbabba ajeɣlul sufell-a n wammas-is deg-s i nejmaɛen yakk iẓirman-is, ɣer taggara n lğetta-

s ad naf yesɛa ttabɛa tameẓẓyant. 

Tura ihi ad iyi-d-temmeslayeḍ ɣef wiggad-a yettferfiren 

Hatan wagi amek i as-teqqarem ? 

Tagi neqqar-as tagerfa 

Anda i tettidir s waṭas?  

Igerfiwen ḥemmlen tudert deg yimukan anda llant tjur (idurar, tiɣaltin), ma nezmer ad d-nini 

deg lexla 

Acu lawan i d tetteffeɣ? 

Tafruxt-a d tin i teffɣen i tafat (deg wass), iwakken ad tt-awi lqut-is. 

Dacu daɣen i tett adda lḥmid? 

 Tagerfa tleqqeḍ ibeɛɛac deg lqaɛa am : (yijraden, ibẓaẓ, izerman imectaḥ…), akken daɣen i 

tett ayen yessagar umdan am lxeḍra, lfakya, tettqewwit ula deg wayen yemmuten. 

Amek i temmug? 

Tesɛa nnul d aberkan aqessḥan, tikwal kan i tseɛɛu cituḥ n uzegzaw, tesɛa aɛenqiq taɣezfan, 

aqamum-is d akemmlan yerna yeğhed, ɣur-s sin wafriwen s wacu tettferfir, tagerfa teččur 

meṛṛa d rric, allen-is d tiberkanin 

I Ṣṣut-is amek i as-teqqarem? 

Neqqar tesqaqay tgerfa  

I wefrux agi-nniḍen ism-is ? 

Wagi neqqa-as lbaz d ṭṭir d ameqqran 

Anda i iḥemmel ad yidir ? 

 Iḥemmel ad yidir deg yimeḍqan ɛlayen, deg yidurar anda llant tjur akked yiblaḍen 

Melmi i d-iteffeɣ ? 

 Lbaz iteffaɣ i tafat (deg wass), iwakken ad yesṭad. 

Dacu i d tuččit-is a dda lḥamid ? 

Itett aksum n yewtal, leḍyur-nniḍen, tiyuẓaḍ, akken daɣen i yettelqaḍ ula d iɣersiwen imsuṭṭaḍ 

am : (yimcac, tiɣeṭṭen timectaḥ), yettqewwit daɣen izerman, iḥerbebba… 

Amek i yemmug ? 

Lbaz a mmi yesɛa nnul d aqahwi tifriwin-is azgen deg-sent am tumlilt, taqerruyt-is akked 

ttabɛa-s i yeččuren d rric d ticebḥanin, allen-is d tiqahwiyin, ma d aqamum-is d awraɣ. 

I wagi isem-is ? 

Wagi neqqar-as imiɛruf, llan daɣen wid i as-yessawalen bururu 

Anda i yettdir ? 

 D ṭṭir yettidir deg teẓgi yettbaddad ɣef wayen yeɛlayen, iḥemmel tiɣimit deg laɛcuc i ğğan 

leḍyur-nniḍen (itbir) 

Melmi i d-iteffeɣ ? 

 yetteffaɣ-d laɛca kan 

Dacu i d tuččit-is ? 

Imiɛruf yettqewwit iman-is s yibeɛɛac imeẓẓyanen, ifrax, akken daɣen iḥemmel tuččit n 

yiɣerdayen. 

Amek i yemmug wefrux-a ? 

Nnul-is d aberqac, yesɛa aqamum d amectuḥ, d awezlan, allen-is d timeqqranin s nnul aččini 

neɣ d awraɣ, aqerruy-is yeččur d rric, iḍarren-is d iɣezzfanen sɛan accaren ğğahden. 

I wagi sem-is ? 

Wagi neqqar-as ajrad, d abeɛɛuc yettferfir yerna yettgenniz dacu kan aṭas n leṣnaf i yellan. 

Anda i iḥemmel ad yidir ? 

 D win iḥemmlen ad yidir deg yimukan anida tella tzegzewt, akked yesɣaren, tudert-is deg 

yimukan i ibezgen 

Melmi id iteffeɣ? 

Ajrad  yetteffaɣ-d deg wass i tafat, dacu kan tikwal yetteffaɣ-d laɛca. 

Dau i itett? 

 Tuččit-is a mmi yettelqaḍ kan deg yimɣan, leḥcic, ifrawen imeẓẓyanen. 

Amek i yemmug? 

Ajrad lğetta-s tesɛa nnul d azegzaw am rrbiɛ, yesɛa snat n tacciwin d tirqaqin d tiɣezzfanin s 

ufell n uqerruy-is, yeɛa sin n yiḍarren n deffir d ikemmlanen ğehden yes-sen i yessuruf, akked 

ukuẓ n yicuḍaḍ yes-sen i yettferfir 

I wagi dacu-t ? 

Wagi neqqar-as aburğeğğin 

Anda i iḥemmel ad yidir ? 

Yettidir deg lexla, iḥemmel iɣimi ɣef kra n uɣeddu neɣ n tseṭṭa n tejra, nezmer ad t-naf daɣen 

ɣef  yidurna. 

Tudert-is deg ṭṭlam neɣ deg wass ? 

Tudert-is tettili s tuget deg wass dacu kan ur yettnejmaɛ ara deg yiḍ, lweqt-is akk yesɛedday-it 

deg ccna. 

Lqut-is dacu-t? 

Yettqewwit iman-is s laqqa n tjur, tikwal itett kra n yimɣan, akken daɣen iḥemmel tuččit n 

ljedra n yimɣan. 

Amek i temmug lğetta-s a dda lḥamid? 

Yesɛa a mmi nnul d aqahwi, deg yimi-s yesɛa iles d arqaqan, i uqewwet-is, yesɛa 4 n yicuḍaḍ 

d iɣezzfanen nnul-nsen d afrawan i yesɛan ijerriḍen neɣ iɛeqqayen d iberkanen 

I wefrux-a isem-is ? 

Tagi neqqar-as tasekkurt 

Melmi i d tetteffeɣ ? 

 Tasekkurt a mmi tin i d-yetteffɣen ama deg wass ama deg yiḍ 

Anda i tḥemmel ad tidir ? 

Tagi tḥemmel ad tidir deg yimukan  anda yella ubeḥri akked wučči, (lebḥayar, iqewyar…). 

Dacu i itett ? 

Lqut-is d iɛeqqayen neɣ d aḥbuben, am : (ibawen, ajilban, …), tett daɣen  imɣan : (ifrawen, 

laḥcic…), akken daɣen i tḥemmel ad tenqeb seg lqaɛa lfakeya i d-yeɣlin seg tjur 

Amek i temmug lğetta-s ? 

Lğetta n tsekkurt a mmi d tin i icebḥen s waṭas, imi rric-is d win yettwareqmen s waṭas n 

nnulat yemxalafen (azeggaɣ, acebḥan, aqahwi, aberkan, win am tumlilt), ɣef tqerruyt-is tesɛa 

kra akka n rric i d-as-yettaken ccbaḥa s waṭas. Tesɛ sin n yiḍarren tlehhu yes-sen deg lqaɛa, 

akked sin n tfartin i tessexdam i uferfer, tesɛa aqamum d ameẓẓyan yeğhed yess i tneqqeb 

ayen yellan. 

I wagi a dda lḥamid? 

Wagi neqqar-as aferruğ d amectuḥ n tsekkurt 

Anda i yettidir ? 

 Yettidiren deg lqaɛa, mi ara yimɣur ad yefferfer 

Dacu i d tuččit-is ? 

Afrux-a ameẓẓyan d win yettqewiten iman-is s yibeɛɛac imectaḥ am : (tiwekwin, ibẓaẓ…), 

ileqqeḍ daɣen iɛeqqayen i yezmer ad yaf deg yiḥerqan d lebḥayer. 

Amek i yemmug ? 

Lğessa n uferruğ  tettcabi ɣer tin n yemma-s dacu kan deg nnul ixulfi-tt, imi aferruğ d win i 

yesɛan nnul awraɣ neɣ adahbi s waṭas akked cituḥ n uqahwi deg tefriwin-is timecṭaḥ, akk 

daɣen ad naf taqerrut-is akked d tqejarin-is d timeẓẓyanin am netta yakkan. 

I wagi a dda lḥamid? 

Wagi neqqa-as itbir 

Anda i yettidir ? 

Yettidir deg yizenqan deg yiberdan i ttawin yimdanen, ixeddem laɛcuc-is deg yimukan ɛlayen 

am : s ufell-a n yixxamen (deg lqarmud, ɣaf ṭṭwiqan…). 

Melmi i d-iteffeɣ ? deg wass neɣ deg yiḍ ? 

I teffeɣ-d deg wass i tafat, ma deg yiḍ yeggan. 

Lqut-is dacu-t ? 

Lqut-is yeṭṭafar iɛeqqayen n yirden, akbal, lkawkaw, ula d iferkukucen n waɣrum. 

Amek i yemmug? 

Lğetta-s  d tin icebḥen, rric-is d alegɣan iress ɣef weglim-is, yesɛa aṭas n nnulat, ɣef tedmart-

is yesɛa  anwar-umezzir, azegzaw, am tumlilt, ma deg tɛebbut-is akk d wamas-is am tumlilt   

ttabɛa-s tin akken yeččuren d rric am tumlilt taqesḥant d kra n yizerrigen iberkanen, ma deg 

taqerruyt-is yesɛa taqamumt d tamectuḥt tesɛa cituḥ ucebḥan ɣer wanzaren-is, allen-is d 

tičiniyin. 

Amek i as-teqqarem i ṣṣut-is? 

Ṣṣut-is neqqar-as iremmu 

I wagi a dda lḥamid ? 

Tagi a mmi neqqar-as titbirt d tawtemt n yetbir 

Anda i tettidir ? 

Yettidir deg yimukan ɛlayen ama deg lexla ama deg wanda i ttidiren yimdanen (s ufell-a n 

yixxamen, deg lqarmud), titbirt teddukul akked d wayetma-s itbiren akk d tetbirin, maḥsub 

ttemyigiren s waṭas, tudert n uwtem akked tewtemt tecrek bezzaf, lwaḥid i leqḍen tuččit-nsen, 

i ttɣimin, ula deg yiḍ akken i ttnejmaɛen, deg wass akken i d tteffɣen. 

I lqut-is dacu-t ? 

 Lqut-is am win n yetbir (tneqqeb irden, ibawen, ixetucen n waɣrum…) 

I lğetta-s daɣen amek-it? 

Lğetta-s ami am tin n yetbir, yewɛer iwakken ad tferzeḍ gar-asen. 

I Ṣṣut-is?  

Ula d titbirt d aremmu i tremmu 

I wagi dacu-t ? 

Wagi neqqaar-as arẓaẓ 

Anda i iḥemmel ad yidir ? 

Iḥemmel tudert deg yimukan anda llan waman,  arẓaẓ d win yettɛicin deg tqeḍɛit, ad naf deg-s 

awtem d tawtemt mmezwağen ma d iwetmen-nniḍen d iqeddacen. 

Melmi i d iteffeɣ? 

Deg wass kan ma deg yiḍ yettnejmaɛ 

I tuččit-is dacu? 

Tuččit-is dayen akk yesɛan ssker (tiẓidanin), am : tamemt n nnwar, laqqa n yimɣan,  

yettsummu daɣen akk ayen ḥlawen (lfakeyya). 

Amek i temmug lğessa-s? 

Lgetta-s a mmi  tettili s nnul awraɣ akked uberkan, yesɛa sin  n yicuḍaḍ mugen  d tayuga. 

I yefrax-a amek i as-tneqqarem ? 

Tigi d tifirellas 

Anda i ttidirent ? 

 Tifirellas ḥemmlent ad idirent deg lexla anda llant tjur, iḥerqan. 

Melmi i d-tteffɣent ? 

Tteffɣent-d am wass am yiḍ. 

I tuččit-nsent dacu-t? 

 Učči-nsent d iɛeqqayen (lɛett, ibawen, aḥbac…), akken daɣen ttenqabent ula d ibeɛɛac deg 

lqaɛa, neɣ s ufell-a n yisɣaren am : yibelɛuras, ttenqabent ula deg lfakkeya (ttefaḥ, tifirest…). 

Amek temmug lğetta-nsent? 

 Sɛant aqamum d aqeṭṭɛan d awezlan, icuḍaḍ-nset d ikemmlanen, nnul-nsent s ufell-a n 

wammas d tiberkanin ma deg tɛebbut akked ttɛenqiqt d ticebḥanin, dacu kan yettbeddil nnul-

nsent deg tmurt  ɣer tayeḍ, tiqejjarin-nsent d timeẓẓyanin, ttbɛa-nsent d tameqqrant. 

I wagi a dda lḥami isem-is ? 

Wagi ami d aferteṭṭu 

Anda i iḥemmel ad yidir ? 

Iḥemmel ad yilli anda llan yizeğğigen, yettḥibi imukan yeḥman 

Melmi i d-iteffeɣ ? 

 Aferteṭṭu yetteffeɣ-d deg yiḍ dacu kan anda tella tafat 

I tuččit-is dacu-t ? 

Tuččit-is am tin n tzizwa (nnwar n yizeğğigen), akken daɣen yettsummu ayen ẓẓiden. 

Amek i yemmug ? 

Lğetta-s tebḍa ɣef 3 n : (aqerruy, agemmir, aɛebbuḍ), ɣer-s snat n tfriwin mmugent d tayuga 

ttwacebbḥen s nnulat, yesɛa aṭas n wallen d timeẓẓyanin d ayen i t-yettağğan yesɛa iẓri 

yeğhed mliḥ, yesɛa daɣen snat n tacciwin d tirqaqin. 

I wagi dacut ? 

Tagi d tizizwit 

Anda i tettidir ? 

Tettidir tḥemmel lexla akked lebḥayer, tettidir deg tqeḍɛit, sdaxel n teɣrast  

Melmi i d-tetteffeɣ ? 

Tteffeɣ-d deg wass kan. 

I tuččit-id dacu-t ? 

Tuččit-is d nnwar, ifrawen tettezzi daɣen ɣef wayen yeẓẓiden am lfakkeya (delaɛ, tiẓurin, 

afeqqus…). dacu kan deg tegrest ur d-tetteffeɣ ara tettqewwit iman-is seg tamemt-is yakan. 

Amek i temmug lğetta-s ? 

Tesɛan nnul aberkan, dacu kan yella wada tesɛa nnulat-nniḍen am tɛebbut-is yettili nnul 

awraɣ, aččini akked uzeggaɣ, tesɛa daɣen inẓaden d iwraɣen, tesɛa 5 n wallen dayen i tt-

yesawaḍen tettwali ar yal tama ɣef tikkelt, tesɛa iles d arqaq d aɣezzfan yes-s i tettsummu kra 

tebɣa, ɣef taɛrurt-is tesɛa 4 n tafriwin yemmugen d tayuga, 6 n yiḍarren ččuren d inẓaden 

irqaqen, ɣer taggara n taɛrurt-is tkeffu s tsiqest taqeṭɛant. 

I wagi dacu-t? 

Wagi a mmi nedda-as aruy 

D aweḥci neɣ d imrebbi adda lḥamid ?  

Wagi ami d awaḥci 

Anda i iḥemmel ad yidir ?  

Yettidir deg lexla, dacu kan yeskaray axxam i yiman-is, ixeddem leɣwiran yerna  lɣar-nni 

daxel yebḍa akk d tiɣurfatin. 

Amek i yemmug waruy-a ? 

Lğetta-s teččuren yakk d isenanen ḥaca taqerruyt-is akked iḍarren-is.  Taqerruyt-is tameẓyant, 

allen-is d tmeẓuɣin-is d timeẓyanin, tixabbazin-is d tiqeṭṭɛanin yes-sent i yettɣaza lɣar-is. 

Dacu i itett? 

Aruy yettqewit seg yiẓuran akked yemɣan, iḥemmel tizegzewt, aksum-is tettent yimdanen, 

dacu kan lḥukuma temnaɛ akken ad tt-seyḍeḍ imi drus kan i yellan deg-sen, qrib ad tenger 

twacult-is, axatar tawtemt n waruy tettarew tikkelt kan deg useggas, yerna tettağa-d anagar 

yiwen n umectuḥ yezmer ad yidir akken daɣen i yezmer ad  teččen lewḥuc n lexla. 

I wagi a dda lḥamid dacut ? 

Tagi neqqar-as tadɣaɣat 

D taweḥcit neɣ d timrebbit ? 

 Awa d tawaḥcit 

Anda i tḥemmel ad tidir ?  

Tettidir deg lexla tḥemmel imukan n yixejḍen am anda tella tuga, isɣaren, ula d anda tella 

tizegzewt. 

I tuččit-is dacu-t ? 

Lqut-is a mmi tagi d aksum am yifrax d wayen-nniḍen 

Amek i temmug ? 

Tadɣaɣat d tamecṭuḥt, nnul n weglim-is d aqahwi ɣer tama n tqerruyt-is akked taɛrurt-is, ma 

deg tama n daxel ɣer temgreḍt-is akked tɛebbuṭ-is d tacebḥant, iḍarren-is d imectaḥ am 

wemcic, taxenfuct-is d taqeṭṭɛant am uɣerda 

D wagi i d aneggaru a dda lḥamid 

Ih ad tenkemmel 

Tagi neqqar a mmi tanejdamt n lḥiḍ 

Anda i tḥemmel ad tidir ? 

 Tettidir deg deg yixxamen s ufell n leḥyuḍ, ɣef ssqef 

 Deg wass i d tettefeɣ neɣ deg yiḍ i ṭṭlam ? 

Tḥemmel  anda tella tafat 

Amek i temmug ?. 

lḥayawa-a nezmer ad t-nernu ɣer twacult n yizerman akked tzermemuyin, taqerruyt-is d 

tameqrant, allen-is d timeqranin, ttabɛa-s d takemmlant, ɣas tesɛa iḍarren dacu kan tetteddu 

ɣef uɛebbuḍ-is, daɣen ma d aglim-is yettcabi ɣer win n tlafsa. kul mi ara tettimɣur  tettuɣal d 

taberkant. 

I tuččit-is dacut ? 

Tuččit-is tettqewit iman-is s yiferṭṭeṭa, tizit, tissas, ibeɛɛac imeẓẓyanen, ma d ssem-is yuɛer 

mliḥ. 

Tanemmirt-ik adda lḥamid ɣef wayen akka i d aɣ-d-tefkiḍ d timussniwin 

Bla lemzeya a mmi  

Azul a nna tawes 

Azul a mmi 

Atan wwiɣ-d kran lifoto n lḥayawanat, bɣiɣ ad iyi-d-tiniḍ amek i asen-tessawalem dagi deg 

taddart n at yidir akk daɣen ad iyi-d-temmeslayeḍ akk ayen tessneḍ fella-sen ? 

D rrbaḥ a mmi ulac aɣilif 

Atan ihi wagi i d amezwaru ini-iyi-d isem-is ?  

Tagi ami neqqar-as talafsa 

D taweḥcit neɣ ttrebbint yemdanen? 

Tagi a mmi d taweḥcit 

Anda i tḥemmel ad tidir? 

Tettidir deg waman akken daɣen i tezmer ad tidir ula deg wakal 

Melmi i d tetteffeɣ deg wass neɣ deg yiḍ? 

 Tetteffeɣ-d ami ama deg wass ama deg yiḍ. 

Dacu i d tuččit-is? 

Tuččit-is d aksum, tett lḥayawanat i yellan deg waman am : iselman, imqeqar, izerman n 

waman..., ula d wid yellan deg lberr am : iewtal, uccanen, tiɣzalin...talafsa ayen yakk i d-

iɛeddan zzat-s ad tessebleɛ-it mebla ma tfeẓẓ-it 

I lğetta-as amek i temmug? 

Talafsa a mmi d tameqqrant mliḥ, aglim-is d azehran yeččur d tiɛekkburin, tesɛa 4 n yiḍarren 

d imeẓẓyanen, aqqeruy-id d ameqqran ma d aqemmuc-is yezzad yernna yeččur d tuɣmas 

tiqeṭṭɛanin,  tezmer ad tessebleɛ aɣyul s lekmal-is, neɣ taɣzalt. 

Ad m-id-rnuɣ ihi wayeḍ a nna tawes 

Ih a rnud ami 

I wagi dacu-t ? 

Wagi neqqar-as ilef, d amufay, iğhed mliḥ, llan daɣen wid  i as-yessawalen aḥelluf, ma d 

ameqran mliḥ qqaren-as daɣen iḥizi, ladɣa isell mliḥ 

Anda i yettidir ? 

 Ilef iḥemmel ad yidir anda llant tmedwa (aman), iḥemmel daɣen ad yexnunnes seg yibaxixen, 

sin akkin ad iḥuk iman-is ɣer wabɛaḍ n tjur. 

Amek i yemmug anna tawes ? 

Ilef ami yesɛa aqerruy d ameqran, yesɛa 4 n tuɣmas i d-yefɣen berra i yimi-s, snat deg 

uɣesmar n wadda, snat deg win n ufella, sawalen-asent timɣilin, yesɛa ccɛer d aberkan akk 

deg lğessa-as mi ara yimɣur (d iḥizi) yettcibi am umdan, iḍarren-is d imeẓyanen, anzaren-is d 

imeqranen. 

I lqut-is dacu-t ? 

Tuččit-is yettqewwit ama, d imɣan akked tjur timectuḥin ladɣa yessefsad, dayen i yettağan 

imdanen ad tenɣen, itett daɣen iɣersiwen imeẓyan am : (imqarqar, tiwekwin), ula d ayen 

yemuten 

I wagi a nna Tawes ? 

Wagi neqqar-as izirdi 

 D lḥayawan aweḥci neɣ d imrebbi ? 

D aweḥci 

Anda i iḥemmel ad yidir ? 

Iḥemmel ad iɛic deg lexla neɣ deg yidurar 

Melmi i d-itteffeɣ deg wass neɣ deg yiḍ ? 

D win i d-yetteffɣen deg wass i tafat. 

Dacu i d tuččit-is ? 

Izirdi d aksum i d lqut-is d izerman, ifrax, iwtal, tikwal yettqerrib-d ula ɣer yexxamen 

yettadam tiyuẓaḍ. 

Amek i yemmug ? 

Ad t-naf d aɣezzfan, yesɛa taqerruyt d tameẓẓyant, iḍarren-is daɣen akken dacu kan yesɛa 

lxeffa mliḥ (yettazal), ccɛer yedlen taɛrurt-is d azuran d winna i t-yettḥadaren deg wayen 

yellan am tuqssa n wezrem, asemmiḍ, yesɛa accaren d iqeṭṭɛanen, ttabɛa-s d ttahrawan d 

ttakemlant, nnul n lğessa-s d taberkant mi ara yettimɣur ad yettuɣal am tumlilt (yettcib). 

Iwagi dacu-t ? 

Wagi ami d aɣerda  

D aweḥci neɣ d imrebbi? 

D lḥayawan awaḥci 

Anda i yettidir? 

Yettidir deg lexla akken daɣen i yettidir deg yixxamen, iḥemmel ixejḍen, izuqaq 

imeẓẓyanen... 

Melmi i d-ittefeɣ deg wass neɣ deg yiḍ? 

D win i d-yetteffɣen deg yiḍ neɣ deg ṭṭlam, tikwal ula deg wass i tafat. 

Dacu i d tuččit-is 

Tuččit-is ami i tett ayen yufa deg lqaɛa, yettɣeẓaẓ kullec ayen yellan (aɣrum, lxeḍra, 

lekwaɣeḍ, asɣar...). 

Amek i temmug lğetta-s? 

Aɣerda  yeččur d ccɛer, nnul-is d aberkan  ur qessiḥ ara, yesɛa snat n tmeẓẓuɣin d 

timeẓẓyanin, taqadumt-is akken daɣen, sant n wallen d tiberkanin d timectuḥin ɣef wanzaren-

is yesɛa anẓaden d ikemmlanen akked waṭas n tuɣmas d ttiqeṭṭɛanin zemren ad flunt uzzal, 

yesɛa daɣen 4 n tqejjarin akked ttabɛa d tarqaqt takemmlant. 

I wagi anna tawes ? 

Wagi neqqa-as inisi 

Anda i yettidir? 

Yettidir deg lexla, yesmenyif tudert deg yiḥerqan, iqewyar, yettdarriq deg yimukan anda ur d 

yettban ara (yettefer iman-is). 

Melmi i d-itteffeɣ? 

Inisi i tteffeɣ-d deg yiḍ (ṭṭlam), ma deg wass yestaɛfuy. 

Dacu i d tuččit-is? 

Učči-is d rrbiɛ (claḍa, ifrawen d yiɛeqqayen izegzawen...), itett ula d ibeɛɛac (ijraden, tissas, 

tizememma, izerman imectaḥ...) 

Amek i temmug lğetta-s? 

Yesɛa nnul  aberkan akked yiɣdi, taɛrurt-is teččur akk d isenanen, taɛebbut-is teddel s 

wanẓaden, taqerruyt-is d tameẓyant, tanzarin-is d timecṭaḥ, yesɛa aṭas n tuɣmas d tiwezlanin, 

4 n yiḍarren-s  

I wagi a nna tawes dacut? 

Tagi a mmi neqqa-as ṭubba d ssenf gar lesnaf n yiɣerdayen, dacu kan temmug d tameqqrant 

Anda i tettidir ? 

Tuder-is deg yimukan iwesxen (iḍumma), akken daɣen i nezmer ad t-naf deg yixxamen ladɣa 

wid ur nettwazdeɣ ara imi ur tḥemmel ara ssut 

Melmi i d-tetteffeɣ? 

Tetteffeɣ-d deg yiḍ ma tikwal ula deg wass 

I tuččit-is dacut? 

Tuččit-is d ayen tufa deg ubrid-is (lfakeyya, imɣan, aɣrum, ibeɛɛac imectaḥ, isɣaren...). 

I wagi dacu-t ? 

Wagi neqqar-as uccen 

D imrebbi neɣ d aweḥci anna tawes ? 

Wagi ami d awaḥci 

Anda i iḥemmel ad yidir? 

Yettidir deg lexla, akken daɣen i nezmer ad t-naf deg sseḥra 

Melmi i d-itteffeɣ? 

 yetteffaɣ-d ama deg wass ama deg yiḍ. 

I tuččit-is dacu-t? 

Tuččit-is d aksum (iwtal, iɣerdayen, leḍyur...), akken daɣen i itett lğifat, akken daɣen tikkwa 

itett tizegzewt. 

Uccen d win i yezemmren ad yeqqim aṭas n wussan mebla lqut akked waman. 

Amek i yemmug ? 

Uccen nnul-is d aqehwi yesɛa ijerriḍen d iberkanen, yettak cbiha ɣer weqjun, dacu kan 

iḍarren-is wezzilit,  

I wagi dacu-t ? 

Tagi a mmi neqqar-as tiɣirdemt 

Anda i tettidir ? 

Tettidir deg yimukan yemxalafen (lexla, sseḥra, tikwal ula deg yixxamen), tiɣirdemt d tin 

yetteffren iman-is ddaw n yiblaḍen, daxel n yimejqaq, ula sdaxel n wakal 

Melmi i d-tetteffeɣ? 

Nettwal-itt deg yiḍ, tikwal- nniḍen ula deg wass tettnadi ɣef lqut-is. 

Dacu i d tuččit-is? 

Tuččit-is d ibeɛɛac am : ikafaren, tissas..., akken daɣen i tett ula d ayen i imeqren cituḥ dacu 

kan lama tenɣa-t s ssem-is. 

Amek i temmug? 

Tiɣirdemt  nnul-is ilmend n wandda i tettidir (deg lexla d tawraɣt tacemlaxt, deg sseḥra d 

taberkant). 

I wagi a nna tawes ? 

Wagi a mmi neqqar-as amqerqur 

Anda i iḥemmel ad yidir? 

Yettidir deg waman akken daɣen berra i waman, iḥemmel iɣimi deg yimukkan isemmaḍen am 

lebḥayer, iɣezran, isaffen akk anda ttilin waman, yetteffer iman-is daxel n yixemjen neɣ ddaw 

n yeblaḍen,  akken i nezmer ad t-naf deg yixxamen. 

Melmi i d-itteffeɣ? 

Ma deg wass yettqeyyil i tili, dacu kan tikwal yetteffeɣ-d deg yiḍ 

I tuččit-is dacu-t? 

Lqut-is yettawi-t-id s yiman-is (tiɣirdmawin, iḥerbebba, ibeɛɛac...), akken daɣen i itett 

tizegzewt, dacu kan ayen i yḥemmel s waṭas d ibelɛuras. 

Amek i temmug lğetta-as? 

Aglim-is d azuhran yeččur d tiɛekburin, yesɛa daɣen 4 n yiḍarren d imeẓẓyanen dacu kan mi 

ara igennez ttnejbaden, aqerruy-is d imdewwer, yesnuffus s yidmaren-is, aqemmuc-is d 

ameqran akken daɣen allen-is zgant-d s ufell n uqerruy-is. 

Ihi a nna tawes d wagi i taneggaru ayid-tiniḍ dacu-t 

Maci d aɣbel ami 

Atan ihi 

Wagi neqqar-as abruc d mmi-s n yilef 

Anda i yettidir? 

Yettidir deg lexla, ansi tekka yemma-s ad yekk. 

I tuččit-is dacu-t? 

Tuččit-is yettaddam ayen yufa deg lqaɛa am yemɣan, imqerqar, ibeɛɛac, akken daɣen 

yetteṭṭeḍ ɣer yemma-s... 

Amek i yemmug? 

Abruc d win  yeččur d ccɛer d awraɣ acemlax yettwareqmen s yizergan d iqahwiyen, anzaren-

is d ihrawanen, timeẓẓuɣin-is d timeẓẓyanin werɛad yesɛi timɣilin i uxenffel n tjur d wakal, 

kra yettimɣur yettbedil wayen yellan deg-s ad yuɣal ad yesɛu : timɣilin, nnul aberkan, lğehd 

Tanemmirt-im anna tawes ɣef wayen akka i daɣ-d-tefkiḍ 

Mebla lemzeya a mmi 

 

Azul a dda lwennas 

Azul a mmi 

Atan wwiɣ-d 10 n lifutuwat n lḥayawanat ayi-d tiniḍamek i as-ntessawalem dagi, akked kra n 

lmaεlumat fell-asen ? 

Ih a mmi macci d aɣbel 

ihi tamezwarut d tagi, amek isem-is ? 

Wagi neqqar-as ibekki 

D imrebbi neɣ d aweḥci ? 

Ibekki d lḥayawan aweḥci a mmi 

Anda iḥemmel ad yidir ?   

Ibekki-ya iḥemmel ad yidir deg lexla neɣ deg yidurar anda llan tjur εlayen 

Anwa lawan i d-yettbin ? 

Itteffeɣ-d deg wass i tafat, ma yella deg yiḍ yeggan 

 i tuččit-is a dda Lwennas, d acu iḥemmel ad yečč ? 

Yettqewwit iman-is s yiferrawen n tjur, lxeḍra, lfakiya, ibekki yettwassen mliḥ s tuččit n 

lbanan, d win ig ḥemmel mliḥ. 

 i ssut-is a dda Lwennas ?  Amek ig xeddem ? 

Ssut-is a mmi neqqar-as asqewjej. 

ad akderuɣ wayeḍ a dda Lwennas !   

Ih rnud a mmi nesεa leṭṭa  

Tagi neqqar-as tibekkit, d tawtemt n yibekki 

cukkeɣ d taweḥcit neɣ ala a dda Lwennas ? 

Ih d taweḥcit a mmi am yibekki 

Anda tettidir ?   

A mmi tettidir deg yidurar εlayen,  deg lexla am uwtem-is 

melmi i t-ḥemmel ad tezzi ? 

Tetteffeɣ i tafat, ma yella deg yiḍ teggan am urgaz-is 

 D acu it-ḥemmel ad tečč ? 

Ayen iεnan lqut-is t-ḥemmel lbanan mliḥ, akken daɣen t-ttett kra n lxeḍra d lfakya 

ssut-is amek i d-as-teqqarem a dda Lwennas ? 

Ssut-is a mmi neqqar-as asqewjej am yibekki kifkif 

i wagi a dda Lwennas ? 

Wagi a mmi ulac win ur t-nessin, nekni neqqar-as izem 

εlaḥsab lafutu-agi yettbin yuεer ? 

Ih yuεer a mmi, lamaεna yettidir deg lexla d aweḥci, ur t-nessεi ara nekni deg Lzzayer, 

nettwali-t kan deg latili 

yettidir iman-is neɣ ddukulen akken d agraw ? 

Yettidir deg ugraw n yizmawen, yal agraw yesεa caf-is 

i tuččit-is a dda Lwennas ? 

Yettqewwit iman-is s uksum, yetseggiḍ lḥiwanat-nniḍen am teɣzalin, ilfan ɣer taggara.. 

 i lǧetta-s amek tga a dda Lwennas ?  Yeǧhed ? 

Ih yeǧhed mliḥ, yettazen mliḥ, yesεa aqerruy d ameqqran yeččur d ccεer alamma d tuyyat-is. 

Izem d win yesεan lhiba ɣef waya i d-as neqqar zzaεim n lexla. 

tawtemt-is amek as teqqarem ? 

Tawmtemt-is neqqar-as tasedda 

i ssut-is a dda Lwennas tsemmam-as ? 

Ala a mmi ssut-is ur εlimeɣ ara 

Maεlic a dda Lwennas 

 i tagi a dda Lwennas ? 

Tagi neqqar-as tissist, d abεuc amectuḥ 

Anda tettidir a dda Lwennas ? 

Tettidir deg lexla, akken daɣen tikwal nettaf-is deg uxxam,  llan-t aṭas n lesnaf deg-sent 

D acu i t-ḥemmel ad tečč ? 

Tettqewwit iman-is s yibeεεac imeẓẓyanen am tizit, izan, d yiweḍfan, t-ttaṭṭaf-iten s 

tmeẓdiwin i t-ẓeṭṭ akken daɣen ḥesslen dina 

i lǧetta-s a dda Lwennas ? 

Lǧetta-s temxalaf seg ssenf ɣer wayeḍ, ama d nnul deg lqedd, tin yettidiren deg yixxamen 

tesεa 8 n yiḍarren ččuren d ccεer, taqerruyt-is d tameẓẓyant akken daɣen tesεa 8 n wallen 

suffel n uqerruy-is 

Tanmirt a dda Lwennas 

i wagi ? 

Wagi a mmi neqqar-as akafar am trumit 

Anda iḥemmel ad yidir ? 

Yettidir deg lexla, nezmer ad as-nini d aweḥci, tikwal nettaf-it sdaxel n yixxamen imi 

iḥemmel anda yella ṭṭlam d leḥmu 

D acu iḥemmel ad yečč a dda Lwennas ? 

Yettqewwit iman-is s wayen yellan, ayen yufa deg ubrid-is, ama d lmakla neɣ d aɣrum, tikwal 

daɣen i tett ibeεεac imeẓẓyanen 

i lǧetta-s a dda Lwennas ?   

D amectuḥ kan, yettili s nnul aberkan yexleḍ s uqehwi, iḍarrzn-is d iɣezfanen ččuren d 

anẓaḍen, taqerruyt-is temmug am lmutelet, daɣen yesεa acciwen d irqaqanen tuɣmas-is 

ǧehden-t mliḥ 

ixeddem ssut a dda Lwennas ? 

Ih ahat yesεa ssut lamaεna ur ẓriɣ ara  

Maεlic a dda Lwennas 

i wagi a dda Lwennas ? 

Tagi a mmi neqqar-as taweṭṭuft 

Anda tettidir a dda Lwennas ? 

Taweṭṭuft d taweḥcit imi tettidir deg lexla, tettidir deg ugraw t-xeddem leɣwiran-is ama deg 

wakal ama deg tjur yerkan 

d acu id učč-is ? 

T-ttqewwit iman-is s wayen t-ttmagar deg lqaεa, am iεeqqayen n yirden, timẓin, akken daɣen 

t-ttett ula d ibeεεac-nniḍen. Rnu daɣen t-ḥemmel tamemt n yijeǧǧigen 

I lǧetta-s a dda Lwennas ? 

Tettemcabi ɣer tzizwit tesεa tlata n yimuren (aqerruy, tagemmirt, aεebbuḍ) taqerruyt-is d 

tameẓẓyant tesεa sin n wacciwen d iɣezfanen d irqaqanen, nnul-is yettili-d deg-s aberkan, 

amellal, azeggaɣ 

I wagi a dda Lwennas ? 

Tagi neqqar-as tazermemmut 

D timrebbit neɣ d taweḥcit ? 

Ih a mmi d taweḥcit tettidir deg lexla 

Anda t-ḥemmel tudert a dda Lwennas ? 

Tḥemmel ad tidir i tafat imi ssbeḥ i yettili leḥmu, t-ḥemmel imukan yeḥman s wṭas 

I tuččit-is a dda Lwennas ? 

I tett ayen yellan d aksum, am tissisin, ijeremḍen, akken daɣen i tett kra n yimɣan 

I lǧetta-s a dda Lwennas ? 

Ad d-naf lqedd-is d tameẓẓyant tesεa 4 n yiḍarren yal aḍar yesεa 5 n tfednin, aglim-is yeččur 

d iεeqqayen, ma yella d nnul-is yettbeddil εlaḥsab ssenf-is 

Ixeddem ssut a dda Lwennas ? 

Ssut-is ur ẓriɣ ara a mmi 

Maεlic a dda Lwennas 

I wagi ? 

Wagi neqqar-as aḥerbebbu 

Anda yettidir a dda Lwennas ? 

Aḥerbebbu-agi d aweḥci ihi yettidir deg lexla, yettbin-d i tafat kan acku d win iḥemmlen 

leḥmu 

D acu ara d-iniḍ ɣef tuččit-is a dda Lwennas ? 

Lqut-is yettawi-t-id seg lexla, itett aksum am yibeεεac, tizit, itett ula d iḥerbebbuyen imectaḥ, 

tikwal itett imɣan 

I lǧetta-s a dda Lwennas amek-it ? 

Yesεa taqerruyt d tameẓẓyant, yesεa 4 n yiḍarren, akken daɣen yesεa ttabeε d aɣezfan d 

arqaqan, yesεa nnul d aḥcici 

I tagi a dda Lwennas ? 

Tagi a mmi d tafunast 

Anda t-ttidir a dda Lwennas ? 

Tafunast a mmi tettidir deg uxxam ɣer tama n umdan ttrebbint medden, deg wass t-tteffeɣ ɣer 

lexla, ma yella deg yiḍ teggan deg waddaynin 

D acu id učči-s a dda Lwennas ? 

T-ttett imɣan am tuga, alim, rrbiε 

I lǧetta-s a dda Lwennas amek tga ? 

Tafunast t-ttemcabi ɣer uwtem-is (azger), d acu kan tafunast tesεa timaẓẓagin d timeqranin 

ččuren-t d ayefki 

Tura a dda Lwennas mazal-aɣ-d yiwet n lafutu kan, syin akkin ad testaεfuḍ 

Mačči d aɣbel a mmi aqlaɣ da alamma nekfa 

Tanmirt a dda Lwennas 

Wagi d ikerri a mmi 

Anda iḥemmel ad yidir ? 

D ayen ibanen a mmi yettidir ɣer tama n umdan ttrebin-t medden, deg wass ikess tameddit 

yeggan 

D acu id učči-s a dda Lwennas ? 

Lqut-is d tuga, alim, mi ara yeffeɣ ad ikess itett rrbiε neɣ abelliḍ, lamaεna mi ara yekfu učči 

yettɣamay ɣer lqaεa iwakken ad yerr iglifeẓ 

I lǧetta-s a dda Lwennas amek-it ? 

Ikerri yesεa ccεer neqqar-as taḍut, t-zemer ad tili d taberkant, d taqehwit neɣ d tamellalt, yeεa 

sin n wacciwen ǧehden, tikwal llan ur sεin ara acciwen d iferḍasen 

I ssut-nni ixeddem amek as-teqqarem a dda Lwennas ? 

Ikerri neqqar-as yesbaεbiε, d asbeεbeε 

Ihi tanemmirt d tameqqrant a dda Lwennas imi i d-aɣ-d-fkiḍ kra n lweqt-ik 

Macci d aɣbel a mmi awniwfeq rebbi ncallah 

Ncallah a dda Lwennas neǧǧa-k lehna, tḥadar iman-ik 

Amsulɣu wis ukuẓ d dda Muḥend 

Azul fellak a dda Muḥend 

Azul a mmi 

Atan wwiɣ-d yidi εecra n lifutuwat n lḥayawanat sarameɣ ad εerḍeḍ ad aydefkeḍ isem-is neɣ 

amek as teqqarem, akked kra n lmaεlumat fell-asen 

Ih a mmi macci d aɣbel ad εerḍeɣ ad ak-d-fkeɣ ayen i ssneɣ 

Tanmirt-ik a dda Muḥend 

Ihi tamezwarut d tagi amek id as-teqqarem ? 

Lḥiwan-agi neqqar-as nekni tixsi, d tawtemt n yikerri 

Anda t-tidir a dda Muḥend ? 

Tettidir ɣer medden t-rebbint deg uxxam 

D acu id učči-s ? 

Lqut-is d imɣan, tkess deg teẓgi, iḥerqan, t-ḥemmel tuččit n rrbiε, iferrawen n tjur, t-ttett 

daɣen kra n iεeqqayen am ublul, d acu kan t-ḥemmel alim d tuga 

I lǧetta-s a dda Muḥ amek tga ? 

Temmug am tin n yikerri,  d acu kan tixsi tesεa timaẓẓagin ččuren-t d ayefki. Tesεa taḍut s 

nnul amellal neɣ aberkan neɣ tikwal d aqehwi, ur yesεi ara acciwen, ma yesεa d imectaḥ kan 

I ssut-is a dda Muḥ ? 

Ssut-is d asbeεbeε am yikerri 

I lafutu-agi a dda Muḥ ? 

Wagi neqqar-as aεudiw 

Ttrebin-t medden a dda Muḥ ? 

Ih ttrebin-t akken daɣen yezmer ad yidir deg lexla iman-is 

Anwa lawan i teffeɣ ? 

Aεudiw akken neẓra yetteffeɣ-d i tafat ssbeḥ, ma deg yiḍ yeggan deg waddaynin 

D acu itett a dda Muḥ ? 

Itett anagar imɣan am rrbiε, tuga, alim, tikwal itett kra n yiḥbuben am yibawen, ajilban,  ɣer 

taggara… 

Amek tga lǧessa-s a dda Muḥ ? 

Ih a mmi aεudiw d win iǧehden mlih, yesεa aqerruy d ameqran yesεa sin n yimeẓẓaɣ bedden, 

allen-is d timufayin d tiberkanin, akken daɣen yesεa tasfift d tahrawant teččur d ccεer azriran i 

d-yemɣin gar tmeẓẓaɣin-is alamma d taggara n umegraḍ-is, ladɣa d ayen is-yettaken ccbaḥa. 

Rnu daɣen yesεa 4 n yiḍarren ǧehden. Mebla ma nettu ttabeε-as ɣer taggara 

I ssut-is a dda Muḥ amek-it ? 

Asurdun ssut-is d asrimmeḥ 

Ad nernu wayeḍ a dda Muḥend ? 

Ih rnu-d a mmi 

I wagi ? 

Wagi neqqar-as aserdun 

Ttrebint medden a dda Muḥ ? 

Ih a mmi llan wid i t-yettrebbin deg uxxam, akken daɣen llan wid yettidiren deg lexla 

Melmi i teffeɣ- ɣer berra ? 

I teffeɣ ssbeḥ i tafat,  deg yiḍ yeggan deg waddaynin 

D acu itett ? 

Lqut-is d leḥcic, tuga, alim, itett ula d iferrawen n tjur 

Amek tga lǧessa-s a dda Muḥ ? 

Yettak ccebiha ɣer baba-s d yemma-s imi aserdun d mmi-s n weɣyul dakked tegmert,  d acu 

kan mxalafen deg lqedd 

I tewtemt-is amek as teqqarem ? 

Neqqar-as taserdunt lamaεna ur t-ttarew ara 

• ssut-is a dda Muḥend ? 

Ssut-is neqqar-as asrimmeḥ 

Tanmirt a dda Muḥ 

I wagi ? 

Wagi neqqar-as azger 

Anda yettidir uzger-a a dda Muḥ ? 

Yettidir deg uxxam ttrebint medden, deg wass ikess deg lexla neɣ deg iḥerqan tameddit 

yettuɣal s amkan-is yeggan 

D acu itett s waṭas ?  

Itett ayen yellan d imɣan am walim, rrbiε, timẓin, d acu mi ara yekfu učči-s ad yeḍleq ɣer 

lqaεa iwakken ad yerr iglifeẓ 

Amek tga lǧessa-s a dda Muḥ ? 

Yeεa aqerruy d ameqran yesεa sin n wacciwen, aglim-is d win yellan zhur-it yesεa 4 n 

yiḍarren, ma d nnul-is yettemxalaf seg ssenf ɣer wayeḍ 

I ssut-is amek i d-as-teqqarem ? 

Ssut-is a mmi neqqar-as iremmu 

Tanmirt a dda Muḥend 

I wagi ? 

Wagi d afekrun 

Anda yettidir lḥiwan-agi a dda Muḥ ? 

Afekrun yettidir deg lexla anda llan waman, tikwal yettidir deg uxxam ttrebint medden 

Melmi iteffeɣ ? 

Yetteffeɣ deg wass i tafat, ma yella deg yiḍ yettnejmaε imi ur yesεi ara iẓri iǧehden deg ṭṭlam 

D acu iḥemmel ad yečč a dda Muḥend ? 

Iḥemmel ad yečč lxeḍra, lfakiya, tikwal itett ula d ibeεεac imectaḥ, d acu kan iḥemmel mliḥ 

cclada 

I lǧetta-s a dda Muḥ amek tga ? 

Nezmer ad nini yesεa ajeɣlal ɣef taεrurt-is,  4 n yiḍarren d imdewwren, taqerruyt-is d 

tamectuḥt,  ur yesεi ara tuɣmas 

I ssut-is a dda Muḥ ? 

Ssut-is a mmi ur ẓriɣ ara cukeɣ ur yessawal ara 

Tanmirt a dda Muḥ 

I wagi ? 

Tagi d tagenduzt, d illi-s n tfunast 

Anda t-ttidir a dda Muḥ ? 

T-ttidir deg uxxam ttrebint medden, deg wass tkess tameddit maḍi teggan 

D  acu id učči-s ? 

Lqut-is d ayefki n yemma-s alamma tesεa azal n 6 wagguren 

I lǧetta-s amek-it a dda ? 

Lǧessa-s am tin n yemma-s, mxalafen-t kan deg lmizan akked lqedd. Tettuɣal d tafunast mi 

ara tebdu tarrawt, imir yettili ɣer-s uyefki 

Tanmirt a dda muḥ 

I wagi ? 

Wagi a mmi d ayaẓiḍ n leqbayel 

Anda yettidir ? 

Yettidir deg yixxamen, ttrebint medden 

D acu iḥemmel ad yečč a dda Muḥ ? 

Ineqqeb ayen yufa deg lqaεa, am twekwin, ijeremtyaḍ, akken daɣen itett kra n iεeqqayen am 

ibawen, irden, ɣer taggara… 

I lǧetta-s a dda Muḥ amek tga ? 

Yeččur d rric, s sin n nnulat azeggaɣ d uberkan,  ɣer-s aǧaǧur nnig n tqerruyt-is, yesεa sin n 

yiḍarren, ttabeεa-s t-ččur d rric, akken daɣen yesεa snat n tefriwin yessen-t yettferfir kra n 

tquddimt 

ssut-is a dda Muḥ amek-it ? 

D asqaqi 

Tanmirt a dda Muḥ 

I wagi ? 

Tagi a mmi d tayaẓiḍt, d tawtemt n uyaẓiḍ-nni 

Anda tettidir a dda Muḥ ? Cukeɣ deg uxxam ? 

Ih a mmi swaswa tettidir deg uxxam ttrebint medden i tmellalin 

I qut-is d acu t-ttett ? 

Tleqqeḍ iεeqqayen am irden, akbal, t-ttett daɣen kra n yibeεεac am tweḍfin 

I lǧetta-s a dda Muḥ amek tga ? am uyaẓiḍ ? 

Ih tga am uyaẓiḍ kifkif, d acu kan tayaẓiḍt t-ttarew-d timellalin ih 

Acḥal i tezmer ad tarew n tmellalin a dda Muḥ ? 

T-ttarew yiwet n tmellalt i wass 

I ssut-is a dda Muḥ am win n urgaz-is ? 

Ih d asqaqi it sqaqay  

Tanemirt a dda Muḥ 

Tura mazal-aɣ-d snat n lifutuwat kan a dda Muḥ 

Macci d aɣbel a mmi 

Akiεuz rebbi a dda Muḥ 

Wagi neqqar-as akanar 

Anda iḥemmel ad yidir a dda Muḥ ? 

Deg uxxam ttrebint medden,  deg wass yettḥewis deg berra ma yella deg yiḍ yeggan 

D acu i d učči-s a dda Muḥ ? 

Lqut-is d imɣan akken daɣen itett ibeεεac i yettaf deg lqaεa am twekwin, ibelεuras, ɣer 

taggara… 

I lǧetta-s a dda Muḥ amek tga ? 

D tameqrant ɣef tyaẓiḍt, t-ččur d rric yesεa aqamumd ahrawan,  yesεa daɣen sin n yiḍarren yal 

aḍar dduklen-t tfendad-is, yesεa snat n tafriwin yettferfir yessen-t kra n tquddimt 

I ssut-is a dda Muḥ ? 

D asqaqi am tyaẓiḍt 

Tura mazal aneggaru a dda Muḥ 

Wagi d adandu a mmi 

Anda yettidir a dda Muḥ ? 

Deg yixxamen ttrebint medden, akken daɣen yezmer ad yidir deg lexla ; anda llan isɣaren 

akked tjur,  d acu deg yiḍ yeggan 

D acu itett a dda Muḥ ? 

Mi ara yili deg lexla itett ayen yufa deg lqaεa, am ibeεεac, imɣan, ma yella deg uxxam itett 

agercal, timẓin, akbal, ar taggara… 

I lǧetta-s a dda Muḥ amek tga ?   

Tameqqrant ɣef uyaẓiḍ akked udandu, aεenqiq-is d aɣezfan yeččur d rric, yettili s nnul 

amellal, aberqac, ar taggara… 

ṣsut-is a dda Muḥ ? Am uyaẓiḍ ? 

Ala a mmi ur yelli am uyaẓiḍ, lama3na uleh ma ẓriɣ a mmi 

Macci d aɣbel a dda Muḥ, lḥasun tanemmirt-ik mliḥ mliḥ 

Tmeniɣ-awen rrbeḥ ncallah a tarwa 

Ncallah a dda Muḥend akiḥrez rebbi ncallah 

Neǧǧa-k lehna a dda Muḥend tamlaqit g teswiεt n lxir 

Saḥitu ayarrac 

Amsulɣu aneggaru d tameṭṭut ismi-s karima 

Azul a xalti 

Azul a mmi 

Ihi atan wwiɣ-d yidi εecra n lifutuwat n lḥayawanat, ad ay d-tiniḍ amek i d-as-ntesawalem 

dagi deg taddart-nwen, akken daɣen d kra n lmaεlumat fell-asen ma llan 

Ih a mmi macci d aɣbel aqlaɣ da ad ak-neεawen swayen nessen 

Tanemmirt a xalti 

Tagi tamezwarut,  amek isem-is ? 

Wagi neqqar-as awtul 

D  imrebbi neɣ d aweḥci a xalti ? 

Ih llan wid it-yettrebbin, akken daɣen yezmer ad yidir deg lexla 

Anda iḥemme ad yidir s waṭas ? 

Ih iḥemmel mliḥ ad yezzi deg teẓgi,  yeqqaz lɣar-is ddaw n wakal 

D acu itett a xalti ? 

Itett imɣan am cclaḍa, ẓrudiya, ar taggara… 

I lǧetta-s a xalti amek tga ? 

D amectuḥ kan, yesεa 4 n yiḍarren yesεa imeẓẓaɣ d iɣezfanen,  tuɣmas-is d tiqeṭεanin zgant-d 

ɣer berra n yimi-s, ma yella d aglim-is d aleqqaq yeččur d ccεer llan d iberkanen d imellalen 

akken daɣen llan nnulat-nniḍen 

I ssut-is a xalti amek-it ? 

Ssut-is a mmi ur ẓriɣ ara 

Maεlic a xalti 

I wagi ? 

Wagi neqqar-as aɣyul 

Ttrebint medden neɣ ala ? 

Ih ttrebbint mliḥ medden yettεawan-iten deg lecɣal-nsen, am ttaεbega akked rrekba ɣer 

yimukan ibaεden 

D acu itett a xalti ? 

Itett imɣan am tuga, timẓin, ar taggara… 

I lǧetta-s amek tga ? 

Aɣyul yettwassen s lǧehd, yewwi-d iman-is mliḥ, aqerruy-is d aɣezfan s sin n yimeẓẓaɣ 

bedden d asawen, axenfuc-is d awesεan, yesεa ttabeε t-ttemcabi ɣer tin n tfunast. Ma d nnul-is 

yella amellal, aberkan, aqehwi… 

I ssut-is amek-it a xalti ? 

Neqqar-as asreεreε 

I wagi a xalti ? 

Wagi d tawtemt n uɣyul neqqar-as taɣyult 

Anda t-ttidir ? 

T-ttidir deg waddaynin ttrebint medden, akken daɣen tezmer ad t-idir deg lexla, ssexdamen-t 

daɣen i ttaεbega akked rrekba s tmuɣli-nniḍen i lecɣal n wexxam 

D acu it-ttett ? 

D imɣan am walim, tuga … 

I lǧetta-s a xalti teǧhed ? 

Ih am tin n weɣyul d acu kan tesεa timaẓẓagin s wacu t-suṭṭuḍ imectaḥ-is 

I ssut-is d asreεrer ? 

Ih a mmi swaswa 

I wagi a xalti isem-is ? 

Wagi d aqelwac 

Anda yettidir ? 

Deg uxxam ttrebbin-t medden i uksem-is 

D acu iḥemmel ad yečč ? 

Itett imɣan am leḥcic, alim, timẓin, iḥemmel taḍuya deg yimukan εlayen dina i yettaf iman-is 

Lǧetta-s a xalti amek tga ? 

Yesεa sin n wacciwen d iɣezfanen dewwren ɣef yimezzaɣ-is, yesεa daɣen tamart d tamectuḥt, 

ma yella d nnul-is yella uberkan, azeggaɣ, amellal…Aqelwac yesεa rriḥa tettfuḥu mi ara 

yeḥmu lḥal 

I ssut-is a xalti amek-it ? 

D aṭabeḥ 

Ad rnuɣ a xalti ur taεyiḍ ara yaxi 

Iiiiih a mmi macci d aɣbel maḍi 

I wagi ? 

Wagi a mmi d ṭaɣaḍt d tawtemt n uqelwac 

Anda t-ttidir a xalti ?  Deg uxxam neɣ deg lexla ? 

T-ttidir deg uxxam deg lexla d acu kan ttrebbin-t medden i uyefki d wayen-nniḍen 

D acu t-ttett a xalti ?  D leḥcic ? 

Ih a mmi t-ttett imɣan am uqelwac 

I lǧetta-s amek tga ? 

T-ttemcabi ɣer urgaz-is,  d acu kan tesεa timaẓẓagin n uyefki t-ssuṭuḍ iɣiden-is imectaḥ 

I ssut-is a xalti d aṭabeḥ daɣen ? 

Ih a mmi swaswa 

 

I umectuḥ-agi isem-is ? 

Wagi d iɣid d mmi-s n taɣaḍt 

Anda yettidir ?akked yemm-as ? 

Ih yettidir ɣer tama n yemma-s azal n 3 n wagguren 

D acu itett ?  D yemma-s it-yeseččayen ? 

I t-ṭṭeḍ ɣer yemma-s ayefki alamma yesεa 3 n wagguren umbεed ad yuɣal ad ittett imɣan am 

leḥcic.. 

I lǧetta-s a xalti ? 

Yettemcabi ɣer yemma-s d acu kan d amectuḥ 

Ssut-is a xalti d aṭabeḥ ? 

Ih 

I wagi isem-is ? 

Wagi d aqjun 

Anda yettidir ? 

Yettidir deg uxxam ttrebin-t medden, ssexdamen-t i waṭas n tlufa am ssyaḍa neɣ i tεessast 

D acu itett a xalti ? 

Itett aksum, d wayen id yettaǧǧa neɣ id yessegrayen at wexxam am lxeḍra akked terbuyin-

nniḍen 

I lǧetta-s a xalti amek tga ?  Yeǧhed ? 

Lǧessa-s t-ččur d ccεer, yesεa 42 n tuɣmas ǧehden-t mliḥ sin imeẓẓaɣ bedden, yesεa 4 n 

yiḍarren d iɣezfanen, udem-is d aqeṭṭ3an 

I ssut-is a xalti amek i d-as-teqqarem ? 

Neqqar-as aseglef 

Amdernuɣ wayeḍ a xalti 

Wagi d tawtemt n uqjun d taqjunt 

Anda t-ttidir ? 

Tettidir deg uxxam ttrebint medden am uqjun 

D acu it-ttett ? 

Lqut-is d aksum d wayen-nniḍen am wayen id ssegran at wexxam 

I lǧetta-s a xalti am tin n uwtem ? 

Ih kifkif-it d acu kan d tawtemt tesεa timaẓẓagin yessen-t t-ssuṭuḍ imectaḥ-is 

Ssut-is d aseglef daɣen ? 

Ih kifkif. 

Tanmirt a xalti 

I wagi ? 

Wagi d aqjun mi ara yili d amectuḥ, neqqar-as aqziḥ 

Anda yettidir ? 

Yettidir ɣer yemma-s deg uxxam acku ttrebint medden daɣen 

D acu itett ? 

Ihi it-ṭṭeḍ ɣer yemma-s ayefki azal n 8 n wagguren mi ara yimɣur itett ayen-nniḍen am uksum 

I lǧetta-s a xalti amek tga ? 

Am tin n yimawlan-is d acu kan d ameẓẓyan yesεa 28 n tuɣmas kan lama3na mi ara yimɣur 

ttuɣalen-t 42 

Ssut-is d aseglef ? 

Ih d aseglef 

Tanmirt a xalti,  tura mazal-aɣ yiwen kan anekfu 

Ih a mmi macci d aɣbel 

I wagi isem-is ? 

Wagi neqqar-as amcic 

Anda yettidir a xalti ?  Deg uxxam neɣ deg lexla ? 

Wagi d imrebbi ttrebin-t medden deg uxxam, akken daɣen yezmer ad yidir deg lexla 

D acu iḥemmel ad yečč ? 

Amcic-agi itett aksum am ibeεεac yettaf deg ubrid-is, akken daɣen iḥemmel mliḥ ayefki 

I lǧetta-s a xalti amek tga ?   

Taqerruyt-is d tamectuht d tadewwrant, yesεa accaren d iɣezfanen d iqeṭṭεanen yessen id 

yettesṭaḍ.  Aglim-is d aleqqaq yeččur d ccεer, nezmer ad d-naf d aberkan, d amellal neɣ d 

aberqac am uɣilas 

Ssut-is a xalti amek id as-teqqarem ? 

Amcic yesmiεiw 

Tanemmirt a xalti,  ihi nessaweḍ ɣer taggara n wayen i nebɣa 

Macci d aɣbel a mmi,  tmenniɣ-awen rrbeḥ ncallah 

Saḥit a xalti tḥadar iman-im ula d kemmi, tamlaqit deg teswiεt lxir ncallah 

Saḥit a mmi ad isahel reebi 

 



Agzul 

 Asentel n tezrawt-a yerza «asebdded n usegzawal n yiɣersiwen deg taddart n At 

yidir, taɣiwant n tewrirt n Yiɣil, tawinest n Udekar, aɣir n Bgayet », iswi-nneɣ d agmar n 

yirman iɣersiwen yettwassnen deg taddart n At yidir i usebdded n usegzawal.  

 

Nebḍa leqdic-a ɣef sin n yixfawen, amezwaru d ixef n  teẓri d tesnarrayt, deg uḥric n 

teẓri nemmeslay-d ɣef tmiḍranin d taɣulin yeqqnen ɣer usentel-a am  tseknawalt, tasnalɣa, 

tasnamka, akken daɣen i d-nessasen akk iferdisen n tesnarrayt i cudden ɣer umahil-a. 

 

Deg yixef wis sin n tesleḍt, nefka-d tugna i yal aɣersiw, sin akkin nemmeslay-d akk 

ɣef wayen i at-nyerzan ama d adeg n tudert-nsen, tafekka-nsen, tuččit-nsen... 

 

Ӷer taggara, ad d-nini asegzawal yesɛa azal d ameqqran deg uḥraz n umawal n 

tutlayt n tmaziɣt, akked usnerni n tzemmar timawalanin d teywalanin.  

 

Amawal:  

Iɣersiwen. 

